
Mina arintzeko modu asko 
Iaz 567 erditze izan ziren Deba-
goieneko Ospitalean: eutozikoak 
(normalak), %93; eta emakume 
gehienek (%79) epidurala eskatu 
zuten. Erditze instrumentala izan 
zuten %18k, eta zesarea, %16k. 
Kontraesana? Ez, Serranoren 
arabera: "Erditzeak berez egiten 
du aurrera. Emakumeak lagun-
tasuna behar badu, eman egiten 
zaio, baina berari esaten zaio; 
berak ere parte hartzen du". Bai-
na dagoeneko emakumea ez dago 
ebakuntza-gela baten, medikuek 
umea ateratzeko; medikuak beha-
rra dagoenean bakarrik etortzen 
dira: "Edozein gorabehera dagoe-
la, ginekologoari deitzen zaio, 
eta berak erabakitzen du zer egin; 
adibidez, bihotzaren taupadetan 
gorabeheraren bat ikusten bada. 
Gero, ginekologoa joan egiten da 
eta berriz erditze naturala da".

Epiduralaren gainean, hauxe 
dio: "Lehen, emakume guztiek 
zuten argi epidurala hartuko 

zutela; gaur egun, beste jarrera 
batzuk daude, eta emakumeak 
nahi izaten du erditzean ahalik 
eta interbentzio txikiena izatea, 
baina bakoitzak daki zenbateko 
mina har dezakeen". Debagoie-
neko Ospitaleak askotariko tres-
nak eta teknikak eskaintzen ditu 
minari aurre egiteko: Pilateseko 
pilotak, sabaitik zintzilik dauden 
sokak edo lianak, posturak… eta 
oxido nitrosoa arnasteko aukera; 
hori erabiltzen duen Euskadiko 
lehenengo ospitalea izan da. 
Horrez gain, bainuontzi bereziak 
daude bertan dilatatzeko. Horiek 
erabili arren, "emakumeak era-
baki dezake epidurala nahi due-
la, eta edozein dilatazio-mailatan 
egonda ere, ipini egiten zaio".

Epidurala gomendatzen ez 
denean ere –laster erditu behar 
duenean, adibidez– "erabakia 
emakumearena" dela azpimarra-
tzen du ginekologo buruak. 

Halako baten zesarea egin behar 
bada, jakina, egin egiten da. Eus-

kadin, eta baita Debagoieneko 
Ospitalean ere, beste erkidegoetan 
baino zesarea gutxiago egiten dira, 
Osasunaren Munduko Erakundeak 
gomendatzen duenarekin bat. Iaz, 
Debagoienean erditzeen %16tan 
erabili zen, eta Euskadiren batez 
bestekoa %15 baino txikiagoa da. 
Hego Euskal Herria eta Espainia 
batera hartuta, batez bestekoa %20 
ingurukoa da.

Beste gauza bat programatu-
tako erditzeak dira: haurdunaldiak 
42 aste hartu dituenean, umea-
rendako arriskua egon daiteke 
eta erditzea eragin egiten da, 
baina pixkana-pixkana, ahalik 
eta naturalena izan dadin.

Etxean erditzea bai ez dela 
gomendatzen, Serranok dioskun 
moduan: "Gure pazienteen segur-
tasunaren erantzuleak gara. 
Etxean erditzen denean, segur-
tasun baldintza eskasak daude, 
eta frogatuta dago umea hiltzeko 
arriskua bi edo hiru aldiz han-
diagoa dela". 

Instalazio onak, tratu ona 
Debabarreneko, Bizkaiko… ema-
kume askok Debagoieneko Ospi-
talea aukeratzen dute umea iza-
teko. Bertako instalazio modernoez 
eta erditze naturalerako egoki-
tutakoez gain, Agurne Kortabarria 
emagin koordinatzailearen esa-
netan, ospitaleko tratua baloratzen 
dute emakume horiek: "Hemen 
beti oso ondo tratatu ditugu ema-
kumeak, eta asko lagundu izan 
diegu beti erditze normalak, natu-
ralak egiten". Instalazioak era-
kusten dizkiote emakumeari eta 
erditze-gela atsegin baten egoten 
da, kolore alaiekin, berak gura 
duen musikarekin eta, kasuan 
kasu, berak aukeratzen duen 
pertsonarekin; erditzen duenean, 
berak egindako Erditze Plana 
jarraitzen da ahalik eta gehien.

Hitz gutxitan esanda, emaku-
meak berreskuratu egin du erdi-
tzearen protagonismoa. Jakinekoa 
dirudien arren, badirudi ahaztu-
ta geratu zela egia hau: erditu, 
emakumeak erditzen du, ez medi-
kuak, ezta emaginak ere.

lEIrE kOrtAbArrIA  |  arrasate

Gero eta emakume –eta gineko-
logo eta emagin– gehiagok nahi 
dute erditze naturala. Horretan, 
Debagoieneko Ospitalea eredua 
izan da Euskadiko osasun sare 
publikoan, beste edozein ospita-
lek baino lehenago aldatu zuela-
ko erditzeak kudeatzeko modua, 
"gogoeta sakon" baten ondorioz, 
bertako Ginekologiako buru Jose 
Ramon Serranok dioskunez. Pix-
kana-pixkana, sareko beste ospi-
taleek adibideari jarraitu diote; 
baina gaur egun, oraindik ere, 
Debagoieneko Ospitalean erditzen 
duten emakumeen %20 Debagoie-
netik kanpokoak dira, Debagoie-

neko Ospitalean erditu gura 
izaten dutenak, hain zuzen ere. 
Kanpoko erabiltzaile horiengatik, 
Debagoieneko Ospitalea da 2012-
tik 2013ra erditze gehiago izan 
dituen euskal ospitale publiko 
bakarra.

Ospitaleko ginekologoek eta 
emaginek gogoeta hori egin 
zutenetik, han erditzeko moduak 
ez du inongo zerikusirik orain 
ez hainbestera arte egiten ziren 
erditzeekin: orain, Serranok 
dioen moduan, Debagoieneko 
Ospitalera erditzeko fase akti-
boan doan edozein emakumek 
"definizioz, erditze naturala egi-
ten du". 

Baina zer da modu naturalean 
erditzea? Batzuek epiduralik gabe 
erditzea dela diote; beste batzuek 
uretan erditzearekin lotzen dute, 
eta badaude etxean, inongo medi-
kuren eta teknologiaren parte
-hartzerik gabe erditzea dela 
esaten dutenak.

Jose Ramon Serranok kon-
tzeptua argitzen digu: "Guretako, 
erditze naturala erditze fisiolo-
gikoa da, modu naturalean aurre-
ra doana. Emakumeak aurrez 
bere burua gertatu du eta ema-
ginaren laguntasun kualifikatua 
du; emagina berarekin dago, bai-
na bakarrik behar denean parte 
hartzen du". 

Horren barruan, eta Osasu-
nerako Mundu Erakundeak (OME) 
gomendatzen duenarekin bat, 
emakumea erditze-gelan dago, 
ohiko ohe baten (mediku-tresne-
ria duena), eta eroso mugitzen 
da; Pilates pilota erabil dezake, 
zutitu, makurtu… Ohiko erditze
-postura –bizkarrean etzanda, 
hankak estribuetan, medikuek 
erditzean eragin ahal izateko– 
bakarrik premiazkoa denean 
erabiltzen da; une horietarako, 

ohea erditze-mahai bihurtzen da, 
erditze instrumentala egiteko.

Debagoieneko Ospitalea izan 
zen ere Erditze Plana eskaintzen 
aitzindaria. Bertan, emakumeak 
nola erditu gura duen zehazten 
du: ze erabili gura duen, ze har-
tu gura duen… Adibidez, oxito-
zina hartu gura duen (erditzea 
eragiteko edo azkarrago joateko 
hormona), epidurala gura duen, 
bainuontzian dilatatu gura duen… 
eta bestelako aukera batzuk.

Berez aurrera egiten duen erditzea da erditze natural edo fisiologikoa

Debagoieneko OSIn, definizioz, erditze guztiak garatzen dira naturalki

Anestesia erabiltzeak ez du esan nahi erditzea naturala ez denik

Debagoieneko 
ospitalea, erditze 
naturalean aitzindaria

Agurne Kortabarria emagina, ospitaleko erditze-gela baten.  |   l.k. Horrelako hiru bainuontzi daude ospitalean, dilatatzeko.  |   l.k.

datua

Debagoieneko OSIn 
erditzen duten emakumeen 
%20 ez dira eskualdekoak.

%20
kAnpOkO emAkume

esanak

"Emaginak edo 
medikuak behar 
denean bakarrik 
esku hartzen du"
j o s e  r a m o n  s e r r a n o   |   g i n e k o l o g o a

"Emakumeei 
asko lagundu 
izan diegu beti 
natural erditzen"

a g u r n e  ko r ta b a r r i a   |   e m a g i n a

Ospitaleko erditze zerbitzua
azpIegItura fIsIkoa

 Esplorazio eta kontsulta gela 
bat.

 Hiru erabiltzailerendako 
kontrol-gela bat.

 Langileendako kontrol bat.
 Hiru erditze-gela.
 Dilatazio-bainuontzi bat 
duen gela; bi erditze-gelatik 
sar daiteke bertara.

 Hirugarren erditze-gelan 
integratutako 
erditze-bainuontzia.

ekIpaMendua
 Erditze-gela bakoitzean 
erabilera askotako 
erditze-ohea dago.

 Erditzeetan bihotza 
kontrolatzeko sei monitore. 
Umearen bihotz-taupadak 
eta, bestetik, uteroaren 
kontrakzioak kontrolatzeko 
balio dute.

 Ekografoa.
 Jaioberria biziberritzeko 
ekipoa eta kuma termikoa. 

 Arnas-gelditzeetarako 
karroa.

 Pilotak, dilatatzeko.

 Erditze-jesarlekua.
 Gela bakoitzean, bainugela.
 Koltxonetak.
 Lianak.
 Telemetria zerbitzua. 
 Oxido nitrosoa (anestesia).

langIleak
 Zortzi ginekologo.
 Bederatzi emagin.
 Ebakuntza zerbitzuan ere 
badabiltzan bederatzi 
laguntzaile.

arduradunak
 Jose Ramon Serrano 
ginekologo burua.

 Agurne Kortabarria emagina, 
gainbegiralea.

erdItze zerbItzura 
joateko

 Larrialdi Zerbitzutik sartzen 
bada, Erditze Zerbitzura 
eroango dute.

 Kanpo Kontsultetatik 
programatutako sarrera, 39. 
astetik.

 Debagoienetik kanpokoak: 
hitzordu bidez.

Izaro Elortza oñatiarrak argi 
zeukan: ahal zela, anestesiarik 
gabe erditu gura zuen: 
"Prestakuntza jaso nuenean 
erabaki nuen, ahal zela, ez nuela 
hartuko, baina atea zabalik utzi 
nion, momentuan beharra 
ikusten banuen, hartzeko".

Azkenean, berak gura 
bezala irten zen dena, eta 
erditze natural ezin hobea izan 
zuen: "Azkarra izan zen. Alize 
ondo jaio zen, eta neu ere oso 
ondo etorri nintzen nire onera". 
Minari aurre egiteko, bereziki 
postura ona hartzeak lagundu 
zion, eta bikotekidearen eta 
emaginaren laguntza ere izan 
zituen une guztietan.

Hurrengoa ere, berdin
Debagoieneko Ospitalea 
"erditze naturalerako oso ondo 
gertatuta" dagoela dio Izarok; 
zentro pribatu 
bat ere bisitatu 
zuen, baina "ez 
zegoen erditze 
naturalerako hain 
ondo gertatuta". 

Oro har, oso esperientzia 
ona izan zela eta "oso 
oroitzapen politak" dituela 

diosku Izarok. 
"Hurrengoa ere 
horrela izan 
dadin gurako 
nuke!", 
gaineratzen du.

Izaro, Alize alabatxoarekin.  |   l.k.

"Ahal zela, 
epidural barik 
erditu gura nuen, 
eta hala izan zen"

"Oso oroitzapen politak ditut"

Mina arintzeko modu asko 
Iaz 567 erditze izan ziren Deba-
goieneko Ospitalean: eutozikoak 
(normalak), %93; eta emakume 
gehienek (%79) epidurala eskatu 
zuten. Erditze instrumentala izan 
zuten %18k, eta zesarea, %16k. 
Kontraesana? Ez, Serranoren 
arabera: "Erditzeak berez egiten 
du aurrera. Emakumeak lagun-
tasuna behar badu, eman egiten 
zaio, baina berari esaten zaio; 
berak ere parte hartzen du". Bai-
na dagoeneko emakumea ez dago 
ebakuntza-gela baten, medikuek 
umea ateratzeko; medikuak beha-
rra dagoenean bakarrik etortzen 
dira: "Edozein gorabehera dagoe-
la, ginekologoari deitzen zaio, 
eta berak erabakitzen du zer egin; 
adibidez, bihotzaren taupadetan 
gorabeheraren bat ikusten bada. 
Gero, ginekologoa joan egiten da 
eta berriz erditze naturala da".

Epiduralaren gainean, hauxe 
dio: "Lehen, emakume guztiek 
zuten argi epidurala hartuko 

zutela; gaur egun, beste jarrera 
batzuk daude, eta emakumeak 
nahi izaten du erditzean ahalik 
eta interbentzio txikiena izatea, 
baina bakoitzak daki zenbateko 
mina har dezakeen". Debagoie-
neko Ospitaleak askotariko tres-
nak eta teknikak eskaintzen ditu 
minari aurre egiteko: Pilateseko 
pilotak, sabaitik zintzilik dauden 
sokak edo lianak, posturak… eta 
oxido nitrosoa arnasteko aukera; 
hori erabiltzen duen Euskadiko 
lehenengo ospitalea izan da. 
Horrez gain, bainuontzi bereziak 
daude bertan dilatatzeko. Horiek 
erabili arren, "emakumeak era-
baki dezake epidurala nahi due-
la, eta edozein dilatazio-mailatan 
egonda ere, ipini egiten zaio".

Epidurala gomendatzen ez 
denean ere –laster erditu behar 
duenean, adibidez– "erabakia 
emakumearena" dela azpimarra-
tzen du ginekologo buruak. 

Halako baten zesarea egin behar 
bada, jakina, egin egiten da. Eus-

kadin, eta baita Debagoieneko 
Ospitalean ere, beste erkidegoetan 
baino zesarea gutxiago egiten dira, 
Osasunaren Munduko Erakundeak 
gomendatzen duenarekin bat. Iaz, 
Debagoienean erditzeen %16tan 
erabili zen, eta Euskadiren batez 
bestekoa %15 baino txikiagoa da. 
Hego Euskal Herria eta Espainia 
batera hartuta, batez bestekoa %20 
ingurukoa da.

Beste gauza bat programatu-
tako erditzeak dira: haurdunaldiak 
42 aste hartu dituenean, umea-
rendako arriskua egon daiteke 
eta erditzea eragin egiten da, 
baina pixkana-pixkana, ahalik 
eta naturalena izan dadin.

Etxean erditzea bai ez dela 
gomendatzen, Serranok dioskun 
moduan: "Gure pazienteen segur-
tasunaren erantzuleak gara. 
Etxean erditzen denean, segur-
tasun baldintza eskasak daude, 
eta frogatuta dago umea hiltzeko 
arriskua bi edo hiru aldiz han-
diagoa dela". 

Instalazio onak, tratu ona 
Debabarreneko, Bizkaiko… ema-
kume askok Debagoieneko Ospi-
talea aukeratzen dute umea iza-
teko. Bertako instalazio modernoez 
eta erditze naturalerako egoki-
tutakoez gain, Agurne Kortabarria 
emagin koordinatzailearen esa-
netan, ospitaleko tratua baloratzen 
dute emakume horiek: "Hemen 
beti oso ondo tratatu ditugu ema-
kumeak, eta asko lagundu izan 
diegu beti erditze normalak, natu-
ralak egiten". Instalazioak era-
kusten dizkiote emakumeari eta 
erditze-gela atsegin baten egoten 
da, kolore alaiekin, berak gura 
duen musikarekin eta, kasuan 
kasu, berak aukeratzen duen 
pertsonarekin; erditzen duenean, 
berak egindako Erditze Plana 
jarraitzen da ahalik eta gehien.

Hitz gutxitan esanda, emaku-
meak berreskuratu egin du erdi-
tzearen protagonismoa. Jakinekoa 
dirudien arren, badirudi ahaztu-
ta geratu zela egia hau: erditu, 
emakumeak erditzen du, ez medi-
kuak, ezta emaginak ere.

lEIrE kOrtAbArrIA  |  arrasate

Gero eta emakume –eta gineko-
logo eta emagin– gehiagok nahi 
dute erditze naturala. Horretan, 
Debagoieneko Ospitalea eredua 
izan da Euskadiko osasun sare 
publikoan, beste edozein ospita-
lek baino lehenago aldatu zuela-
ko erditzeak kudeatzeko modua, 
"gogoeta sakon" baten ondorioz, 
bertako Ginekologiako buru Jose 
Ramon Serranok dioskunez. Pix-
kana-pixkana, sareko beste ospi-
taleek adibideari jarraitu diote; 
baina gaur egun, oraindik ere, 
Debagoieneko Ospitalean erditzen 
duten emakumeen %20 Debagoie-
netik kanpokoak dira, Debagoie-

neko Ospitalean erditu gura 
izaten dutenak, hain zuzen ere. 
Kanpoko erabiltzaile horiengatik, 
Debagoieneko Ospitalea da 2012-
tik 2013ra erditze gehiago izan 
dituen euskal ospitale publiko 
bakarra.

Ospitaleko ginekologoek eta 
emaginek gogoeta hori egin 
zutenetik, han erditzeko moduak 
ez du inongo zerikusirik orain 
ez hainbestera arte egiten ziren 
erditzeekin: orain, Serranok 
dioen moduan, Debagoieneko 
Ospitalera erditzeko fase akti-
boan doan edozein emakumek 
"definizioz, erditze naturala egi-
ten du". 

Baina zer da modu naturalean 
erditzea? Batzuek epiduralik gabe 
erditzea dela diote; beste batzuek 
uretan erditzearekin lotzen dute, 
eta badaude etxean, inongo medi-
kuren eta teknologiaren parte
-hartzerik gabe erditzea dela 
esaten dutenak.

Jose Ramon Serranok kon-
tzeptua argitzen digu: "Guretako, 
erditze naturala erditze fisiolo-
gikoa da, modu naturalean aurre-
ra doana. Emakumeak aurrez 
bere burua gertatu du eta ema-
ginaren laguntasun kualifikatua 
du; emagina berarekin dago, bai-
na bakarrik behar denean parte 
hartzen du". 

Horren barruan, eta Osasu-
nerako Mundu Erakundeak (OME) 
gomendatzen duenarekin bat, 
emakumea erditze-gelan dago, 
ohiko ohe baten (mediku-tresne-
ria duena), eta eroso mugitzen 
da; Pilates pilota erabil dezake, 
zutitu, makurtu… Ohiko erditze
-postura –bizkarrean etzanda, 
hankak estribuetan, medikuek 
erditzean eragin ahal izateko– 
bakarrik premiazkoa denean 
erabiltzen da; une horietarako, 

ohea erditze-mahai bihurtzen da, 
erditze instrumentala egiteko.

Debagoieneko Ospitalea izan 
zen ere Erditze Plana eskaintzen 
aitzindaria. Bertan, emakumeak 
nola erditu gura duen zehazten 
du: ze erabili gura duen, ze har-
tu gura duen… Adibidez, oxito-
zina hartu gura duen (erditzea 
eragiteko edo azkarrago joateko 
hormona), epidurala gura duen, 
bainuontzian dilatatu gura duen… 
eta bestelako aukera batzuk.

Berez aurrera egiten duen erditzea da erditze natural edo fisiologikoa

Debagoieneko OSIn, definizioz, erditze guztiak garatzen dira naturalki

Anestesia erabiltzeak ez du esan nahi erditzea naturala ez denik

Debagoieneko 
ospitalea, erditze 
naturalean aitzindaria

Agurne Kortabarria emagina, ospitaleko erditze-gela baten.  |   l.k. Horrelako hiru bainuontzi daude ospitalean, dilatatzeko.  |   l.k.

datua

Debagoieneko OSIn 
erditzen duten emakumeen 
%20 ez dira eskualdekoak.

%20
kAnpOkO emAkume

esanak

"Emaginak edo 
medikuak behar 
denean bakarrik 
esku hartzen du"
j o s e  r a m o n  s e r r a n o   |   g i n e k o l o g o a

"Emakumeei 
asko lagundu 
izan diegu beti 
natural erditzen"

a g u r n e  ko r ta b a r r i a   |   e m a g i n a

Ospitaleko erditze zerbitzua
azpIegItura fIsIkoa

 Esplorazio eta kontsulta gela 
bat.

 Hiru erabiltzailerendako 
kontrol-gela bat.

 Langileendako kontrol bat.
 Hiru erditze-gela.
 Dilatazio-bainuontzi bat 
duen gela; bi erditze-gelatik 
sar daiteke bertara.

 Hirugarren erditze-gelan 
integratutako 
erditze-bainuontzia.

ekIpaMendua
 Erditze-gela bakoitzean 
erabilera askotako 
erditze-ohea dago.

 Erditzeetan bihotza 
kontrolatzeko sei monitore. 
Umearen bihotz-taupadak 
eta, bestetik, uteroaren 
kontrakzioak kontrolatzeko 
balio dute.

 Ekografoa.
 Jaioberria biziberritzeko 
ekipoa eta kuma termikoa. 

 Arnas-gelditzeetarako 
karroa.

 Pilotak, dilatatzeko.

 Erditze-jesarlekua.
 Gela bakoitzean, bainugela.
 Koltxonetak.
 Lianak.
 Telemetria zerbitzua. 
 Oxido nitrosoa (anestesia).

langIleak
 Zortzi ginekologo.
 Bederatzi emagin.
 Ebakuntza zerbitzuan ere 
badabiltzan bederatzi 
laguntzaile.

arduradunak
 Jose Ramon Serrano 
ginekologo burua.

 Agurne Kortabarria emagina, 
gainbegiralea.

erdItze zerbItzura 
joateko

 Larrialdi Zerbitzutik sartzen 
bada, Erditze Zerbitzura 
eroango dute.

 Kanpo Kontsultetatik 
programatutako sarrera, 39. 
astetik.

 Debagoienetik kanpokoak: 
hitzordu bidez.

Izaro Elortza oñatiarrak argi 
zeukan: ahal zela, anestesiarik 
gabe erditu gura zuen: 
"Prestakuntza jaso nuenean 
erabaki nuen, ahal zela, ez nuela 
hartuko, baina atea zabalik utzi 
nion, momentuan beharra 
ikusten banuen, hartzeko".

Azkenean, berak gura 
bezala irten zen dena, eta 
erditze natural ezin hobea izan 
zuen: "Azkarra izan zen. Alize 
ondo jaio zen, eta neu ere oso 
ondo etorri nintzen nire onera". 
Minari aurre egiteko, bereziki 
postura ona hartzeak lagundu 
zion, eta bikotekidearen eta 
emaginaren laguntza ere izan 
zituen une guztietan.

Hurrengoa ere, berdin
Debagoieneko Ospitalea 
"erditze naturalerako oso ondo 
gertatuta" dagoela dio Izarok; 
zentro pribatu 
bat ere bisitatu 
zuen, baina "ez 
zegoen erditze 
naturalerako hain 
ondo gertatuta". 

Oro har, oso esperientzia 
ona izan zela eta "oso 
oroitzapen politak" dituela 

diosku Izarok. 
"Hurrengoa ere 
horrela izan 
dadin gurako 
nuke!", 
gaineratzen du.

Izaro, Alize alabatxoarekin.  |   l.k.

"Ahal zela, 
epidural barik 
erditu gura nuen, 
eta hala izan zen"

"Oso oroitzapen politak ditut"

PArtE hArtzEkO: 

SMS: KLUBA [sariaren izena] [bazkidearen zenbakia] 688 69 00 07 zenbakira 

telefonoz: 943 25 05 05 
E-postaz: kluba@goiena.com 

WhatsApp: KLUBA [sariaren izena] [bazkidearen zenbakia] 688 69 00 07 zenbakira. 

Parte-hartzaileen artean egingo da zozketa.

Indarrean dagoen LOPD 15/1999 legearen arabera, jakinarazten dizugu zure datu pertsonalak Goiena Komunikazio Taldearen fitxategi automatizatu baten sartuko direla. 

Datu-bilketa honen helburu bakarra da indarrean dagoen sustapena gestionatzea. Eskubidea izango duzu datuotan sartzeko, haiek zuzentzeko edo ezeztatzeko, helbide honetara idatzita: kluba@goiena.com

Euskara irabazle, denok irabazle!

Joko sorta
Nairobitarra eta kirolaz Badakit 
jokoek osatutako 2 joko sorta.
Parte hartzeko sariaren izena: 
Jokoak

Sarrerak
Arrikrutz kobak bisitatzeko,  
6 sarrera zozketatuko ditugu.
Parte hartzeko sariaren izena: 
Arrikrutz

Otarra
Bidezko merkataritzako produktuez 
osaturiko otarra.
Parte hartzeko sariaren izena: 
Otarra

Goiena Klubeko maiatzeko zozketak
goiena klubeko bazkideok irabaz ditzakezuen sariak hauek dira. hartu parte!

Nintendo 2 DS + 
Pokemon jokoa
Etxeko gaztetxoarentzat Nintendo 2 DS 
+ Pokemon jokoa. 
Parte hartzeko sariaren izena: 
Nintendo 2DS

Arrasateko hipermerkatua

jOkIN bErEzIArtuA  |  debagoiena

Gure Esku Dagok antolatuta, era-
bakitzeko eskubidearen aldeko 
hainbat ekintza egin dira aste 
bukaera honetan ere. Garrantzi-
tsuena, atzokoa: Debagoieneko, 
Urolako, Goierriko eta Arabako 
Lautadako Gure Esku Dago taldeek 
antolatuta, giza kate ikusgarria 
egin zen Urbian. "Sekulako giroa" 
egon zela diote antolatzaileek: 
"Ikusten da jendea zain dagoela 

ekainaren 8ko egun handirako". 
Ordu erdi iraun zuen giza kateak: 
"Dena irten da ondo, oso pozik 
gaude". Giza katea hasi aurretik 
Oñatiko trikiti-txarangak girotu 
zuen fonda ingurua, eta katea 
amaitu ostean, Arabako taldearen 
eskutik, erromeria eta bertsolariak 
izan ziren. Ekainaren 8ko giza 
katerako "metro askotxo" saldu 
ziren; kamisetak, ez horrenbeste, 
ohikoenak diren neurriak ez zeu-

delako apenas. Antolatzaileek 
eskerrak eman gura dizkiete Urbia-
ra igo ziren herritar guztiei. 

Bestalde, argazki herrikoiak 
atera zituzten egubakoitzean 
Eskoriatzan eta atzo Elgetan. 

gure esku dago: "Jendea zain dago 
ekainaren 8ko egun handirako"

Eskoriatzan ere jende asko elkartu zen argazkia ateratzeko.  |   gure esku dago

Elgetan atzo atera zuten argazki herrikoia, Herriko plazan.  |   josetxo arantzabal

Giza kate jendetsua Urbian.  |   imanol soriano

urbiako giza kateko 
argazkiak ikusteko:
eskaneatu Qr kode hau 
poltsikokoarekin.

jON mOñux  |  arrasate

PSE-EEko kideek hauteskun-
de-liburuxkak eta arrosak 
banatu zituzten egubakoitzean 
Arrasaten, Garibain astero 
egiten den azokan. 

Bertan izan ziren PSEko 
Idazkari Nagusi Iñaki Arrio-
la, Susana Corcuera eta Miguel 
Buen parlamentariak eta 
Arrasateko Udaleko zinegotzi 
Paco Garcia.

Gipuzkoako PSEko Idaz-
kari Instituzional eta euskal 
parlamentari Susana Corcue-
rak Europako hauteskundeen 
garrantzia nabarmendu zuen, 
eta maiatzaren 25eko helburu 
nagusia abstentzioak ez ira-
baztea dela gaineratu. Kan-
paina hotz xamar hasi zela 
ere bazioen, baina herritarren 
ardura geroz eta handiagoa 
dela zehaztu.

PSe-eeko kideak 
arrosak banatzen 
izan ziren arrasaten

jON bErEzIbAr  |  arrasate

Europako Legebiltzarrerako hau-
teskundeei begira, EH Bildu koa-
lizioak ekitaldia egin zuen egu-
bakoitzean Arrasateko Herriko 
plazan. Pello Urizar Gasteizko 
legebiltzarkide arrasatearra boto
-emaile desmotibatuei zuzendu 
zitzaien. "Beti berdina" egitekotan, 
"aldaketarako aukerarik" ez dagoe-
la esanda, botoaren premia ager-
tu eta bozkatzeko hiru arrazoi 
eman zituen: Euskal gatazkaren 
konponketa, subiranotasuna eta 
beste eredu baten aldeko apustua. 
"Europan handira jokatzera goaz", 
oihu horrekin amaitu zuen ber-
baldia politikari arrasatearrak. 

Justizia soziala, "premiazkoa" 
Marian Beitialarrangoitiak ere 
Europara eredu berri baten bila 
joan beharra nabarmendu zuen; 
egungoa, "euskal herritarrok 
itotzen gaituen eredua" delako. 
Era berean, Fagor Etxetresnen 
gainbehera eta AHTren gaiak ere 
aipatu zituen, "justizia sozialaren" 
beharra aldarrikatzeko. Hain 
zuzen, "justizia soziala premiaz-
koa" dela azpimarratu eta agindu 
zuen ezkertiarrekin eta herrien 
eraikuntzaren alde lan egiten 
dutenekin egingo dutela elkarla-
na. Europako hauteskundeetan 
jokoan "asko" dagoela esan zuen 
Beitialarrangoitiak.

"Handira jokatu" gura 
du eH bilduk europan

Marian Beitialarrangoitia, Arrasateko ekitaldian.  |   jon berezibar

jOkIN bErEzIArtuA  |  bergara

EAJk ekitaldia egin zuen egu-
bakoitzean Bergarako San Mar-
tin plazan, Europako Legebil-
tzarrerako hauteskundeen 
kanpainaren barruan. Izaskun 
Bilbao hautagaiaz aparte, Jose-
ba Egibar, Jordi Turull (CiU) 
eta Andoni Ortuzar jardun ziren. 
"Europa berri eta hobe batera-
ko alternatiba bakarra" direla 
nabarmendu zuten. Euskadiren 
"ahotsa" Europara eramateko 
beharraz egin zuen berba Bil-
baok: "Gure alternatiba indarrez 
kokatu behar dugu Europan. 
Pertsonak laguntzera bideratu-
ta dauden erakundeak behar 
ditugu, gizarte eredu eta eredu 
ekonomiko sano baten bila. 
EAJren eredua behar dugu han". 

Joseba Egibarrek, bestalde, era-
bakitzeko eskubidea izan zuen 
hizpide, besteak beste: "Herriei 
eta nazioei dagokigu erabaki-
tzeko eskubidea izatea. Hori ere 
badago jokoan Europako hau-
teskundeetan".

Bi nazio, bi bide 
EAJko presidente Andoni Ortu-
zarrek esan zuenez, Euskadi 
eta Katalunia "egoera ezberdi-
netan" daude, eta "bide ezber-
dinak" egin behar dituzte, bai-
na "helburu berbera" dute, biak 
"nazioak" direlako eta euskal 
herritarrei eta kataluniarrei 
dagokielako euren etorkizuna 
erabakitzea. Bilduri leporatu 
zioten "Europa berriarekiko 
egitasmo gabezia" ezkutatzea. 

"europa berri eta hobe baterako 
alternatiba bakarra" dela dio eaJk 

Turull, Egibar, Ortuzar eta Bilbao, Bergarako ekitaldian.  |   jokin bereziartuaArrosak banatzen.  |   j.m.

IrAtI gOItIA  |  arrasate

Erosketak Debagoienean Egin 
kanpainaren barruan, Debagoie-
neko erosketa-bonuak salgai 
daude gaurtik aurrera. Helburua 
da herritarrak bultzatzea berta-
ko saltokietan erostera.

2.000 bonu 
Debagoieneko herritarrek 25 
euroko balioa duen bonua eros-
teko aukera dute 20 euroren tru-
ke. Guztira 2.000 bonu jarri dituz-
te salgai, horrela 50.000 euro jarriz 
zirkulazioan.

Honako tokietan eros daitez-
ke: Arrasaten, Debagoieneko 
Mankomunitatearen egoitzan; 
Aretxabaletan, Arkupe kultura 
etxean; Antzuolan, goizez udale-
txean eta arratsaldez liburutegian; 
Bergaran, kultura etxeko sarreran; 
Elgetan, Julianen kioskoan; Esko-
riatzan, Ibarraundi museoan; 
Leintz Gatzagan, Labidean; eta 
Oñatin, udaletxean.

Pertsonako bonu bakarra
Pertsonako bonu bakarra erosi 
ahal izango da. Horregatik, bonua 

erostean, Nortasun Agiria era-
kustea beharrezkoa izango da.

Bonuak erabili ahal izateko, 
gutxieneko gastua 25 eurokoa 
izan beharko da, eta erosketa 
txartel bakoitzeko bonu bakarra 
onartuko da.

Ekainaren 1etik 30era bitarte 
erabili ahal izango dira bonuak 
kanpainara atxikita dauden Deba-
goieneko edozein dendatan. Kan-

painarekin bat egin duten salto-
kien zerrenda Debagoieneko 
Mankomunitateko webgunean 
kontsulta daiteke. Erosketak Deba-
goienean Egin dioen kartela ere 
izango dute saltoki horiek.

Ekimena Debagoieneko Man-
komunitatearen eskutik dator, 
Gipuzkoako Foru Aldundiaren 
eta Merkataritzaren Dinamiza-
ziorako Bulegoaren laguntzaz.

Egubakoitzeko prentsaurrekoan izan ziren bultzatzaileak.  |   julen aperribai

erosketa-bonuak salgai gaurtik aurrera, 
debagoieneko dendetan erabiltzeko  
kanpainaren helburua da herritarrak bertako saltokietan erostera bultzatzea

I.g.  |  arrasate

Mondragon Unibertsitateko 
Ingeniaritzako 235 tituludunek 
diplomak jaso zituzten eguba-
koitzean. Arrasateko Amaia 
Antzokian izan zen diploma 
banaketa. 

Ikasleei diplomak
Ingeniaritzako 2012-2013 pro-
mozioko hainbat espezialitate-
tako tituludunek jaso zituzten 
diplomak. Zehazki, ingeniaritza 
teknikoko 14 ikaslek eta gra-
duko bigarren promozioko 221 
ikaslek. 

Bestalde, aipamen berezia 
jaso zuten bost ikaslek; hain 
zuzen, espediente akademikorik 
onenei ematen zaien karrera 
amaierako Kutxa Fundazioa 
saria jaso zutenek.

Goi Eskola Politeknikoko 
koordinatzaile nagusi Bixente 
Atxak inauguratu zuen ekital-
dia. Itxieraz, berriz, Mondragon 
Unibertsitateko errektore Josu 
Zabala arduratu zen. Bestalde, 
Abantail kooperatibako Sonia 
Ortubaik Bizipenak: Nireetatik 
zuenetara hitzaldia eskaini zien 
Amaia antzokian batutakoei. 

MUko ingeniaritzako 235 
tituludunek diplomak jaso dituzte

Diplomak jaso zituzten ikasleetako batzuk, Amaia antzokian.  |   mu

 m-25  m-25  m-25 

lEIrE kOrtAbArrIA  |  arrasate

Asier Amutxastegi eta Raul Uriar-
te arrasatearrek eta Marina Ordo-
rika mundakarrak osatzen dute 
Login Lan junior kooperatiba. 
Mondragon Unibertsitatean 
LEINN gradua egiten dabiltza. 
Marketin, marka-sortze eta komer-
tzializazio lanak egiten hasiak 
dira, eta erosketa egiten laguntzen 
duen Quick Shopping aplikazioa 
zabaltzen dabiltza, Durangoko 
EAR Aplicaciones Electrónicas 
enpresarekin batera. Euren esa-
netan, "kolaborazio mota hauek 
baieztatzen dute badaudela ekin-
tzaile gazteen aldeko apustua 
egin eta eurengan konfiantza 
duten enpresak".

EARek sortu zuen Quick Shop-
ping, eta Login Lan-ekoak apli-
kazio horren berri ematen dabil-
tza, merkatuan izan ditzakeen 
aukerak aztertzen. Eurek azaltzen 
digute zer den Quick Shopping: 
"Supermerkatu handietan eros-
ketak egiten laguntzen du. Bere 
bitartez, produktuak ez dira kutxa-

ko zintan ipini behar eta ilarak 
ekiditen dira horrela". Erosleak 
monitorea atxiki behar du bere 
karrotxoan eta, produktuak har-
tzen dituenean, sistemak duen 
irakurgailutik pasa behar ditu 
barra-kodeak. Bi pantaila izango 
ditu: baten, produktuen zerrenda 
eta zenbat gastatzen dabilen ager-
tuko zaio; bestetik, produktuek 
gaineko informazioa. Adibidez, 
glukosarekin arazoak baditu, 
aplikazioa konfigura dezake kome-
ni ez zaizkion produktuez ohar-
tarazteko. Horrez gain, super-
merkatuaren eskaintzak, esta-
blezimenduaren mapa eta 
bestelako informazio interesgarria 
ere agertuko zaio. Ahots-sistemak 
ere baditu, ikusteko zailtasunak 
dituztenendako.

Jendeak aplikazioaren gaine-
ko botoa eman dezake honako 
loturan: http://goo.gl/6IZ67G.

Login Lan-eko kideak orain-
txe etorri dira San Frantziskotik. 
Apple, Google eta bestelako enpre-
sa batzuk bisitatu dituzte han.

Marina Ordorika eta Raul Uriarte, Login Lan-eko bi kide.  |   ibai azpeitia QuickShopping.  |   login lan

Leinneko ikasle batzuen 
aldeko enpresa-apustua
login lan junior kooperatibak Durangoko ear 
enpresarekin dihardu produktu bat ezagutarazten

l.k.  |  arrasate

Arantza Tapia sailburuak lide-
ratutako euskal ordezkaritza 
Txinan egiten dabilen bidaiaren 
barruan, Mondragon Korpora-
zioko hainbat ordezkarirekin 
batzartu dira. 

Zehazki, bidaiako lehenen-
go egunean, astelehenean, 
Fagor Automationeko eta Dano-
bat-eko ordezkariekin egon 
ziren, eta eguaztenean, Mon-
dragon Korporazioaren Mon-
dragonKunshan Park indus-
trialde eta enpresa-parkea 
bisitatu zuten. Bertan, Fagor 
Arrasateren lantegia ezagutu 
dute, beste enpresa batzuen 
artean. 

Jiangsuko agintariekin 
Asteleheneko batzarrean, Txinan 
dauden euskal enpresei entzun 
zien Tapiak; hain zuzen, enpre-
sa horiek Txinan izan dituzten 
bilakaera, erronkak eta beharrak 
entzun zituen sailburuak. Enpre-
sak bat etorri ziren Tapiaren 
analisiarekin: Txinan ezartzeko, 
plangintza zorrotza behar dela.

Eguaztenean, Mondra-
gonKunshan Park ezagutu 
aurretik, Jiangsu probintziako 
Alderdi Komunistako idazkari 
nagusiarekin, Luo Zhi-Jun-ekin 
elkartu zen Tapia. Euskadiko 
eta Txinako enpresen arteko 
lankidetza eusteko interesa 
berretsi da.

Mondragoneko ordezkarien 
beharrak entzun ditu Tapiak Txinan

Arantza Tapia eta Luo Zhi-Jun.  |   inDustria saila

Restaurant aldizkariak mun-
duko 50 jatetxe onenak biltzen 
dituen zerrenda aurkeztu zuen 
apirilaren 28an, Londresko 
Guildhall eraikinean. Horien 
artean daude Mugaritz, Arzak 
eta Berasategui euskal jate-
txeak, eta Fagor Industrialek 
hornitu ditu hirurak. Fagor 
Industrialeko marketin-zu-
zendari Peio Bengoetxeak esan 
du jatetxeen zerrenda horrek 
"bikain" adierazten duela hor-
nitzen dituzten lokalekiko 
duten eskakizun profesiona-
laren maila zenbatekoa den.

Munduko jatetxe 
onenetariko hiru, Fagor 
industrialek hornituak

Brasilgo enpresaburu batzuk 
Gipuzkoa bisitatzen ibili dira 
egunotan, lurralde garapene-
ko eredua ezagutzeko, eta 
tartean Mondragon koopera-
tiba eredua eta MUren Basque 
Culinary Center ezagutu dituz-
te. Martin Garitano ahaldun 
nagusiak egin zien harrera 
astelehenean Brasilgo enpre-
saburuei. Hain zuzen, Parana 
estatuko enpresaburuen elkar-
teko ordezkariak ziren eta 
Gipuzkoako eredua ezagutze-
ra etorri ziren. Paranak 
10.000.000 biztanle ditu.

brasilgo enpresak, 
kooperatibak eta 
gipuzkoa ezagutzen

l.k.  |  arrasate

Ekonomisten Euskal Elkar-
goak maiatzaren 29an egingo 
du aurtengo Ekonomista 
Foroa, eta Daniel Innerarity 
(Bilbo, 1959) izango da aur-
tengo hizlaria.  Entzule kopu-
rua mugatua izango denez, 
lehenbailehen izena emateko 
eskatzen dute, www.ekono-
mista.org webgunean.

Ekonomista Foroa –aurten 
12.a da– Donostiako Amara 
Plaza hotelean izango da, 
19:00etan. ¿Qué saben los/las 
economistas? La ciencia econó-
mica actual vista por un filó-
sofo izango da Innerarityren 
hitzaldiaren izenburua. 

Viana Printzea saria 
Filosofia Politiko eta Soziale-
ko katedraduna, EHUn Iker-
basque ikertzailea eta Gober-
nantza Demokratikoko Era-
kundeko zuzendaria da Daniel 
Innerarity. Azken argitalpenen 
artean, Ética de la hospitalidad, 
La transformación de la polí-
tica eta La sociedad invisible 
daude, besteak beste. Nafa-
rroako Gobernuak Kulturako 
Viana Printzea saria eman 
zion 2013an.

innerarity 
izango da 
ekonomista 
Foroko hizlaria

l.k.  |  arrasate

Laboral Kutxak 37,3 milioi ira-
bazi ditu urteko lehen hiruhile-
koan. Kreditu kooperatibak esan 
duenez, gestio planeko aurrei-
kuspenak bete dira eta aurreko 
ekitaldiko irabaziei eutsi die. 

Diru gehiago kredituetan 
Laboral Kutxak esan duenez, 
hiruhileko honetan, interes-tasak 
oso txikiak izan dira eta negozio
-bolumenek behera egin dute, oro 
har. Horrek "nabarmen eragin" 
die irabaziei. Hala ere, testuin-
guru horretan, balantze orekatua 
du kreditu-erakundeak: 24.599 
milioi euroko aktibo osoak, kapi-
talizazio-maila handia eta kredi-
tu-zorroaren hornikuntza-maila 
onak lortu ditu.

Bezeroek gehiago aurreztu dute; 
horregatik, aurretik ere "lasaia" 
zuen likideziarekin jarraitu du 
Laboral Kutxak. Ondorioz, "indar-
tsu" dago txikizkako merkatuan 
eta enpresetan inbertitzeko duen 
"grinari" erantzun ahal izateko.

Loan To Deposits ratioa, hau 
da, finantza-erakunde baten beze-
roek kredituen eta gordailuen 
artean duten proportzioa, %106,4-
koa da (bertako bezeroek gordai-

luak baino %6,4 kreditu gehiago 
dituzte kontratatuta), eta txikiz-
kako merkatuan diharduten sek-
toreko entitateen batez bestekoa 
%137koa da.

Eraginkortasunaren gainean, 
sarreren eta marjinen arteko 
ratioa hobetu du Laboral Kutxak, 
eta administrazio-gastuek mar-
jina gordinaren %43,15 baino ez 
dute hartzen.

Arriskuak kudeatzen ona
Kalifikazio-agentziek arriskuen 
kudeaketa azpimarratu dute Labo-
ral Kutxaren indar gisa. Horrela 
bada, berankortasun (morositate) 
tasa %9,83koa da Laboral Kutxa-
rendako, sektoreko batez bestekoa, 
otsailean, %13,59koa zen.

Laboral Kutxak 37,3 milioi irabazi 
ditu urtarriletik martxora arte
entitateak dioenez, gestio planeko aurreikuspenak 
bete eta aurreko ekitaldiko irabaziei eutsi die

DAtuA

Morositate tasa %9,83koa 
da Laboral Kutxan, 
sektorean baino gutxiago.

%9,8
morositatea

Mari Carmen Lazkano (Eibar, 
1969) da Deba Bailarako Indus-
trialdea, SAko gerentea. Ekono-
mia Zientzietan lizentziaduna da 
eta 1995a ezkero Debabarreneko 
Industrialdea zenean jardun izan 
du Finantza teknikari lanetan. 
Orain arte profil politikoko geren-
teak izan ditu Industrialdeak. 
Kargurako berarekin pentsatu 
izana orain arte egindako lanaren 
onespen eta saritzat hartu du 
berak. Onartu digunez, "askota-
riko lanak" egin behar ditu aurre-
rantzean. Gauzak "ondo egitea" 
gustatzen zaio eta gogoz eutsi dio 
erronka berriari.
Debagoieneko eta Debabarreneko 
industrialdeak fusionatu ziren; zein 
da orain gerentearen lantokia?
Deba Bailarako Industrialdea 
deitzen da orain; Debabarreneko 
Industrialdeak Debagoienekoa 
xurgatu zuen. Egoitza soziala 
Elgoibarren dago, baina Aretxa-
baletan ere bulegoa dugu. Bietan 
ibiltzen naiz ni. Horrez gain, 
pabilioiak erakutsi, diru-kontuak 
eraman… hori ere egiten dut eta 
orain hemen, gero han… nabil. 
Kontabilitatea oso berezia eta 
garrantzitsua da gure sozieta-
tean.
Eta zeintzuk dira zure helburuak 
gerente gisa?
Gure helburua, betidanik, hau 
izan da: ekonomia berritzeko eta 
sustatzeko azpiegitura berriak 
garatzeko lan egitea; eta azpie-
gitura horien artean, gure enpre-
sa-ehuna garatzeko faktore gakoa 
dira industrialdeak. Gure enpre-
sak gero eta berritzaileagoak, 
lehiakorragoak eta sozialki ardu-
ratsuagoak dira.

Orain daukagun erronka hau-
xe da: enpresei zerbitzua ematen 
jarraitzea, euren beharrei eran-
tzuten dieten kokapenak eta 
kokapen-baldintzak eskainiaz. 
Enpresendako leku onena bilatzen 
laguntzea da gure helburua, ber-
din finkatze, lekualdatze edo 
handitze bidez baldin bada eta, 
beti, enpresen beharretara ego-
kituta.
leku onena nola bilatzen duzue, 
non?
Hemen, Debagoienean, lokal asko 
daukagu. Markuleteko F-12ren 
promozioa egin nahi dugu. Deba-
barrenean, ordea, ez dago lokal 
asko. Orduan, enpresa bat lokal 
bila etortzen bazaigu eta han ez 
baldin badugu, beste poligono 
baten bilatzen saiatu behar dugu; 
hori da gure lana.

Esan behar da gure indus-
trialde guztiak daudela leku 
estrategikoetan.

beste ze modutan laguntzen diezue 
enpresei?
Finantzazioa oso inportantea da. 
Bezeroaren beharren arabera, 
hainbat kontratu mota ditugu: 
proiektua sendoa baldin bada eta 
bideragarria izan daitekeen kon-
fiantza ematen badigu, erantsi-
tako bermerik gabeko finantzazio 
zuzena eskaintzen dugu; baita, 
behin-behineko likidezia falta 
baldin badu, ordaintzeko malgu-
tasuna ere.

Lehen kontratu hauek geni-
tuen: enpresak zuzenean pabilioia 
eros zezakeen, alokairu sinplea 
egin, alokairu eta erosketa kon-
tratu mistoa egin edo 9 urteko 
alokairua, erosteko eskubideare-
kin. Bada, orain, 9 urte horiek 
12 urtera luzatu ditugu, eta, proiek-
tu berezien kasuan, 15 urtera. 
Orain, enpresek finantzazioa behar 
dute eta aukera hori oso ondo 
baloratzen dabiltza. Horregatik, 
12 urtekoa eskatzen dabiltza, 
hasieran kuota gutxiago ordain-
tzea garrantzitsua delako euren-
dako. Kuotak beti berdinak izan 
daitezke edo urtero %10 handitu, 
enpresaren erabakiaren arabera. 
Baina azpimarratu behar da ez 
dugula ezer exijitzen, inongo 
abalik ez. 

Adibidez, Elgoibarren, hiru 
mutilek enpresa berria sortu 
behar dute eta, mankomunitateak 

egin dien bideragarritasun azter-
ketarekin, guk lokala eman behar 
diegu, proiektua sendoa dela iru-
ditzen zaigulako. Lehen enplegu-
rik edo aberastasunik sortuko ez 
zuela iruditzen zitzaizun hark, 
orain, beharbada, sortuko du. 
Dirulaguntzarik izaten dute?
SPRIren laguntzak eska ditzake-
te. Gu orain, inoiz baino gehiago, 
SPRIren antenak gara, izan ditza-
keten laguntzen gaineko aholku-
laritza eman behar diegulako 
enpresei. Gertu dauzkat dirula-
guntzen berri emateko orri batzuk 
eta Markuleteko F-12ren gaineko 
promozioa egiteko ere erabiliko 
ditugu. 

Izan ere, orain ez ditugu baka-
rrik pabilioiak saltzen; aholkuak 

ere ematen dizkiegu enpresei. 
SPRIra bisita egin eta negoziatu 
behar bada, hori ere egiten dugu. 
SPRIren laguntzen eta nazioar-
teratze eta berrikuntza jardunal-
dien berri ematen diegu eta 
laguntza teknikoa ere ematen 
diegu, SPRIko aparejadoreekin; 
gehien komeni zaien lur-saila 
aukeratzen laguntzen diete.
Horrek guztiak balio du enpresen 
interesa pizteko?
Pare bat urte generamatzan ia 
deirik jaso ere egin gabe. Orain, 
ordea, interesa agertzen duten 
dei nahikotxo jasotzen gabiltza. 
Kalitate-sistema bat daukagu, eta 
eskaera guztiak hor apuntatzen 
ditugu; gure industrialdera ez 
badatoz, zergatik ez datozen gal-

detzen diegu, ea prezioarengatik 
den, edo euren proiektuak aurre-
ra ez duelako egin… Hau da, 
kontsulta asko jasotzen ditugu, 
baina ez dira denak kontratuan 
amaitzen; hala ere, lehen kon-
tsultarik ere ez genuen jasotzen. 
Jendea gogoarekin dago.
Ekintzaileak, enpresa sortu berri 
dutenak edo sortu nahi dutenak 
ere badatoz?
Horiek hartuko genituzke gusturen, 
hain zuzen ere. Esan bezala, Elgoi-
barrera ekintzaile batzuk sartu 
behar dira eta bailarako bakarre-
netarikoak dira. Beste negozio 
mota batzuk dituzten ekintzaileak 
ere badaude, baina gehienak ez 
dira enpresa industrialak. Deba-
goienean ere gustatuko litzaiguke 
horrelakoak hartzea, baina orain-
goz ez zaigu bat ere etorri.
Hortaz, zelakoak dira interesa ager-
tzen duten enpresa gehienak?
Enpresa txikiak dira. Azkenean, 
enpresa txiki eta ertainak eta 
mikroenpresak dira gure ekono-
miaren motorra. Badaude enpre-
sa handi banaka batzuk, baina 
enpresa txiki eta ertainek mugi-
tzen dute dena eta sortzen dute 
aberastasuna.
bada urte eta erdi Debagoieneko 
eta Debabarreneko industrialdeak 
fusionatu zirela. Abantaila edo 
desabantaila gehiago izan ditu?
Gustatu edo ez, egin beharrekoa 
zen. Alde onak eta txarrak ditu. 
Sozietate bakarra denez, leku guz-
tietan egon behar duzu eta denoi 
zerbitzua eman. Udalek ere parte
-hartze txikiagoa dute, baina bes-
te abantaila batzuk ere badaude 
alde guztiondako. Gaur egun, SPRI
-Lurrek sozietatearen %51 du; 
Diputazioak, %24,43; eta gero uda-
lak eta mankomunitatea daude.
Orain arteko industrialdearen ere-
duak badu etorkizuna edo aldatu 
egin behar da?
Erakundeetara eta foroetara gehia-
go gerturatu behar dugu. Nik 
oraindik ez ditut hemen inguruko 
erakunde guztiak ezagutzen, baina 
ez naiz bulegoan jesarrita deituko 
didaten zain geratuko. 
Inor beldur izan daiteke, ea Deba-
goienak ez duen Industrialde han-
diago honetan indarra galduko…
Ez, horixe! Aldiz, indar handiena 
Debagoienean egingo dugu. Deba-
barrenean, Eibarren bi bulego, 
Elgoibarren bi pabilioi eta Mutri-
kun ere pabilioi batzuk ditugu, 
baina hemen lokal gehiago ditu-
gu. Orain Markulete promozio-
natuko dugu eta, horrekin bate-
ra, Debagoiena. Ez dezala inork 
pentsa egoitza soziala Elgoibarren 
dagoelako Debagoiena ahaztu 
egingo dugula!

Mari Carmen Lazkano, Aretxabaletako bulegoan.  |   leire kortabarria

Mari Carmen Lazkano | Deba Bailarako Industrialdeko gerentea

"industrialdeetan interesa agertzen duten dei 
askotxo jasotzen ditugu orain; lehen, bat ere ez" 

Mari Carmen lazkanok urte asko jardun zuen Debabarreneko industrialdean teknikari

enpresei ematen dizkieten erraztasunak eta aholkularitza azpimarratzen ditu

"Finantzatzeko 
hainbat aukera 
eskaintzen ditugu, 
beharren arabera"

"Enpresei ez diegu 
bermerik eskatzen; 
nahikoa da proiektu 
sendoa aurkeztea"

"Markulete 
promozionatuko 
dugu orain, eta baita 
Debagoiena ere"

"Erakundeetara eta 
foroetara gerturatu 
nahi dugu; ez gara 
bulegoan geratuko"

LAGUNTZAILEAK

U
ppsalatik Zabalik idazten nabilela, bizilagun ditudan 
lau orkatzak leiho parean ditut. Hiru eme eta ar bat. 
Arra bere lurraldea mantendu nahi eta, desafio bila 
dabiltzan inguruko gazteak jazartzen dabil.

Bitartean, eme zaharra eta alboan dituen beste bi eme gazteak, 
iaz jaiotakoak, begira ditu, lasai. Inguruko etxeetako bizilagunak 
ere, lasai, eta paseoan dabilen bikotea eta txakurra ere, lasai. 

Orkatz suediar hauek ez al dute beldurrik? Beharbada, 
gurean ehiztariek izutzen dituzte, eta horregatik ez daude hain 
lasai; baina suediarrak ere ehiztari gogorrak dira. Eta ehiza ez 
bada arrazoia, zergatik ez ditu-
gu hain erraz ikusten orkatzak 
Euskal Herrian?

Azken asteotan gizakien eta 
inguratzen gaituzten animalien 
arteko komunikazioaren ingu-
ruan ikerketa garrantzitsu bi 
argitaratu dira.

Zenbat aldiz entzun dugun: 
"Nire txakurrak dena ulertzen 
du". Ba sinetsi edo ez, Current 
Biology aldizkarian argitaratutako lan batek erakusten du 
txakurrek eta gizakiok ahotsa eta aldartea sumatzeko burmui-
naren atal berak erabiltzen ditugula, ez bakarrik gure arteko 
elkarrizketetan, baita gu haiei zuzentzerakoan ere.

Bestalde, hil honetako Science aldizkarian irakurri dezake-
gu nola laborategiko saguek desberdin jokatzen duten, baldin 
eta zientzialaria gizonezkoa edo emakumezkoa den. Antza, 
usaina sortzen duten molekulak ugaztunen artean berdintsuak 
dira, eta hala, espezie desberdinek nortasunaz gain beste karak-
tere batzuk atzeman ahal dituzte; kasu honetan, inguruan 
dutenaren sexua.

Usain egokiek eta hitz edo hots goxoek, beharbada, lagun-
duko dute orkatzak, eta haiekin batera, beste basabere ugari 
inguruan erraz ikusten, baina ez nago hain ziur horiek ote 
diren gurean natura hain beldurti agertzeko arrazoi bakarrak. 
Hara! Badoaz, lasai, lau orkatzak. 

IñAkI EtxEbEstE
goiena.net/komunitatea/

Lau orkatz leiho parean

"Usaina sortzen 
duten molekulak 
ugaztunen artean 
berdintsuak dira"

z a b a l i k

B
ai, aitortzen dut. Nik ere sartu dut noizbait neure izena 
Googlen. Zorionez, ez dut lar lotsagarria edo kezkagarria 
den ezer aurkitu; eta aurkitu izan banu ere, orain arte 
ezin izango nukeen ezer ere egin. Baina Europako Justi-

zia Auzitegiak berriki hartu duen erabaki bati esker, hori aldatu 
egingo da: bilatzaile baten guri buruzko informazioa agertzerik 
gura ez badugu, hori eskatzeko eskubidea izango dugu aurreran-
tzean. "Ahazteko eskubidea"; horrela deitu diote. Eta ados nago 
erabakiarekin. Iragana, iragana delako, eta inork jakiterik gura 
ez badugu, horretarako eskubidea dugulako. Askotan, min egite-
ko, nahikoa izaten da-eta norberak bakarrik gogoratzea.

txOmIN mAdINA | tmadina@goiena.com

Nire iragana, nirea bakarrik

u st e a k  u st e

h a n d i k  e ta  h e m e n d i k

Baratxuria eta ura
Aritz galarraga
berria.info/blogak/ekografiak/

Hauteskunde kanpaina 
guztietan egon behar da 
zerbait.

Oraingo honetan izan da 
Hauteskunde Batzordeak EH 
Bilduri EITBko iragarki tartea 
murriztu diola. 

Hala agertu da 
berripaperetan: Europako 
azken hauteskundeetako 
emaitzen arabera, Aralar, EA 
eta BNGri ere bazegokien 
denbora osoki ERCri eman 
diote, UPDren helegitea 
onartuta. 

30 minutuko tartea zuen 
EH Bilduk; 10 minutukoa du 
orain. 

Gorka Maneiroren 
balorazio politikoa izan zen: 
"Baratxuria eta ura", Toti 
Martinez de Lezearen 
hizkuntzan, noski. 

Eta notizia txarra da: 
hauteskunde propaganda oro 
har bada asperramorragaria, 
imajinatu UPDrena. 

Baina, gainera, injustizia 
bat izanik ere, ez ote dugun 
joan behar urrutirago. 

Lur, itsaso, airetik jasotzen 
dugun propaganda gutxi balitz, 
telebistatik ere jaso behar 
dugu alderdiena? 

Eta horrek eramango 
gintuzke debate oraindik ere 
zabalago batera, eta telebistako 
publizitatea bera jarri beharko 
genuke jomugan, eta kolokan, 
are gehiago telebista publiko 
batean.

Baina beste kontu bat 
iruditzen zaidana 
eskandalagarria: hauteskunde 
kanpainari dagokion bloke 
informatiboa azken 
hauteskundeetan alderdi 
bakoitzak izandako  
emaitzaren arabera    
banatzea. 

Eta ez informazio 
irizpideen arabera. 

Hau da, hainbat boz izan 
zenituen, hainbat minutu 
dagozkizu albistegietan. Eta 
hori esango nuke dela 
pasatzea. 

Albistegia, informazioa 
eskaintzeko tarte beharko 
lukeena, alderdien 
propagandarako erabiltzea? 

TV3 katalaneko 
albistegietako aurkezleek 
egiten dute, oraingo 
hauteskunde kanpainan 
aurrekoetan egin bezala, 
kanpainari dagokion bloke 
informatiboa abiatu aurretik 
beren desadostasuna   
agertzea: 

"Kanpainari dagokion 
informazioa azken 
hauteskundeetako emaitzen 

arabera egiten den kalkulu 
batek baldintzatzen du; Consell 
de Govern de la Corporacio 
Catalana de Mitjans 
Audiovisual-ek markatzen ditu 
irizpideak, hauteskunde 
legeari jarraiki. Horrek esan 
nahi du ordezkaritza gutxien 
duen alderdia minutu batez 
agertzen bada, handienak 
hogeita bost aldiz gehiago 
agertu behar duela. 
Profesionalok ez gaude ados 
eta sinadura-greba egiten dugu 
horregatik, hiritarrek 
kazetaritza irizpideez  
egindako informazioa 
jasotzeko duten eskubidea 
defendatzeko". 

Bien bitartean, gure 
inguruko gainontzeko  
telebista publikoetan, kri kri 
kri. 

Edo, Maneirok esango 
lukeen bezala: baratxuria eta 
ura.

Egia astunak
bixente serrano Izko
berria.info/blogak/bixente/

Gezur bat milaka aldiz 
aldarrikaturik, egia bihurtzen 
omen da.

Hortaz, ote, hainbat  
egiaren zama astun 
jasanezina?

k a l e  i n k e s ta

carmen
delgado 
arrasate

"Gaur egungo ume 
batzuen izenak esatea 
oso zaila egiten zait. Izen 
batzuk oso arraroak dira; 
nik, behintzat, nahiago 
ditut betiko izenak".

rebeka
romeno 
eskoriatza

"Aldatu egin dira izenak 
azken urteotan. Guraso 
batzuk izen desberdinak 
edo arraroak bilatzen 
saiatzen dira, baina nik 
nahiago ditut betikoak".

carlos
buruña 
arrasate

"Markel, Maren, Xabat 
eta Maddi izen ohikoak 
dira umeetan. Lehendik 
hona, gainera, asko aldatu 
dira izenak, euskal izen 
gutxiago zeuden lehen".

dorleta
lezeta 
eskoriatza

"Egungo izen gehienak 
euskaldunak dira. Nire 
garaian, adibidez, Ane eta 
Agurtzane ziren ohikoak. 
Hala ere, erdal izenak 
ziren gehienbat orduan".

Nolakoak dira zure inguruan entzuten dituzun izenak?

h e r r i a k

ImANOl gAllEgO  |  bergara

Angiozarrek espazio beharra 
zuen. Bertan egiten diren ekintza 
ugariak egiteko lokalak ez dira 
nahikoak eta horregatik, Angio-
zarko batzarrak erabilera asko-
tariko gela bat eraikitzeko pro-
posamena eroan zuen Bergarako 
Udalera. Honek, herritarren behar 
eta proposamenak aztertu eta 
gero, gela berria eskolako teilatua 
dagoen tokian eraikitzea erabaki 
zuen, "kaleko zerbitzuak zentra-
lizatze aldera aukera ona izan 
da" dio Jose Angel Mikeo Angio-
zarko alkateak. 

Leire Iruin zinegotzia ere 
pozik dago lan hauekin, neurri 
handi batean, ekintzak antola-
tzeko espazio falta konpontzeaz 
gainera, eskolaren beharrak ere 
aintzat hartuko dira-eta. "Gela 
eskolako eraikinean txertatuko 
den den arren, bertakoei zerbitzua 
hobetzeko egin dugun proiektu 
bat da", aipatu du auzoetako 
zinegotziak, hala ere, eskola 
orduetan bertako ikasle eta ira-
kasleen zerbitzura egongo da 
gela berria. 

Gelak 59.80 metro koadro 
izango ditu eta espazio horretan 
batzarrak egiteko tokia izateaz 
gain, egun beheko solairuan 
dagoen liburutegia ere hartuko 
du. Udalak proiektu hau lizita-
tzeko 99.987 euroko aurrekontua 
finkatu du Bergarako Udalak. 

Proiektua une honetan lehen 
fasean dago, eta enpresen proiek-
tu eta proposamenen zain daude. 
Lanak hasteko data zehatzik ez 
dagoen arren, hurrengo ikastur-
te hasierarako guztia prest izatea 
espero dute bai udal ordezkariek 
bai herritarrek. 

Eskolak ere bai 
"Hurrengo urtean 7 ikasle berri 
hartuko ditu eskolak", argitu du 
Mikeok. Angiozarko eskola, txi-
kia izan arren, zerbitzu handia 
ematen du, eta ikasle berri horie-
kin, hurrengo ikasturtean, ia 30 
ikasle izatera iritsiko da. 

Beste eskola batzuekin alde-
ratuta, bertakoaren funtziona-
mendua ezberdina da, adin ezber-
dineko ikasleek espazio bera 
partekatzen dute-eta. Horregatik, 
eskola gainean egingo den gela 
berriak eskolarekin sarrera par-
tekatzeaz gain, espazio berriak 
ekarriko duen berrantolaketak 
ere onurak ekarriko dizkio.

Urteetako hutsunea 
Orain garatuko den proiektu hau 
ez da berria, "duela 21 urte esko-
la eraiki zenean, azaldu ziren 
espazio arazo hauek baina ez 
ziren konpondu", esan du Angio-
zarko alkateak. Urte horietan 
gainera, etxe gehiago egin diren 
arren, auzoko zerbitzuetara era-
biltzen diren lokalek ez dute 
aldaketa nabarmenik izan. 

"Hau ez zen gure lehen proiek-
tua, beti izan dugu Goiko etxea 
behar bezala atontzeko ideia, baina 
orain, ezin da proiektu hori garatu", 
azpimarratu du Mikeok. Hala ere, 
Angiozar eta bertakoei zerbitzu 
ona emango diolakoan dago. "Egun 
ditugun aukerak handitzeaz gain, 
berriak egiteko aukera izango dugu" 
dio alkateak. Hau guztia baina 
irailetik aurrea izan beharko du. 
Espazio berria hurrengo ikastur-
terako prest egongo da-eta.

Erabilera askotariko gela, 
Angiozarren, irailerako

eskolaren eraikinean bigarren solairu bat egingo dute, eta bertan gela

auzoak egun dituen espazio arazoak konpontzeko balioko du

Angiozarko eskola; teilatua altxatuta egingo dute gela.  |   imanol gallego

bErgara

oihana iñUrratEgi 
ludotekako hezitzailea

"Gela berriak, barruan toki 
gehiago izateko aukera 
emango digu. Egun guztia 
nahastua dago eta ludotekak 
liburutegiarekin partekatzen 
du espazioaa. Lanen ostean, 
aktibitate bakoitzak bere 
txokoa izango du".

iñigo pagaldai 
angiozartarra

"Beharrezko lan bat zen. 
Azken urteotan etxe asko egin 
dira eta auzoarren beharrak 
ere aldatu egin dira. Gela 
berriak auzoko ekimenak 
garatzeko espazio berri bat 
sortuko du. Gainera eskolak 
ere probetxua aterako dio". 

maitE garai 
gurasoa

"Albiste pozgarria da 
Angiozarrentzat eta bertako 
eskolarentzat. Duela urte 
gutxi ixtear egon eta gero, 
hurrengo urtean ume gehiago 
hartuko ditu. Gela berriak 
aukera gehiago emango dizkie 
haur eta auzotarrei".

"Bertakoei 
zerbitzu hobe 
bat emateko 
irtenbidea da 
gela berria"
Zuek bultza-
t u t a k o 
proiektu bat 
izan da?
angiozarko 
batzarrak bul-
tatu du hau guztia. eskola 
kontseiluarekin batera urrian 
hasi ginen hau aztertzen. egun 
hainbat zerbitzuk espazio bera 
erabiltzen zuten eta hori kon-
pondu beharra zegoen.
Eskolak eta bertakoek era-
biliko dute?
bai, sarrera bera izango dute 
eta eskola orduetan ikasleen 
mesederako erailiko da, hortik 
aurrera jendearen esku egon-
go da.
gela berri honen kudeaketa 
aldatu egingo da?
ez. Prozedura ez dugu alda-
tuko. liburutegiak adibidez, 
tokiz aldatu arren, ordutegi 
bera izaten jarraituko du. aha-
lik eta zerbitzu erosoenak eman 
ahal izateko beharrezko proiek-
tua da hau. hala ere kultura 
etxe bat izateko ideia ez dugu 
guztiz baztertu. 

JosE angEl mikEo
angiozarko alkatea

goiena

imanol soriano

Berdintxiketan lasterketaren laugarren edizioa egin zen 
egubakoitzean Oñatin. 66 korrikalarik hartu zuten parte; 31 bikotek 
eta 4 lagunek banaka. Gloria Albarran eta Unai Hernandez izan ziren 
helmugara iristen lehenak: 21 minutu eta 32 segundo egin zituzten. 
Sara Gomez eta Iñaki Gomez (21:46) eta Alazne Elkorobarrutia eta 
Joxe Aranzadi (23:11) izan ziren hurrengoak helmugan.

66 korrikalari Berdintxiketan

usOA AgIrrE  |  oñati

Txakurraren Eguna egin zuen 
Zurtz elkarteak domeka goizean 
Oñatin. Elkartearen berri emateaz 
gain, txakurrak ondo hezteko 
adibideak eman eta abilezien 
erakustaldiak egin zituzten. Hala, 
albaitari batek egin zuen lehe-
nengo berba, txakurren kaka 
jasotzearen garrantzia azpima-
rratuz . Toxoplasmosiari buruz-
ko zenbait argibide ere eman 
zituen, haurdun dauden emaku-
meendako. Hitzaldiaren ostean, 
Iban Guisado oñatiarrak txaku-
rren obedientzia eta abilezien 
erakustaldia egin zuen. 

Terapiak txakurrekin 
Kidecan-eko kideek egin zuten 
erakustaldia ondoren. Ainhoa 
Billarrek azaldu zigunez, terapia 
ekintzak eta txakurren heziketa 
lantzen dituzte. Terapia arloko 
erakustaldia egin zuten lehenen-
go, mutiko batekin eta gizon 
batekin. Horren ostean, txakurren 
heziketako zenbait adibide egin 
zituzten neska-mutikoek. Txaku-
rrekin, onura fisikoak, kognitiboak 
eta emozionalak lortzen direla 
azaldu zigun Ainhoa Billarrek: 
"Terapian beti psikologo batekin 
egiten dugu lan; hark jartzen 
dizkigu helburuak eta helburu 
horiek lortzeko jokoak diseinatzen 
ditugu, beti era ludikoan egiten 
baitugu lan", esan zigun. 

Bi urtez ari dira lanean Kide-
can-ekin, eta jarritako helburuak 
lortzen dituztela esan zigun Billa-
rrek. Oñatiko eguneko zentroan, 
zaharren egoitzan eta Arrasateko 
Aita Mennin ari dira lanean, 
besteak beste. Helburuak lortzeaz 
gain, erabiltzaileak ere txakurre-
kin lanean oso pozik egoten dire-
la esan zigun, baina beti ere 
txakurrak gustuko badituzte.

Mugikortasun arazoak dituz-
ten txakurrei laguntzeko egiten 
du lan, gehienbat, ekitaldia anto-
latu zuen Zurtz elkarteak, eta lan 
horien berri eman zuten. Mugi-
kortasun arazoak ez ezik, beste-
lako egoera batzuei aurre egite-
ko tratamenduak ere izan zituz-
ten hizpide: azaleko arazoak edo 
portaera arazoak dituzten txaku-
rrendako dauden terapia natu-
ralak erakutsi zituzten. 

Txakurrekin ibiltzeak onurak 
dituela erakutsi dute Oñatin
Zurtz elkarteak antolatu du lehen aldiz txakurraren eguna 

Umeak eta txakurrak elkarrekin aritu ziren bukaerako ginkanan.  |   usoa agirre

Zurtz elkarteko Jon, txakurren abileziak erakusten.  |   usoa agirre Gari, Lur eta Ainhoa, terapia saio bat erakusten.  |   usoa agirre

josetxo arantZabaljosetxo arantZabal

Jende mordoxka batu zen atzo Elgeta Kantuan ekimenak jarritako 
hitzordura. Liburuxka berria eskuetan hartu eta herriko kaleetan ibili ziren 
kantuz kantu. Bost lekutan egin zuten geldialdia, eta, eguraldi ona 
aprobetxatuz, taberna barruan beharrean kanpoan abestu zituzten betiko 
eta gaur egungo kantuak. Elgetako herritarrez gain, Eibarko kantu-zaleak 
ere joan ziren kantuan egitera.

Lehengo eta 
oraingo 
kantuak 
kalez kale 

oñaTi

oñaTi elgeTa

jOkIN bErEzIArtuA  |  aretxabaleta

Loramendi elkarteak antolatu-
tako Euskeriaren Eguna giro 
ederrean joan zen zapatuan. Pla-
zan egin zituzten ekintza guztiak 
–Larrain dantza izan ezik–, urte-

roko helburu berarekin: herri-
tarrek euskara egunero erabil-
tzea. 

Txistulariek egun berezia 
behar den moduan iragarri ostean, 
haurrendako tailer eta jolasekin 

hasi zuten egitaraua; umeak gus-
tura ikusi genituen, askotariko 
eskulanekin. Gero, eguerdi alde-
ra, helduen txanda, edonork par-
te hartzeko moduko jolasekin; 
guztietan izan ziren barre algarak 

eta lehia sanoa. Tranpatiren bat 
edo beste egon zen, baina epaileek 
ondo bete zuten horiek zigortze-
ko lana. 

Hitzen bingoa 
Jolasen ostean, plazan bertan, 
100 bat lagun elkartu ziren herri 
bazkarirako. Bazkalosterako bin-
go berezi bat prestatu zuten, hitzen 
bingoa. Gero, 18:00ak aldera hasi 
zen umeendako ikuskizuna, eta 
19:00ak jota hasi zen Larrain 
dantza; hainbat herritarrek har-
tu zuten parte. Egunarekin amai-
tzeko Ttek elektro-txarangak 
girotu zituen kaleak. 

Eguna borobiltzeko, Larrain dantza egin zuten kalean zehar.  |   imanol sorianoPlazan bertan egin zuten herri bazkaria.  |   imanol soriano

Eguna hasteko, jolasen aurretik, talde argazkia atera zuten.  |   imanol soriano

egunak aurrera egin ahala giroa berotzen joan zen; larrain dantza, jendetsua

Euskeriaren Eguna plazan, 
egunero ahoan egon dadin

aretxabaleta

j.b.  |  arrasate

Auzoa edo herria? Auzoa izanik 
ere, Musakola berezia da, eta San 
Isidro jaiak dira horren adieraz-
le garbienak. Herriko jai kutsua 
duten festak dira: astoa da ikurra 
–jai batzordekoek urtero ateratzen 
dute– eta zoriontasunak zein 
umore onak agintzen dutela dioen 
abestia da ereserkia. Aurten, 
eguraldia lagun, aste bukaera 
osoan giro ederra egon da. Ekin-
tza guztietan jende askok–herri 
bazkarian, esaterako, 300 bat 
lagun– hartu du parte. 

Pozik zegoen zapatuan Iban 
Goñi auzo alkatea, umoretsu: 
"Festak itzelak ari dira izaten. 
Herri bat gara, sentimendu bat 
da; bereziak gara [barreak]. Hori 
bai, harreman ona dugu Udala-
rekin". Urrezko Astakiloa Jose 
Ramon Petreñasi eman diote 
aurten, Musakolarengatik "itzal-
pean" egin duen "lan handiaren-
gatik". Protagonistak ez zuen 
espero: "Jesus Marik [Apraiz] 
engainatu nau lunchera etortze-
ko eta zer eta Urrezko Astakiloa 
niri. Zoragarria izan da, ezin 
dezaket gehiago eskatu. Irailean 
Alemaniara noa bidaian eta hara 
eramango dut, harro. Oparia ere 
itzela, emazteak ikusten duenean 
hunkitu egingo da". 

Musakolako San Isidroak, 
herriko festa kutsukoak

Herri bazkarian 300 bat lagun elkartu ziren, giro ederrean.  |   imanol soriano

Jose Ramon Petreñasi Urrezko Astakiloa eman osteko talde argazkia.  |   i.s.

julen iriondo

Aste bukaeran jaiak ospatu dituzte Oñatiko Kasablanka auzoan. 
Egubakoitzetik atzora arte denetarik izan dute: rock kontzertuak, su 
artifizialak, auzoko bazkaria, Gorritiren animaliak, Oñatz taldearen 
dantzak, herri kirolak... Atzo omenaldia egin zioten Palmira Rodriguez 
Bakero-ri; aurreskua dantzatu eta lore sorta oparitu zioten. 

Denetarik Kasablankako jaietan

j os u  r e to l a z a 
lo r a m e n d i ko  t e k n i k a r i a

"Euskaldunok plazara irten 
eta euskararen alde 
gaudela kaleratzea da egun 
honen helburua, Herriko 
plaza zentroa izan dadila".

a n d e r  z u b i z a r r e ta 
pa r t e - h a r t z a i l e a

"Jolasekin hasi dugu eguna, 
arnasa hartu ezinka, baina 
tranpa barik irabazten. 
Euskaraz egin dezagun". 

l a r r a i t z  a r a n d o 
pa r t e - h a r t z a i l e a

"Jolasetan tranpak ez 
egiteagatik geratu gara 
kanpoan... Egun polita da, 
xumea, eta garrantzitsua. 
Kaletik ibiliko gara". 

oñati

arrasate

antzuola

jON bErEzIbAr  |  antzuola

Baserritarren eguna azoka han-
diarekin ospatu zuten zapatuan 
Antzuolan. Eguzki giro bikaina-
rekin, distirarik ez zitzaion falta 
izan San Isidro egunaren bueltan 
egiten duten azokari. Trikitilariek 
eta txistulariek alaitu zuten goiz 
guztian zehar baserritarren urte-
roko azoka.

Erakusketak 
Herriko ganaduzaleek erakuske-
ta egin zuten, ohi bezala. Eliz
-atariaren aurrean kokatuta, behi, 
zaldi, asto eta ardiak ipini zituz-
ten hesituretan, herriko txikienen 
harridurarako. Herriko ekoizleen 
artean, gaztagileek ipini zituzten 
postuak –herritarrek ondo esti-
matzen dituztenak–, eta artisau-
tza taldeek ere lanak erakusteko 
modua izan zuten azokan bertan. 

Barazki eta jaki postuek osatu 
zuten zapatuko eskaintza. 

Jai giroa eta, eguraldiagatik, 
ia uda giroa batuta, eguerdi alde-
ra plaza bilakatu zen guztien 
arreta-gune. Antzuolako Gure 
Esku Dago ekimenak gonbidatu-
ta, Idoia Etxeberria harri-jaso-
tzaile gazteak erakustaldia egin 
zuen ekimenaren omenez. Haren 
balentriak antzuolarren txaloak 
eragin zituen.

arratsaldean, jarraipena 
Azokak bereak eginda ere, arra-
tsaldean ekitaldiak egon ziren 
jai egunari lotutakoak. Horrela, 
eguerdi partean argazki lehiake-
tako sari banaketa eginda, era-
kusketa ireki zuten Olaranen eta, 
kirolarekin jarraituz, presoen 
aldeko umeen pilota txapelketa 
ere egin zuten.

Eguzki eta jai giroak 
lagundu du aurtengo 
San Isidroetako azoka 

Ganadu erakusketak hartu zuen protagonismoa

Idoia etxeberriak erakustaldia egin zuen eguerdian Gozogintza postua, azokan.  |   Imanol sorIano

Lorabarri azoka 
Aramaion

Aramailur kontsumo taldea eta 
herriko bertako beste talde 
askok bultzatutako azoka da 
Lorabarri, herriko 
ekoizleentzako erakusleiho eta 
nekazaritza ekologikoaren 
sustapenerako ekimen 
moduan balio duena. Azoka 
xumea izanik ere, zabala da 
herriko produktu fresko eta 
kalitate gorenekoen eskaintza. 
Berezitasun moduan, aurten 
pasta ekoizle ekologikoak izan 
dituzte zapatuan azokan. 
Sustapenarekin batera, 
helburua da erosleak produktu 
ekologikoetara gerturatu eta 
"dagoen aldea" nabaritzea. Azokako postuetako bat.  |   Imanol sorIano

jOkIN bErEzIArtuA  |  arrasate

AEDko gazte taldeak askotariko 
gazteak elkartu gura ditu euska-
raren bueltan: "Ezberdinak gara, 
baina berdinak. Euskara dugu 
komunean", diote. Euskara elkar-
teak 18 urtetik gorako gazteen-
dako eskaintza zabaldu gura du, 
"hutsune hori" bete. Horretarako 
jaialdi bat antolatu dute gazte-
txean, maiatzaren 24rako (22:30); 
Ezberdinak baina berdin izena 
jarri diote festari: "Musikaz, 
parrandaz eta jolasez gozatuko 
dugu, euskaraz". 

Hutsune bat betetzeko asmoz
AEDren egoitzaren atarian age-
rraldia egin zuten joan den astean 
euren asmoen berri emateko. 
Gazte taldeko Iker Agirrek bete 
beharreko hutsune hori nabar-
mendu zuen: "Lehen Hezkuntza-

koendako ludotekak daude, DBH-
ko ikasleendako gazte txokoak 
eta batxilergo mailarako Ttak! 
taldea. Baina 18 urtetik gorako 
gazteendako hutsune bat zegoela 
ikusten genuen euskara elkarte-
tik; hutsune hori betetzera goaz". 
Iaz gaztetxean Arrasateko eus-
kaltzaleen topaketa egin zuten 
eta Agirreren arabera, emanko-
rra izan zen oso. Hau da, "gogoa 
eta indarra" ikusi zuten eta hor-
tik sortu zen joan den astean 
aurkeztu zuten taldea. 

Taldea sortu berria da, hala 
ere: "Ez dugu izenik eta ezta 
logorik ere. Baina helburua argi 
dugu: euskara ahalik eta gazte 
ezberdinengana heltzea gura 
dugu, euskaraz goza dezatela. 
Euskara hedatzeko momentuak 
eta guneak sortzea dugu helbu-
ru", adierazi zuen Agirrek. 

Jaialdia zapatuan gaztetxean 
Maiatzaren 24rako, zapatua, deial-
di berezia egin dute gaztetxean, 
Ezberdinak baina berdin moduan 
bataiatu duten jaialdia: "Lelo hori 
aukeratu dugu gure taldearen 
fisionomiagatik. Askotariko per-
fileko jendea dago taldean eta 
beraz, horren estereotipatua 
dagoen euskararen erabileraren 
ideia horri buelta ematea gura 
dugu. Hau da, askotan perfil zehatz 
batekin lotzen dugu euskararen 
erabilera, baina ez da horrela", 
adierazi zuen taldeko kide Mar-
kel Lopez de Bergarak.  

Askotariko perfil hori bera 
islatu gura izan zuten prentsa 
agerraldirako propio prestatuta-
ko argazkian: "Skaterrak, eska-
latzaileak, motor-zaleak, deneta-
rik dugu taldean. Askotariko 
gazteak, euskarak batuta".  

AEDren deia 18 urtetik 
gorakoak erakartzeko
Zapaturako 'ezberdinak baina berdin' festa antolatu dute, gaztetxean (22:30)

AEDko 18 urtetik gorako gazte taldearen aurkezpena, Pablo Urangako egoitzaren kanpoaldean.  |   jokin bereZiartua

j.b.  |  arrasate

Homofobiaren aurkako adie-
razpen instituzional bateratua 
adostu dute Arrasateko udal-
bozeramaile guztiek. Hala, Bil-
du, EAJ, PSE-EE eta Aralar 
alderdietako udal-taldeek Sexu 
askatasun eta aniztasunaren 
aldeko Arrasateko Udalaren 
manifestua kaleratu zuten egu-
bakoitzean. 

Izan ere, zapatukoa Homo-
fobia, Lesbofobia eta Transfo-
biaren aurkako Eguna izan 
zen eta horren harira, Udalak 
konpromisoa berretsi zuen 
"diskriminazio afektibo-sexua-

laren eta genero-identitatearen 
aurkako" borrokan. Horregatik 
dekalogoa kaleratu zuten, zen-
bait jarrera, aurreiritzi eta 
ezjakintasunei aurre egin, eta 
LGTBI kolektiboa gizarteratzea 
bultzatzeko. 

Hedabideek "lana" dute 
Komunikabideek "lana" dutela 
dio, besteak beste, Udalak kale-
ratutako adierazpenak: "Orain-
dik beharrezkoa da komunika-
bideek LGTBI gaien inguruan 
aurkako ikuspuntuak, aurrei-
ritziak eta irain-iturri izan dai-
tekeen erretorika bereiztea". 

Udaleko talde guztiak, 
homofobiaren aurka

Astronomiara gerturatzeko ikastaroa antolatu du 
Udalak arrasatearrendako, Ilatargi taldeari esker
Udaleko Gazteria Sailak astronomia ikastaro bat antolatu du 
arrasatearrek astronomia eta eguzki-izarretara gertura daitezen. 
Ilatargi Astronomia Taldeak zuzenduko du tailerra eta bi egu-
netan elkartuko dira, ekainaren 4an eta 6an. Klase teorikoak 
jaso ostean, zerura begira jarriko dira ekainaren 6an; 22:00etatik 
aurrera. Izena emateko Gazte Bulegora (943 25 20 65) deitu behar 
da, edo helbide honetara idatzi: gib@arrasate-mondragon.net. 
Matrikulak bost euroko prezioa du. 

jokin bereZiartua

Zeziaga denda zena erabili du Gure Esku Dago taldeak erakusleihoa 
jartzeko. Hilaren 15ean inauguratu zuten: Mery May musikariaren 
zuzenekoa, esker on hitzak, bertsoak, brindisa eta jatekoa eskaini zuten 
antolatzaileek, bertaratu zirenen gozamenerako. Argazki eta bideoez 
gain, erakusleiho kanpoan jarriko dituzte ekainaren 8ko giza katerako 
metroak eta kamisetak saltzeko mahaia, egubakoitz arratsaldetan.

Erakusleihoa
inauguratu du 
Gure Esku 
Dago taldeak

T
elefonoak jotzen du.  "Bai, 
zein da?", diot.  "Mire, 
le llamo de… ", erantzu-
ten du beste aldeko aho-

tsak. Hortik aurrera elkarriz-
keta guztia gazteleraz da. "… 
zu zara linearen jabea? Eskaini 
nahi dizugu…". Gehiago barik 
mozten diot: "Begira, Euskadi-
ra deitzen ari zara eta hemen 
bi hizkuntza ofizial dauzkagu. 
Beti gazteleraz deitzen didazue. 
Eskatzen dizut euskaraz zuzen-
du zaiteztela niregana jaramon 
egitea nahi baduzue". 

Beste aldean segundo bate-
ko isiltasuna. Ez zuen horre-
lakorik espero: "Ez dakit eus-
karaz". Eta nik: "Kontua ez da 
zuk niri euskaraz egitea, zure 
konpainiak baizik. Dezente 

handia da eta baliabideak dauz-
ka hona deitzerakoan hizkun-
tza ofiziala dugun euskara 
erabiltzeko". Hariaz bestalde: 
"Baina gazteleraz egiten badu-
gu, ulertzen didazu". Ai ama: 
"Zu zara ez didazuna ulertzen: 
hemen hizkuntza ofizial bi 
dauzkagu eta zure enpresak 
gaitasuna dauka…".

Ohikoena da puntu horretan 
amore ematea telefono konpai-
niako langileak. Normalean, 
gainera, ondo irakatsita dau-
denez, eskerrak emanez agurtzen 
dira. Hala ere, zenbait kasutan 
tematu egiten dira eta bukle 
batean sartzen gara, harik eta 
konturatzen diren arte denbo-
ra galtzen ari direla. Orduan 
mozten dute.

Oraindik ez dut lortu kan-
poko enpresa horiek euskaraz 
deitzea. Oraindik. 

Telefonoan 
euskaraz

ANdEr 
EtxEbErrIA

n i r e  u s t e z

"Oraindik ez dut 
lortu enpresa horiek 
euskaraz deitzea"

Ozenki elkartearen eskutik, eliza-musika 
entzuteko aukera egongo da zapatuan parrokian
Ozenki elkarteak kontzertua antolatu du zapaturako, hilak 24, 
San Juan Bataiatzailearen parrokian (20:00). Emanaldiaren lehen 
atalean pianoz, biolontxeloz eta ahotsez osatutako hirukoteak 
eskainiko du errezitaldia; Montserrat Sanchez Peciña sopranoa, 
Igor Egidon biolontxelo-jotzailea eta Felipe Ainz pianistak osa-
tutako taldea da. Ondoren, Goikobalu abesbatzaren eskutik 
izango da ekitaldiaren bigarren atala, haien 25. urteurrenean. 
Sarrera doakoa izango da. 



gOIENA  |  2014-05-19  |  astelehena 15arrasate

sErgIO AzkArAtE | blogak.goiena.net/nerearrasatepresszaharrak/ | twitter.com/arrasatepress

n e r e  'a r r as at e  p r e s s '  z a h a r r a k

Koldo Zuazo linguista eibartarraren berbak die 
horreik. Euskalkixen eta Euskera Batuaren arteko 
harremanaz preguntau eutzien, entrebistan: 
"Batuaren oinarrian erdialdeko euskalkiak daude, 
gipuzkera, lapurtera eta goi-nafarrera hain zuzen 
ere (...) Begi-bistan dago ezin zela bizkaieran edo 
zubereran oinarritu, euskalki horiek, Euskal 
Herriaren bi bazterretan geratzen direnez, dexente 
aldentzen direlako gainontzekoengandik".

Euskera Batuaren kontrarixorik haundixenak 
Bizkaixen euzela-eta, Zuazok holan esplikau euen: 
"Sei euskalki lantzea zen Sabino Aranaren nahia 
eta ez denontzako euskara bakar bat egitea (...) 
Eta Alderdi Jeltzaleak indarrik gehien Bizkaian 
izan zuenez, herrialde horretan egon dira 
batasunaren etsairik amorratuenak".

Mondraue kanbixetan hasi zanekue
60ko hamarkadan industria hazten hasi zanien, 
etxe asko egin zien Mondrauen. Argazkixen 
agerketan dien auzo gehixenak orduen hasi zien 
formie hartzen. San Andres, aurrekaldien; eta 
Munar eta Uribarri barrixe, eskumakaldien.

Hori bai, hurrengo urtietan sortuko zien beste 
auzo batzuen aztarnarik be ez dau argazkixen: 
Erguin, Uribe, eta abar.

Uribarriko eleixie urrin ikusten da, bakarti; 
Iturripeko futbol-zelai zaharra, Eskola Politeknikue 
egin aurretik euen moduen; Gasteiz-Mekolalde 
trenbidie; eta San Andresen eta inguruetan etxe 
asko ikusten badie be, askoz gehixeu eta gorau 
egin zien ondorengo urtietan.

Zuazo: "Bizkaian egon dira batasunaren etsai amorratuenak"

22. zenbakia  1989-05-12

jOkIN bErEzIArtuA  |  arrasate

Kooltur Ekintza taldearen Kool-
tur Ostegunak ekimenaren lau-
garren ikasturtea egubakoitzean 
–aurtengo azken emanaldirako 
eguna aldatu dute– amaituko da, 
Ruper Ordorikak Monterron 
parkean eskainiko duen kontzer-

tuarekin (22:00). Eguraldi txarra 
egiten badu Amaia antzokian 
izango da, doan. Antolatzaileak 
pozik daude aurtengoak eman 
duenarekin: "Balorazio oso ona 
egiten dugu. Aurten ere kalita-
tezko proposamenak ekarri ditu-
gu", adierazi du taldeko kide 

Iker Barandiaranek. Publiko 
gehien erakarri dituzten kon-
tzertuen artean joan den egue-
neko Willis Drummond –300 
lagunetik gora izan ziren–, Glau-
koma, Who The Bitch (Japonia) 
eta The Hangmen (AEB) nabar-
mendu ditu Barandiaranek. 

Iaz baino jende gehiago 
Ekimena errotu denik ez dago 
zalantzarik: "Nahiz eta entzuten 
den tamaina erdiko emanaldietan 
oso jende gutxi egoten dela, iaz 
baino jende gehiago egon da aur-
ten. Hori oso positibotzat dauka-
gu". Hori bai, unibertsitateko 
ikasleen artean ez dauka arra-
kastarik: "Oso kontzertu gutxi-
tara etortzen dira. Halako auke-
ra egonda, ez aprobetxatzea... Ez 
dakite zer galtzen duten". 

Bestalde, hurrengo urtean 
eguenak musikatzen jarraituko 
duten ez dute garbi: "Ez gara 
elkartu oraindik. Suposatzen dugu 
baietz, baina lan guztia boluntarioa 
da eta denon artean erabaki behar 
dugu". 

"Sorpresatxoa" ekainean
Aurten inoiz baino amaiera boro-
bilagoa emango diote ikasturtea-
ri, Ruper Ordorika The Mugala-
ris taldearekin etorriko da-eta.  
Udalarekin elkarlanean antolatu 
dute: "Gaztetxetik kanpo egiteko 
aukera borobildu dugu. Biok, 
Udala eta gu, pozik gaude elkar-
lanarekin". Ofizialki hor amaitzen 
da ikasturtea, baina San Juan 
jaien aurretik "sorpresatxo" bat 
egongo dela aurreratu dute. 

Ruper Ordorika zuzenean; musikari oñatiarrak itxiko du ikasturtea.  |   goiena

Kooltur: "Kalitatezko 
proposamenak ekarri 
ditugu aurten ere"
Maiatzaren 23an amaituko da Kooltur ostegunak 
ekimenaren laugarren urtea, ruper ordorikarekin

Besaidek ekainaren 7rako 
antolatu du aurten beteranoen 
mendi martxa, Nafarroara. 
Izena emateko bulegora jo 
behar da: gaur, bihar edo etzi, 
edota hilaren 26an, 27an eta 
28an, 19:00etatik 20:00etara. 
Izena emateko azken eguna 
da ekainaren 2a. Argibide 
gehiagorako, bulegora jo edo 
943 77 30 66 telefonora deitu.

Besaideko beteranoen 
mendi irteerarako 
eman daiteke izena

Araba Euskaraz, Irati taber-
na eta Arrasateko musikariek 
bertso saioa eta ardo dastatzea 
antolatu dute hilaren 24rako, 
Ferreriaseko plaza berrian 
(20:00). Paula Amilburu, Ane 
Zuazubizkar eta Xabi Igoa 
bertsolariek eta Esti Besa 
enologoak hartuko dute par-
te. Izena eman behar da Iratin, 
hilaren 22a baino lehen. 

Bertsoez eta ardoaz 
gozatzeko aukera 
Ferreriaseko plazan

j.b.  |  arrasate

Fraisoro Eskolak, Hazik eta 
Udalak elkarlanean antolatuta, 
itxiturak egiteko tekniken gai-
neko ikastaroa egongo da Arras-
ten, eta honezkero izena ema-
teko epea zabalik dago. Plazak 
mugatuak dira eta arrasatearrek 
izango dute lehentasuna. 

Ikastaroak maiatzaren 31tik 
ekainaren 7ra arte iraungo du 
eta goizez izango da, 09:00eta-
tik 14:00etara. Arpana Taldeak 
irakatsiko ditu beharrezkoak 
diren teknikak Udala auzoan 
dagoen Ingurumen Eskolan. 
Matrikularen prezioa da hamar 
eurokoa.  

Teoria eta praktika 
Hasteko, itxituren kokapenak 
eta ezaugarriak zeintzuk diren 
ikasiko dute. Gero, itxitura bat 
zelan egin behar den irakatsiko 
diete izena ematen dutenei. 
Materialak eta erremintak zein-
tzuk diren ere ikasiko dute; 
hau da, klase teorikoez gain, 
ikasitako praktikara eramate-
ko aukera izango dute. 

Ikastaroan izena eman ahal 
izateko, Fraisorora deitu beha-
rra dago; honako telefono zen-
bakira: 943 692 166. Beste auke-
ra bat da posta elektroniko bat 
bidaltzea honako helbidera: 
fpefraisoro@hazi.es.

Itxiturak egiten ikasteko aukera 
Udalako Ingurumen Eskolan

j.b.  |  arrasate

Sailkapeneko zazpigarren pos-
tuan amaitu du Mondrak den-
boraldia, igoera postuetatik 
urrun. Hala ere, Gotzon Urzelai 
entrenatzailea pozik dago taldeak 
erakutsi duen lanerako jarrera 
eta umiltasunarekin: "Horrela 
jarraitu ezkero, kalitatea bada-
go mailaz igotzeko". 
ze balorazio egiten duzu Mondran 
entrenatzaile moduan egin duzun 
lehen urteaz?
Oso positiboa. Emaitzak nahi 
baino okerragoak izan dira bai-
na aurten hori ez da lehentasu-
na izan. Mondrak bere izaera 
errekuperatzea gura genuen eta 
lortu dugula esango nuke. Horre-
gatik pozik gaude. 

Mailaz igotzea ez zen helburua?
Guretako ez. Hasieratik bage-
nekien talde berria eta oso gaz-
tea genuela eta lehen urtean 
igotzea oso lan zaila izango zela. 
Goiko postuetara gerturatzeko 
aukerak izan ditugunean huts 
egin dugu. Hala ere, taldea sen-
dotzea eta jokalariek esperientzia 
hartzea zen helburua, eta bete 
dugu. Klubak zein taldeak argi 
dauka, pazientzia behar dugu. 
Kalitatea badago igotzeko. 
Datorren urtera begira, zer?
Mahai gainean dugun proposa-
menarekin erabat ados gaude 
eta konfiantza eman digute 
emaitzak aldekoak ez zirenean 
ere. Oso gustura gaude. Den-
boraldia amaitu izanak pena 
eman digu eta hori sintoma ona 
da; segituan pasa da. Datorren 
urterako inkesta anonimoak 
egin ditugu jokalarien artean, 
zertan hobetu dezakegun jaki-
teko. Emaitzak joango gara 
lantzen poliki-poliki. 
taldearekin gustura zaude?
Gozamena izan da. Herriko 
lehen taldeko entrenatzaile 
moduan lehenengoz aritu naiz; 
ederra izan da. Oso talde jatorra 
dago eta lanerako prestutasun 
handia. Konpromisoa eta umil-
tasuna moduko balioek pisu 
handia dute, gainera. Gotzon Urzelai.  |   x.u. 

Gotzon Urzelai | Mondrako entrenatzailea

"Taldea sendotzea eta esperientzia 
hartzea, bete dugu gure helburua"

Formatu handiko lanak daude Aroztegin.  |   imanol gallego

I.g.  |  bergara

Mundua beste ikuspuntu bate-
tik ikusteko leiho bat da artea, 
eta Josue Penak bere ikuspun-
tua laga du Aroztegi aretoan 
hilaren 25a arte. 

Formatu handiko lanetan 
paisaiak dira nagusi, baina 
bukolikoak beharrean, gordinak 
dira. Horiek egiteko, gainera, 
egunkarietako irudietan oina-
rritzen da Pena. 

Margoa antzezlan 
Penak bere margoak oso modu 
berezian jorratzen ditu. "Arte-
lana antzezlan bat izango balitz 
bezala planteatzen dut: ager-
tokia samingarria izaten da; 
pertsonaiak, berriz, baztertu-
tako animaliak", azaldu du 
margolariak. 

Bere lan batzuetan, Geri-
cault, Beckett eta halako artis-
ten lanen eragina nabari da.

'Bremengo musikariak', egunkarien 
argazkietatik sortutako erakusketa Harrera

elkarteari
esker derbira

Joseba arteaga

Harrera elkartearen zozketari 
esker, Juan Francisco Larrañagak 
San Mamesko derbia ikusteko 
lehen saria jaso zuen. Derbia 
ikusteko bi sarrerak egokitzeaz 
gain, 200 euro ere jaso zituen 
Larrañagak. Zozketako bigarren 
saria Ermura joan zen. 

j.A.  |  bergara

Arratsaldeko zazpietan hasiko 
da aurkezpen ekitaldia Bergara-
ko Irizar jauregian. Patxi Aba-
solo eta Vicente Azpilikueta 
izango dira hizlariak. Historia-
laria eta Nafarroa Bizirik funda-
zioko presidentea da lehenengoa, 
eta bertako kide da Azpilikueta 
ere. Memoria historikoa berres-

kuratzeko asmoz sortu zen egi-
tasmo horrek hainbat aurkezpen
-ekitaldi egingo ditu, eta, oraingoz, 
Gipuzkoan egingo duten bakarra 
Bergaran izango da. 

Memoria ezinbesteko
Memoria berreskuratzeko "iker-
keta, hausnarketa, bateratzea eta 
kultura egitasmo parte-hartzeai-

le eta bizia sortzea" ezinbestekoa 
dela uste du Ennecok. 

Proiektuaren berri emateko  
dosier bat kaleratu dute. Bertan, 
"egitasmoak euskaldunon iraga-
na eta horrekin batera egungo 
errealitatea ezagutu nahi duten 
pertsona eta kolektibo guztientzat 
erreferente" izan nahi duela dio. 
Interpretazio zentro batean lanean 
ere badabiltza. "Oraindik aurre-
proiektu bat besterik ez den arren, 
behin betiko proiektua garatzen" 
ari direla diote. 

'Enneco haritzaren memoria' proiektua 
aurkeztuko dute bihar Bergaran

mONIkA bElAstEgI  |  bergara

Tenperaturek gora egiten duten 
heinean, jende gehiago irteten 
da kalera, jende gehiago gertu-
ratzen da herriko berdegunee-
tara eta neguak kendu zion 
kolorea berreskuratzen hasten 
da herria. Horregatik, eta uda-
berriak izan ohi duen kolore eta 
argia berreskuratzeko, herriko 
hainbat lorategi eta berdegune-
tan sasoiko landareak jarriko 
ditu Bergarako Udaleko lore-
zaintza zerbitzuak.

Herria apainduko duten loreen 
artean sasoiko 25 landare mota 
daude; besteak beste, begoniak, 
salbiak, zinniak, scaveolak, age-
ratumak, berbenak, sanvitaliak, 
cinerariak eta gaurak.

Udal lorazainek, guztira, 300 
metro karratuko azalera landa-
tuko dute, eta lan horietarako 
6.795 euroko partida bat bidera-
tu du aurten Udalak. 

Sasoiko landareak, urtean behin
2012. urteaz geroztik urtean behin 
soilik landatzen dira sasoiko 
landareak. Ordura arte bi lan-
daketa egiten ziren urtean zehar: 
udaberri-uda sasoikoa eta udaz-
ken-negu sasoikoa. Hala ere, 
egoera ekonomiko zailak direla 
eta, bi landaketetako bat ken-
tzeko erabakia hartu zuen egun-
go Udalak.

Landareek udalerria apaintzen 
laguntzeaz gain, herritarren bizi 
kalitatea hobetzen dute eta herri-

ko berdeguneez gozatzeko auke-
ra berezia eskaintzen dute-eta.

Jendeak estimu handia 
"Lorategiek beste kolore eta itxu-
ra bat hartzen dute", dio herritar 
batek. Orokorrean, lorategiei 
egiten zaien lan horiek oso harre-
ra ona dute herrian. "Eguraldi 
ona datorrenean guk ere arropa 
aldatzen dugu, eta lorategiekin 
antzerako zerbait egiten dute", 
azaldu du bergarar batek. Apain-
keta lanez gain, jendeak oso ongi 
jasotzen ditu herriko berdegu-
neetan egiten diren lanak. "Ez 
ditut lore motak ezagutzen, bai-
na herriko berdeguneetan egiten 
diren lan guztiak ongi daude", 
esan du beste herritar batek. 

Herriko lorategi bat.  |   imanol gallego

Herriko lorategiak 
sasoiko lorez jantziko dira
guztira, 300 metro karratuko azalera landatuko dute Udaleko lorezainek

jON bErEzIbAr  |  bergara

Dotorezia eta berezitasuna sari-
tu dute Bergara Biziren blogean   
(ttiki.com/64848) antolatutako 
online argazki lehiaketan, Twit-
ter eta Instagram bidez #ber-
garabizi traola-hitzarekin bida-
litako argazkien artean. Hala, 
32 boto jaso ditu @15_AmaiaSan-
to  erabiltzailearen txioak (tti-
ki.com/64849). Bergarako komer-
tzioetan gastatzeko 150 euroko 
bonua eskuratu du hark. Boto 
emaileen artean ere egin da 
zozketa eta irabazleak 50 euro-
ko bonua eskuratu du. 

Desfilea, telebistan 
Oraindik aukerarik izan ez 
duenarentzat ala errepikatu 
gura duenarentzat Goiena Tele-
bistak oraingo astean ere des-
filea emisioan izango du: gaur 
(17:30), martitzenean (19:00), 
eguaztenean (13:00, 22:00) eta 
eguenean (15:00). Goiena.net-en 
eta blogean ere ikusgai dago.

Amaia San Torcuatorena, 
bozkatuena desfilean
156 boto jaso dira bergara biziren moda 
desfileko 'on-line' argazki lehiaketan

Amaia San Torcuatoren argazkia.  |   twitter

bideoa ikusteko:
eskaneatu Qr kode 
hau poltsikokoarekin.

I.g.  |  bergara

Sormena eta artea edozein 
euskarritan garatu daiteke, 
mihisean, harrian, paperean... 
Eduardo Bonache tatuajegilea 
horretan aditua da eta amo-
dioak gurera ekarri zuen 
arren, hemen gustura dago, 
"nire tokia egin dut", aipatu 
du Bonachek. 

Euskal Herriak eta berta-
koek utzitako aztarna hori 
bueltatzeko egindako lanak 
ikusgai egongo dira Laino 
Skateparkean, "hemen urte 
hauetan egin ditudan tatuaje 
ugariez gain, erakusketa hau 
nire arima hemen lagatzeko 
modu bat da", dio Uruguayko 
artistak. Hamaika skate tau-
la eta snowbordeko taula 
hauekin agurtuko da tatua-
jegilea laster Bartzelonara 
joango da-eta, "erakusketa 
hau gero arte esateko modu 
bat da". 

Polinesiako artea 
Bonache tatuajegilea den hei-
nean, ongi ezagutzen dituen 
Polinesiako tribuen marraz-
kietan oinarritu ditu lanok 
baina bere ukitua eman die, 
"Polinesiako marrazkiak gogo-
ra ekarri arren nik kolorea 
ere jarri diet". Kolorea gaine-
ra ez du edozein modutan 
aukeratu, horiak, moreak... 
ilunabarra gogora ekartzen 
dituen koloreak erabili ditu. 
Artelan bihurtu dituen taulak, 
gainera, autoek izaten duten 
berniz batekin estali dituenez, 
horrek ere, ukitu berezia ema-
ten dio bere lanei.

Irekiera festa berezia 
Erakusketa irail erdi arte 
ikusgai egongo den arren, 
egubakoitzeko irekierara jen-
de asko gerturatu zen. Moka-
dutxo eta garagardo artean, 
jendeak artistaren eskutik 
lanak ikusteko aukera pare-
gabea izan zuen. Luxu hau 
gutxi balitz bezala, bertaratu 
zirenen artean tatuaje poli-
nesiar bat ere zozketatu zuten.  
Opari horretan ere Bonachek 
bere aztarna utziko du.

Hala ere, udazken partean, 
hilabetez berriro etorriko da 
gurera.

'Gero arte' 
zaporea duen 
erakusketa 
Lainon

Eduardo Bonache.  |   aritz gordo

ImANOl gAllEgO  |  bergara

Aitor Olea (Durango, 1969) San 
Pedro parrokiako organo-joleak, 
Orioko Bariko Nikolas Deunaren 
parrokiako organoaren doinuak 
jaso ditu duela bi aste kaleratu 
duen Euskal Herriko organoak 
diskoan. Oleak Baionan goi mai-
lako organo ikasketak egin ostean, 
Euskal Herriko organo ugari jo 
ditu. Diskoaz eta organoez gal-
detu diogu. 
Urte hasieran grabatu zenuen dis-
koa. Zergatik erabaki zenuen Orio-
ko organoa erabiltzea?
Orioko Ausart Records diskoe-
txearekin batera hasi genuen 
proiektu hau. Euskal Herriko 
leku desberdinetako organoak 
grabatzen dabiltza beraiek. 2013an 
inauguratu zen Orioko organoa 
eta, hori aprobetxatuz, diskoa 
grabatzeko erabili genuen. Nik 
ere banuen organo hori probatu 
eta nola zegoen ikusteko gogoa, 
eta jo nahi nuena horretara ego-
kitzea erabaki nuen. 
Organo batekin lortu daitekeen 
soinua orkestra batekin lortzen 
denarekin aldera al daiteke?
Organoa tutuak dituen orkestra 
bat da, horiez osatuta baitago 
instrumentua. Orkestra batean 
mota desberdinetako instrumen-
tuak daude. Soinu guzti horiek 
organoarekin lortzea ezinezkoa 
da, baina nolabaiteko antzekota-
suna lor daiteke. 
Organoa antzinako musikarekin eta 
elizarekin lotzen dugu sarri. Horri 
lotuta dagoen instrumentua baino 
gehiago da?

Hala da. Ezin da ukatu elizarekin 
loturarik duenik, XIII. mendetik 
hona bertan erabilia izan baita. 
Hala ere, organoaren inguruan 
ezjakintasun asko dago. Gauza 
bat da elizari zein zerbitzu eskain-
tzen dioen, baina, horretaz gain, 
organoarekin edozein konbinazio 
mota egin daiteke. 
Jendeak organoa eta bere musika-

ren inguruan aurreiritzi asko ditu?
Aurreiritzia baino, ez jakintasu-
na dela esango nuke. Gehienen-
tzat organoa elizarekin lotutako 
instrumentu bat da, eta neurri 
handi batean, horrela izan arren, 
instrumentu paganoa da. Organoa 
Kristo aurretik sortu zen, eta 
erromatarrek ere erabili zuten. 
Egun elizarekin lotzen den arren, 
Euskalduna bezalako kongresu 
jauregiek ere organo erraldoiak 
izaten dituzte.
Zure diskoan zein estilo edo musi-
ka da nagusi?
Historiako aro desberdinen era-
gina du diskoak, errenazimen-
dukoa edota barrokokoa, adibidez. 
Euskal Herriko aro garaikideko 

idazleen influentzia ere badu. 70 
minutuan eragin guzti horiek 
biltzea zaila da, baina organoak 
eskaintzen dituen aukerak ahal 
bezain beste aprobetxatzen saia-
tu naiz. Egia da historiari erre-
paso bat egin diodala, baina hori 
ez zen asmo nagusia.
Diskoan ahotsik sartu duzu?
Ez. Askotan organoa eta ahotsa 
eskutik doazen arren, oraingo 
honetan ez da horrela izan.
Konposatzaileak 'musika idazle' 
bezala aipatzen dituzu. Zergatik 
aldaketa hori?
Musika lengoaia bat da, musikak 
ez du hitzik erabiltzen baina isto-
rioak kontatzen ditu. Nik uni-
bertsala dela esango nuke, ez du 
itzulpen beharrik izaten, bere 
mezua zentzumenen bitartez jaso-
tzen dugu-eta. Edozein partitu-
ratan aurkezpenak, gertakizunak, 
ondorioak... guztia ageri da. Musi-
ka eta literatura ez dira hain 
kontzeptu arrotzak.
Eta organoa, arrotza egiten zaigun 
instrumentu bat da?
Baietz esango nuke. Musika idaz-
le famatu gehienek, Mozart, Bach... 
organorako obra handiak idatzi 
dituzten arren, jendeak oraindik 
ez du instrumentu honen aberas-
tasun guztia ezagutzen. 
Zuk musika idazle handiak aipatu 
dituzu, baina gurean ere horrela 
geratzen da? Euskal musika idaz-
leak garrantzitsuak dira?
Oso garrantzitsuak direla esango 
nuke. Zerrenda ia amaigabea da: 
Estanislao Sudupe, Luis Urteaga, 
Aita Donostia... XIX. eta XX. men-
deetako idazleen lana batez ere oso 
prolifikoa izan zen. Guztiek abe-
rastasun handia duten obrak egin 
zituzten. Beste arlo batzuetan ger-
tatzen den moduan, hemen ere, ez 
dakigu gurea saltzen. Esteban Eli-
zondo arduratu da euskal obrak 
argitaratzeaz, baina ez dago kon-
tsumorik, ziur nago, idazle horiek 
alemaniarrak izango balira, askoz 
ezagunagoak izango liratekeela. 
Euskaldunak gutxi izateak, ez du 
esan nahi txikiak garenik.

Aitor Olea, San Pedroko organista.  |   a.o.

I.g.  |  bergara

Hilero Udal Musika Bandak egin 
ohi duen azken kontzertua bere-
zia izan zen. Lehen aldiz, bandak, 
Bergarako Musika Eskolaren 
laguntzarekin emanaldi pedago-
gikoa egin zuten. Musika haurrei 
zuzenduta zegoen, hauek musi-
kara hurbiltzeko. 

Matrikulazio kanpainara begi-
ra gaztetxoek instrumentuak 
ezagutzeko aukera izan zuten, 

eta pilotalekura, hilero gertura-
tzen diren pertsonak ez ezik, 
jende gaztea gerturatzeko helbu-
rua lortu zuen. 

Bertaratu zirenek bandako 
kideen azalpenak entzuteko para-
da izan zuten. Azkeneko obran 
gainera musika eskolako umeak 
musikari zer den jakiteko auke-
ra izan zuten, bandako kideen 
alboan entzun baitzuen kontzer-
tuko azken pieza. 

Bandaren eta eskolaren lehen 
kontzertu pedagogikoa

Kontzertu pedagogikoko une bat.  |   bergarako musika eskola

aitor Olea | Organo jolea

"Organoak dituen aukera guztiak 
aprobetxatzen saiatu naiz"

gabonetan grabatu zuen diskoa orioko bariko nikolas deunaren parrokian

diskoko obretan ez da ahotsik ageri, doinu guztiak organoarenak dira

"musika da 
zentzumenekin 
ulertzen den 
lengoaia bat"

A
niztasun hitzak ezberdin 
esan nahi du, desberdinez 
osatutakoa, heteroge-
neoa, ezaugarrietan ber-

dinak izatearen kontrakoa, abe-
rastasuna... teorian oso polita!

Baina aniztasunean bizi-
tzeak, baldin eta nondik begi-
ratzen dugun, herri batentzat 
bere arriskuak izan ditzakeela 
uste da. Izan ere, euskaldunok 
euskaldun izan nahi dugu, gure 
sudur eta belarri handiekin, 
ikurrin eta sagardoarekin, eta 
gurera etortzen diren ez eus-
kaldunek gure identitatea, kul-
tura eta hizkuntza mehatxatzen 
dituztela uste dugu. 

Euskalduna denaren ingu-
ruan ezaugarri homogeneo eta 
itxi batzuk ditugu, eta bestelako 
jatorri batzuetako herri kideak 
euskalduntzeko, homogeneizatu 
nahi izaten ditugu eta, beraz, 
aniztasunari leku gutxi uzten 
diogu sarri. 

Euskarak egiten gaitu eus-
kaldun, eta altxor preziatu bat 
bailitzan, herritar guztiei zabaldu 
eta ezberdinen arteko zubiak 
eraikitzeko tresna izatea lortu 
behar dugula uste dut, euskaldun 
izateko modu berriak eta ezber-
dinak sortuz, gure altxorra eskai-
ni eta konpartitzeko prest egon, 
eta horretarako bideak eskaini. 

Lau urtetik hona horretan 
dihardugu Auzoko egitasmoan, 
Bergaran 20 hizkuntzatik gora 
hitz egiten direla kontuan izanik, 
elkar ezagutuz eta euskaraz zubiak 
eraikiz, elkarrengandik ikasiz. 
Maiatzaren 24an, Bergarako aniz-
tasuna kalera ateratzen saiatuko 
gara. Guztiok gonbidatuta zau-
dete jaian parte hartzera! 

Euskaldun vs 
aniztasun?

AItZIbEr 
plAZAOlA

n i r e  u st e z

txOmIN mAdINA  |  oñati

2012ko martxoaz geroztik du eli-
kagaien bankua Oñatin bizi diren 
hainbat herrialdetako etorkinek 
osatzen duten Acesma elkarteak. 
Gaur egun, 107 familiak, 293 per-
tsonak, jasotzen dute bertako 
laguntza, eta elkartetik, euren 
eginbeharrean laguntzeko bolun-
tario bila dabiltza. 

Astean birritan  
Garai batean Ibarran zegoen fut-
bol zelaiko aldagelak zeuden erai-
kinean dago Acesma elkartearen 
elikagaien bankua.

Oñatira bizitzera etorri diren 
herrialde ezberdinetako etorkinak 
dira elkarteko kideak. Laguntza, 
baina, kanpotik etorritako fami-
liek ez ezik Oñatiko hainbatek 
ere jasotzen dute. "Bertako herri-
tar batzuk ere etortzen dira hona 

elikagaiak hartzera. Gainera, 
ikusten duguna ikusita, beldur 
gara gero eta gehiago etorriko 
ote diren. Jadanik lagun asko 
etorri dira gure lokal honetara 
bankuaren funtzionamenduari 
buruz galdetzera. Kezkatuta gau-
de", adierazi du Acesma elkarte-
ko Ibis Rodriguesek.

Astean birritan banatzen dituz-
te elikagaiak, martitzenetan eta 
egubakoitzetan, 17:30etik 19:30e-
ra. 

Kasuen azterketa  
Udaletik ere hainbat kasu bide-
ratzen dieten arren, beharra dute-
nek elkartearekin jartzen dira 
harremanetan eta eurek baloratzen 
dute laguntza ematea. "Laguntza 
jasotzeko lehen baldintza da Oña-
tin erroldatuta egotea. Ezezko 
kasuetan, tramitatu ere ez ditugu 

egiten. Gero, frogatu beharko du 
zein den euren benetako egoera 
ekonomikoa, guk modu horreta-
ko laguntza emateko", azaldu du 
Rodriguesek. 

Elikagaiak, Gipuzkoako Eli-
kagai Bankuak Bergaran duen 
egoitzatik ekartzen dituzte eta 
Europar Batasunak urtean hiru 
aldiz bidaltzen dituenak ere jaso-
tzen dituzte. Horrez gain herriko 
hainbat denda eta komertzioen 
laguntza ere badute eta Udalaren 
babesa eta laguntza ere eskertzen 
du Acesmak. 

Elkartekoek dioten moduan 
proiektuak hazten jarraitzen badu 
ere, oñatiarrei laguntza eskaria 
egin diete: "Laguntzeko prest 
bazaudete, jarri gurekin harre-
manetan", diote. Hauxe da horre-
tarako telefono zenbakia: 617963348. 
Ekainera arte dago aukera.

293 herritarrek jasotzen 
dute Acesmaren laguntza
Beharra hazten doalako, boluntarioak lortzeko, deia egin diete oñatiarrei

Acesmak Ibarran duen elikagai bankua.  |   maialen torres

j.o.

Donostia ospitaleko pediatria sailak antolatutako ipuin lehiaketako 
saridunetako bat izan da Julen Otero oñatiarra. Apirilaren bukaeran 
egin zuten sari banaketa eta Realeko hiru jokalari joan ziren irabazleei 
dagokien saria ematera. Ainara Manterola, Sandra Ramajo eta 
Esteban Granero jokalariak izan ziren sari banaketan. 

Saria ospitaleko ipuin lehiaketan

OIhANA ElOrtzA |  oñati

Debagoieneko denda eta komer-
tzioetan erosketak egiteko bono 
bereziak eros daitezke gaurtik, 
astelehena, aurrera. 25 euroko 
balioa duten bonoak dira eta  
20 euroren truke eskuratzeko 
aukera emango zaie debagoien-
darrei. Baita oñatiarrei ere.  

Ekainean erabiltzeko 
Herriko merkatari txikiei lagun-
tzeko Debagoieneko Mankomu-
nitateak eta Gipuzkoako Foru 
Aldundiak elkarrekin egin duten 
promozio kanpainaren barruan 
sartzen dira bono berezi hauek. 

Debagoienerako 2.000 atera 
dituzte eta horietako 300 eka-
rriko dituzte Oñatira. 

Bono horiek udal bulegoetan 
egongo dira salgai gaurtik maia-
tzaren 30era, bukatu arte, 10:00e-
tatik 12:00etara eta 15:00etatik 
17:00etara. Herritar bakoitzak 
bono bakarra eskuratu ahal 
izango du eta hori ziurtatzeko 
nortasun agiria erakutsi behar-
ko du. Bono hori kanpainarekin 
bat egin duen bailarako edozein 
denda edo komertziotan erabi-
li ahal izango du datorren 
hilean, ekainaren 1etik 30era 
bitartean.

Bailarako erosketa 
bonoak salgai, gaurtik
25 euroko balioa duten bonoak 20 eurotan 
salduko dituzte udal bulegoetan

Fit Bike-eko master class bere-
zia egingo dute datorren zapa-
tuan, maiatzak 24, Zubikoa 
kiroldegian. Oñati inguruak 
zeharkatuko dituen ordube-
teko ibilbidea egingo dute 
bizikleta gainean, baina Zubi-
koa kiroldegitik atera gabe. 
Izan ere, pantaila batean era-
kutsiko dute ibilbidea eta hari 
begira jarriko dituzte bizikle-
tak, pedalei emateko.

Asier Arregik gidatuko 
du master class hori. Zapatuan 
izango da, 10:00etan, eta izena 
eman behar da aurretik. Ekin-
tzetako erabiltzaileek ez dute 
ordaindu beharko, gainera-
koek: lau euro bazkide direnek 
eta sei ez direnek. 

Datorren ikasturteko eskaintza 
zein den azalduko du Jose de 
Azpiazu Musika Eskolak bihar, 
martitzena.

Zehazki esanda, 2010,2009,2008 
eta 2007 urteetan jaio diren umeei 
zuzendutako eskaintza da aur-
keztuko duena. Eta gurasoenda-
ko aurkezpen ekitaldia egingo 
du bihar, martitzena. Kultura 
etxean izango da aurkezpen hori, 
19:30ean. Musika Eskolaren 
eskaintza ezagutu eta dituzten 
zalantzak argitzeko aukera ere 
izango dute gurasoek.

Ikasturte berria bera uda 
ostean hasiko du Musika Eskolak 
ere baina izenematea aurrez egi-
ten denez, eskaintza azaldu gura 
dute lehenago. 

Ikasturte berriko 
eskaintza aurkeztuko du 
bihar Musika Eskolak

Oñatiko itzulia 
bizikletan, 
kiroldegitik atera gabe

Gidabaimeneko azterketa 
euskaraz egitera animatzeko 
kanpaina berria egingo du 
udalak. Gidabaimena doan 
lortu dezakezu da kanpainaren 
izena eta udaleko euskara 
zerbitzuak 350 euroko diru 
laguntza zozkatuko ditu azter-
keta teorikoa euskaraz egiten 
duten herritarren artean. 
Herritarrek gidabaimeneko 
azterketa euskaraz egin deza-
ten animatzeko esku-orriak 
banatuko dira bi autoeskola 
horietan eta herriko ikaste

Azterketa prestatzeko libu-
ru eta testak euskaratuta 
daude eta material hori esku-
ragarri dago herriko autoes-
koletan. 

Gidabaimena 
euskaraz ateratzea 
sarituko du Udalak

J
akina beharko luke izan 
norbanakoak bere ezau-
garri propioetan hazte-
ko eskubidea daukala. 

Ardura hori jendarte osoarena 
da, ezinbestean. Alabaina esku-
bide hau urratu egiten dela 
ezin daiteke uka, jendarteko 
hainbat eragilek ez baitute 
eskubide hau aintzakotzat har-
tzen bere egunerokoan, eten-
gabe gure izaera eraikitzeko 
mugak jartzen baitizkigute. 
Eta hemen, topo egiten dugu 
generoaren gaiarekin. Jakin 
behar dugu generoak ezaugarri 
estereotipatuei erantzuten die-
la, hau da, “ema_kumeek” eta 

“gizonek” ezaugarri zehatz 
batzuk behar dituztela izan 
definizioz. Berdina gertatzen 
da “neska” pinpirin eta “mutil” 
bihurriekin, ezaugarri zehatzak 
bete behar baitituzte. Honek 
arazo, frustrazio eta ezinegon 
asko eta asko sortzen ditu. 
Horregatik diot, norbanakoen 
identitate anitzen eskubidea 
defendatu behar dugula eta 
beraz, ezingo dugu genero este-
reotipatuetan oinarritutako bi 
kolektiboen inguruan hitz egin, 
izaera ezaugarriak mugatuak 
baitira termino hauetan. 

Genero gabeko hizkera eta 
herri bat behar dugu. Honen-
bestez hezkuntzan (eta beste 
eragileetan) profesional gaituak 
behar ditugu. Ardura hori  
udalena ere bada. Hauek, gene-
ro gabeko oasi guneak sortu 
beharko dituzte esandako esku-
bidearen oinarria bermatzeko. 
Baina horretarako betaurrekoak 
aldatu behar… Graduatzen 
hasi beharko…

Nor, zer, nola eta 
zergatik gara?

jOsu 
zubIA

n i r e  u s t e z

M.B.  |  aretxabaleta

Aretxabaletako Udalak berdin-
tasuneko erdi-mailako teknikaria 
kontratatzeko deialdia zabaldu 
du. Eskabideak ekainaren 2ra 
arte aurkez daitezke udaletxeko 
Erregistro Orokorrean.

Emakumezkoen eta gizonez-
koen berdintasuneko programa-
ko bitarteko funtzionarioa auke-
ratzeko jardunbidea arautuko 
duten oinarriak maiatzaren 13an 
argitaratutako Gipuzkoako Aldiz-
kari Ofizialean ikus daitezke. 
Horietan, teknikariak bete beha-
rreko zereginak azaltzen dira: 
besteak beste, berdintasun pro-
grama baten planifikazioa, segi-
mendua eta ebaluazioa diseinatu, 

ekintza positiboko neurri zehatzak 
eta sentsibilizatzeko eta presta-
kuntza emateko ekintzak bultza-
tu, aholkularitza lanak eman eta 
erakunde publiko eta pribatuekin 
partaidetza eta lankidetza bideak 
ezarri beharko ditu.

Lehen ariketa
Eskabideak aurkezteko epea 
amaitu ostean, onartutako eta 
baztertutako izangaien behin-
behineko zerrendak argitaratuko 
dira Udalaren iragarki taulan 
eta webgunean (www.aretxaba-
leta.com). Aldi berean, ebazpen 
horretan honako datu hauek 
adieraziko dira: lehen ariketa 
egiteko lekua, eguna eta ordua.

Udalak berdintasun teknikaria 
kontratatzeko lehiaketa atera du

S
egituan dira Europa-
ko Parlamenturako 
hauteskundeak. Eta 
kanpaina puri-purian 

badago ere, euroeszeptizismoa 
besterik ez dut entzuten kale 
bazterretan zein taberna-ber-
baldietan. "Guregan ez du 
inongo eraginik", diote 
batzuek; "Europar proiektuak 
porrot egin du", besteek... 
Baina samurregi esaten diren 
hauek askotan gogoeta eska-
tzen dute.

Lehendabizi, argitu gura 
nuke Europa ez dela nekazal 
politika eta jogurten iraun-
gipen-datara mugatzen, inte-
resatu batzuen debatea horre-
tan geratu arren. Izan ere, 
gure egunerokoan eragiten 
diguten politiken %80 inguru 
han erabakitzen dira eta beraz, 
uste baino gertuago sentitu 
beharko genuke bere itzala.

Bigarren baieztapenare-
kin ere ez nago batere ados. 
Europar proiektuaren bene-
tako izaera orain dabilela 
azaleratzen uste dut. Hauxe 
ulertzeko, historian atzera 
egin eta egungo Batasunaren 
sorburua ezagutzea komeni 
da. Bigarren Mundu Gerraren 
ostean, kontinentearen sus-
pertzea eta bakearen aitzakiak 
erabiliz, altzairu eta ikatza-
ren produkzioaren inguruan 
batu ziren enpresa- eta finan-
tza-botereak euren pribile-
giozko maila bermatzeko 
asmoz. Beraz, esan daiteke 
Europar proiektua neolibe-
ralismoaren proiektua dela; 
gutxiengo baten interesen 
onuran eta gehiengo sozia-
laren kalterako.

Honi guztiari buelta eman 
dakioke, noski. Baina proze-
su eraikitzaile berri bat behar 
dugu hasi, behetik gorakoa 
izango dena. Ordua iritsi da 
kapitalaren Europari hortzak 
erakusteko eta jendearen 
ahalmen transformatzaileaz 
baliatuz, Europa demokrati-
ko eta sozial bat eraikitzen 
hasteko.

Euroaren 
Europa?

n i r e  u s t e z

JOkIN 
MErINO

Aretxabaletako Loramendi 
Elkarteak antolatutako 25. 
Joakin Arana Literatura 
Lehiaketako sari banaketa 
ekitaldia egingo dute egue-
nean, hilak 22, 18:30ean, uda-
letxe zaharrean. Aretxabale-
tan bizi edo ikasten duten 8 
eta 16 urte arteko neska-mu-
tilek parte hartu dute lehia-
keta horretan. 

Loramendi literatura 
lehiaketako sariak 
emango dira eguenean

MIrIAN BItErI  |  eskoriatza

Apirilean egindako osoko bilkuran, 
joan den urteko aurrekontu kita-
penaren berri eman zuten. 800.000 
euro inguruko emaitza positiboa 
aurkeztu zuen orduan Beñat Her-
ce alkateak.

Udal Gobernuak dagoeneko 
erabaki du kopuru horren ia 
erdia inbertsio berriak egiteko 
partidak sartzeko erabiltzea. Bes-
teak beste, Eskohitza prozesu 
parte-hartzailean jasotako eskae-
rei erantzunez, Santa Mariñe 
plaza estaltzea erabaki dute, asko-
tariko erabilerako gune irekia 
baina babestua sortuta. Horren 
harira, honakoa azaldu du alka-
teak: "Herriko plaza bat aukera-
tu behar genuen eta Santa Mariñe 

aukeratu dugu, plazatik gertu 
dagoelako eta hemendik gutxira 
oinezkoendako egokitutako gunea 
izango delako hori". Horren buel-
tan, prozesu parte-hartzailea 
zabalduko dute erabiltzaileak 
izan daitezkeen eragileekin, hala 
nola merkatu txikiko dendariekin, 
gurasoekin eta haurrekin eta 
kultura arlokoekin. Horiekin 
guztiekin zehaztuko dute zer-no-
lako estalpe edo babeslekua jarri 
behar den; eta horren arabera, 
lehiaketa aterako du Udalak, 
horren diseinurako. 

Pilotalekua eta San Pedro
Bestalde, pilotalekuan ere kon-
ponketa lanak egingo dira, hala 
nola leihoak aldatuko dira, erai-

kina margotuko da eta atea ere 
aldatuko da. San Pedro auzoarekin 
ere ez da ahaztu Udala. Jakina 
denez, aurten ezin izango dira 
azken faseko lanak egin; baina 
falta den zatia berritzeko 100.000 
euroko fondoa sortuko du. Asmoa 
da datorren urtean egitea obrak.

Argiteria
Bestalde, Torrebason zuhaitz 
parkeari jarraipena emango zaio 
eta autokarabanendako gunea 
egokituko da; Atxorrotzen seiga-
rren indusketa eta gizarteratze 
lanak egingo dira; eta argiterian 
efizientzia bilatze aldera inber-
tsioak egingo dira plaza eta libu-
rutegi inguruan eta baita San 
Pedron ere.

Baina dena ez da inbertsioa 
izango. Dagoeneko agortu egin 
dira Gizarte Larrialdietarako 
laguntzak, eta horiek gehituko 
dituzte. Eta enplegu planaren 
barne, bi peoiren kontratua luza-
tu dute, administrari bat kontra-
tatu da, eta laster, informatikari 
bat eta bereziki elizateetan ibi-
liko den beste peoi bat ere har-
tuko dira.

Sanpedroetarako itxita
Bestalde, aurtengo aurrekontue-
tan aurreikusita dauden proiek-
tuen berri eman du. Zaldibar 
antzokiko azken faseko lanak 
martxan daude, Arbiñosteko 
zubiko eta inguruko obrak amai-
tzear daude, eta, horiek buka-
tzearekin batera, peatonalizazio 
lanekin hasiko dira; Sanpedro-
tarako erdialdea itxita gura dute 
izatea. Eta dagoeneko esleituta 
daude hilerri eta Olazar arteko 
magala egonkortzeko lanak. 

Kiroldegiko obretarako plegua 
argitaratuta, udan egin gura 
dituzte lan horiek, eta urrirako 
amaituta izatea. Horren harira, 
zerbitzu barik ez geratze aldera, 
alkateak jakinarazi du inguruko 
kiroldegikoekin batera dabiltza-
la irtenbideak lantzen.

Eskoriatzako Santa 
Mariñe plaza estaliko dute 

san Pedroko azken faseko obretarako 100.000 euroko fondoa sortuko da

kiroldegiko obrak direla eta, aurtengo udan igerileku barik geratuko da herria 

Hilaren 25ean, domeka, biga-
rren eskuko azoka egingo da 
ostera Eskoriatzako plazan. 
Denetarik saldu ahal izango 
da azoka horretan, egoera 
onean baldin badago eta biga-
rren eskukoa baldin bada. 
Betiko moduan, Udalak 
mahaiak jarriko ditu zerbait 
saldu nahi duenak postua 
jarri ahal izateko. 

Interesa dutenek mahaia 
eskatu ahal izango dute 943 
71 46 88 telefono zenbakira 
deituta edo kultura@eskoria-
tza.net helbidera mezua ida-
tzita. Pertsona bakoitzak 
mahai bat izateko eskubidea 
izango du.

Mendi Astearen egitarauaren 
barruan, gaur, Euskal Herriko 
altxorretan barrena ikus-entzu-
nezkoa ikusteko aukera dago 
Huhezin, 19:00etan. Arkaitz Astia-
zaranek egindako 4.400 kilome-
troko bizikleta bidaia azaltzen 
da. Bihar, Gabez takarraran las-
terketako ibilbide zati batean 
barrena mendi irteera egingo 
dute. Bi hitzordu jarri dituzte: 
13:30ean, Huhezin; eta 17:30ean, 
plazan. Eguaztenean ere ikus
-entzunezkoa eskainiko dute 
udaletxean, 19:00etan: Zion Flayers 
taldeko Alex Berastegi, Victor 
Gordillo, Juanra Nestares eta 
Oscar Busturiaren Salto base, la 
montaña desde otra perspectiva.

Ikus-entzunezkoak eta 
irteera egingo dituzte 
Mendi Astearen bueltan

Bigarren eskuko 
azokarako mahaiak 
eska daitezke 

Pintura erakusketa zabaldu-
ko dute gaur, astelehena, 
Eskoriatzako Ibarraundi 
museoan; hain justu, Xabier 
Oianguren eskoriatzarraren 
lanak ikusteko aukera izango 
da egubakoitzera, maiatzak 
23, arte honako ordutegian: 
goizez, 09:00etatik 14:00etara; 
eta arratsaldez, 17:00etatik 
19:00etara bitartean.

Erakusketa Gipuzkoa ize-
na du, eta horretan, lurralde-
ko askotariko lekuak irudi-
katu ditu margolariak. Besteak 
beste, elizak, kaleak eta pai-
saiak ikusiko dituzte bisitariek 
museoko beheko solairuan 
dagoen erakusketan. 

Xabier Oiangurenen 
lanak ikus daitezke 
gaurtik Ibarraundin

Mirari altube

Zoroetxeko kideak, zooko langile eta animaliak, ospitaleko gaixoak eta 
Eskoriatzako feriara joandako lagunak izan ziren, besteak beste, 
bertsotan eguenean Aretxabaletako Iturrigorri pilotalekuan. 
Kurtzebarri eskolako 8 eta 12 urte arteko neska-mutikoak eta 
Arizmendi Ikastolako Almen guneko 4. mailakoak elkartu ziren han.

Bertsotan jardun zuten umeek

O H A r r A K

BertSo jAiALdiA
Arizmendiko Almen eta Luis 
Ezeizako ikasleek bertso jaial-
dia egingo dute eguenean, 
17:00etan, kiroldegian.

HitzALdiA
Eskoriatzako EH Bilduk anto-
latuta, Troikaren Europa eta 
murrizketa sozialak izeneko 
hitzaldia egingo du Xabier 
Mikel Errekondok eguenean, 
18:30ean, kultura etxean.

HondAkinen BuLegoA
Hondakinen bulegoak ordu-
tegi berria du: astelehenetan 
eta eguaztenetan, 10:00etatik 
14:00tara eta 15:00etatik 19:00e-
ra; gainerako egunetan goizez 
bakarrik dago zabalik.

eSkoriAtzA

AretxABALetA

antzuola

mAIdEr ArrEgI  |  antzuola

Alardearen Elkarteak bihar 
arratsaldean aurkeztuko du 
Alardearen webgune berria, 
herritarren aurrean, Olaranen, 
18:30ean.  

Maiatzaren 22an, egunean, 
berriz, Jone Karresen eta Ene-
ko Olasagastiren Alardearen 
seme-alabak dokumentala izan-
go da ikusgai gaztetxean, 19:00e-
tan hasita. Dokumentalaren 

ostean solasaldia egingo da, eta 
bertan izango da Joseba Gar-
mendia ekoizlea. Hondarribiko 
edo Irungo alardean buruzagi 
irteten den emakumezko bat 
ere joango da.

Ikastaroa 
Mendekotasuna duten pertsonen 
zaintzaileentzako ikastaroa 
egingo da. Maiatzaren 23a da 
izena emateko azken eguna. 

Mairuaren Alardearen gaineko 
webgunea aurkeztuko dute bihar

Iaz, Mairuaren Alardean.  |   goiena

aramaIo

jOkIN bErEzIArtuA  |  aramaio

Arabako Diputazioko langileak 
asfaltatze lanak egiten ari dira 
zenbait auzotarako errepideetan. 
Ibarratik Uribarrirako errepi-
dean (A-4024) eta Etxaguen eta 
Gantzaga arteko (A-4026) bidean 
tarte osoa asfaltatu behar dute. 
Lan horiek aste honetan bertan 
amaitzea espero dute. Era 
berean, Ibarratik Etxaguen 
auzora doan errepidean (A-4025) 

hiru kilometro osorik asfaltatu 
behar dituzte, eta gainerako 
tartean zuloak bete. Horixe bera 
egingo dute errepide nagusitik 
Azkoagara doan bidean (A-4021) 
eta Arriolara doan errepidean 
(A-4023). Hau da, bi horietan 
gaizki dauden tarteak konpon-
duko dituzte. Diputazioak urte-
ro egiten ditu asfaltatze lanak, 
baina aurten ohi baino tarte 
luzeagoak hartuko dituzte. 

Asfaltatze lanak Uribarri, Etxaguen, 
Gantzaga eta Azkoagarako errepideetan

Gantzaga eta Etxaguen arteko errepideko lanak (A-4026).  |   jone inuntziaga

Txirritolak ipuin lehiaketako parte-hartzaileak 
zoriondu eta datorren urtera arte agurtu ditu
Txirritola elkarteak ipuin lehiaketako parte-hartzaile guztiak 
zoriondu ditu, eta datorren urtean parte hartzera animatu. Lehen 
saria honakoek jaso zuten: helduen mailan, Sonia Etxenausiak; 
haurren mailan, Zuhaitz Astondoak, Mikel Martinezek, Danel 
Herrartek eta Sabin Abarrategik. Sari banaketa maiatzaren 9an 
egin zen, kultura etxean. Aurretik, Zirika Zirkus taldeak Pan-
txika Lamur obra eskaini zuen. Datorren urtean helduen artean 
parte-hartzeak gora egitea espero dute antolatzaileek.

elgeta

GipuzkoaShare elkarteko Asier Garaialde eta Elgetako alkate Oxel Erostarbe, herritarrekin egindako batzarrean.  |  l.z.

lArrAItz zEbErIO  |  elgeta

Wifi gune librea da Elgetako 
herriko plaza. Erronka, orain, 
sarea etxeetara zabaltzea da. 
Proiektuak interesa sortzen du 
eta instalazioa egin duen Gipuz-
koaShare elkarteko Asier Garaial-
dek herritarrek egindako hainbat 
galdera erantzun zituen aurreko 
eguaztenean egindako batzar 
irekian. "Proiektua atzeratu egin 
da, baina Elgetako sare nagusia 
jarrita dago", esan zuen. "Libu-
rutegian dagoen konexioa hartu 
dugu —hiru mega— eta bi super-
nodo ipini ditugu; udaletxean eta 
Pagatzako biltegian. Herriko 
etxebizitza gehienek dute konek-
tatzeko aukera. Itzalgunea dugu 
Domingo Iturbeko kaleko atzeko 
aldean. Inguruko teilaturen batean 
beste supernodo bat ipini behar-
ko litzateke arazo hori konpon-
tzeko".  

Garaialdek abiadura laster 
hobetuko dutela adierazi zuen: 
"Bergaratik ekarri nahi dugu 
konexioa eta horrekin hamar 
megako gutxieneko abiadura lor-
tuko genuke. Gertatzen da Ber-
garako azpiegitura publikoa era-
bili behar dugula, eta negoziazioe-
tan gabiltza Bergarako Udalarekin", 
azaldu zuen. Garaialdek aurrei-
kusten du konexioa posible izatea 
ekainean zehar. GipuzkoaShare 
elkarteko ordezkariak zerbitzua-
ren erabilgarritasunari, segurta-
sunari eta osasunari buruzko 
galderak ere erantzun zituen 
batzarrean.

Prezio sozialak
Proiektu sozial moduan aurkezten 
da Guifi.net sare librea. Zerbitzua 
emateak, ordea, badu kostu eko-
nomiko bat eta Garaialdek eskain-
tza zehatza aurkeztu zien elgeta-

rrei. Udalak hilean 200 euroko 
kuota (BEZa kanpo) ordaindu 
beharko du supernodoen eta sare 
librearen mantenuagatik. Horre-
kin doako Internet zerbitzua izan-
go dute herritarrek (Gmail, You-
tube...). Seinalea ondo jasotzeko, 
baina, eraikin bakoitzak instala-
zio propioa egin beharko du —ante-
na teilatuan eta routerrak—. 
Prezioa da 300 euro gehi BEZa. 
Doako zerbitzuak eskainitakoa 
baino konexio hobea behar duten 
erabiltzaileek ordainpeko zerbitzua 
kontratatu beharko lukete. Horrek 
aukera ematen du bestelako apli-
kazioak erabiltzeko —WhatsApp 
eta beste—. Prezioa da 10 euro 
hileko (BEZa kanpo).

Udalak, orain, izena emateko 
epea zabalduko du, eta Gipuz-
koaShare elkarteak erabilera 
egokiari buruzko hitzaldiak dei-
tuko ditu herritarrendako. 

Doako Internet konexioa etxeetara 
eramateko pausoa emango dute Elgetan
interesatuek antena berezia ipini behar dute teilatuan; 300 euroko 
inbertsioa egin beharko du eraikin bakoitzak, eta izen-ematea zabalik dago

ubANE mAdErA  |  leintz gatzaga

22 lagun eta bi irakasle ibili dira 
Leintz Gatzagako ezaugarri eta 
ikur nagusiak ezagutzen, guztiak 
ere, Arrasaten dagoen Lanbide 
Hastapeneko sukaldari tailerre-
ko ikasleak. "Oso ondo" ibili 
zirela kontatu du Iñaki Olaldek, 
sukaldari tailerreko arduradunak. 
Besteak beste, gatz museoko eta 
Jakioneko produktuak dastatze-
ko aukera ere izan zutela.

Hain justu, pozik ibili diren 
seinale da aurten Gatzaga bisi-
tatu duten lehen aldia izan dela,  
eta dagoeneko badabiltzala pen-
tsatzen aurrerantzean bi urtetik 
behin bisita berbera errepikatu-
ko dutela.

Gustura asko, udalerrira 
egindako bisitarekin

gatzaga

Lanbide Hastapeneko ikasle-irakasleak Jakion kanpoan.  |  ubane madera

Debagoieneko 
osasun
ZerbitZuak

Iragarkia jarri nahi baduzu, 
deitu 943 25 05 05 zenbakira.

akupuntura

integu 
Arrasate / Uarkape 18, behea, ezk / 943 77 13 34

albaitariak

etxeberria Julio  
(Debagoieneko albaitari ofiZiala)
Bergara  / 609 54 16 13

Dentistak

ane lasagabaster
Arrasate / Otalora lizentziaduna 18 solairu artea ezk.

943 79 13 68

agirre hortZ klinika
Bergara / Ibargarai 9-1B / 943 76 00 23

aranburu hortZ klinika
Bergara / Telesforo Aranzadi 1 / 943 76 02 46

arrasate hortZ klinika
Arrasate / Erdiko kale 50 / 943 79 72 23

arregi hortZ klinika
Arrasate / San Bixente Ferrer 1, behea / 943 79 71 90

bergara hortZ klinika
Bergara / Bidekurutzeta 36, behea / 943 76 05 77

Caviglia silvana
Bergara / Simon Arrieta 3-2B / 943 76 38 54

gorosabel J. alberto
Bergara / Fraiskozuri 5A, 1D / 943 76 56 88

iriarte ane Maite / itZiar aranDo
Arrasate / Iturriotz 7 – 1 / 943 79 69 45

iriarte iDoia
Bergara / Artekale 1-1C / 943 76 01 65

Elgeta / Torrealdea 2 behea ezk. / 943 76 80 06

MaZMela bolinaga enrike
Eskoriatza / Gorosarri J. plaza 3, 1. esk / 943 71 47 36

sainZ Malkorra ana
Antzuola / Herriko Plaza 4 / 943 78 71 69

DerMatologia

taMayo ConCepCion
Oñati / Atzeko kalea 6 behea 

620 12 48 43 / 943 71 61 82

entZuMen Zentroak

instituto optiCo – bioaCustiCa
Arrasate / Erdiko kale 22 / 943 79 71 68

erreuMatologia

gorosarri ZubiZarreta, xabier Doktorea 
troJaola Zulueta, lurDes Doktorea
Arrasate / Zaldibar kalea, 1-1 / 943 77 00 40

hoMeopatia

aMaia iriarte (MeDiku hoMeopata)
Arrasate / Nafarroa etorbidea 11

943 08 11 00 / 695 78 19 21

kiropraktika Zentroa

larrañaga anDrea
Arrasate / Aprendices 2 / 943 79 92 83

logopeDia

psikopeDagogia Zentroa
Arrasate / Inazio Zuloaga 10 / 943 79 48 77

MasaJistak

aZpeitia irune
Bergara / Ibargarai 44, behea / 943 76 73 43

neurologia
agustin sagasta (aita Menni ospitalea)
Arrasate / Uribe auzoa 13-14 / 943 79 44 11

optikak

begionDo optika
Aretxabaleta / Loramendi 10 / 943 79 98 21

ortopeDia

Maria viCtoria anitua
Aretxabaleta / Belorrieta auzoa 1 / 943 08 11 43

osasun-Diagnostikoak

uDalaitZ MeDiku-Zentroa  
(erresonantZia Magnetikoa)
Arrasate / Nafarroa Etorbidea, 3 / 943 79 44 22

osteopatia

bengoa nerea 
Arrasate / Erdiko kale 22, 3 ezk / 659 58 66 89

poDologoak

erDiko klinika poDologikoa
Arrasate / Erdiko kalea 54, behea esk. / 943 79 97 46

ikerleku poDologia Zentroa
Bergara / Ikerleku zeharbidea z/g / 943 76 07 84

oineZ poDologia klinika
Aretxabaleta / Belorrieta 10 / 943 79 16 45

psikologoak

arkaitZ iraZabal psikologo klinikoa 
Bergara / 646 06 28 18

arkaitz.irazabal@gmail.com

garMenDia lanDer  
psikologo klinikoa - psikoterapeuta
Arrasate / Obenerreka 2, 7H / 943 79 35 86 / 669 10 13 93

nuñeZ txoMin 
Arrasate / Olarte 10 / 943 79 88 16

psikopeDagogia Zentroa
Arrasate / Inazio Zuloaga 10 / 943 79 48 77

viCente hueso psikologo klinikoa  
(aita Menni ospitalea)
Arrasate / Uribe auzoa 13-14/ 943 79 44 11

psikiatria
iñaki MaDariaga (aita Menni ospitalea)
Arrasate / Uribe auzoa 13-14/ 943 79 44 11

yoga

saMaDhi yoga
Bergara / Masterreka 13, behea 

943 76 11 38 / 639 23 57 53.

k i r o l a
txirrindularitza

julEN IrIONdO  |  bergara

Egubakoitzeko erlojuaren kon-
trakoa izan zen Emakumeen 
Gipuzkoako Itzuliaren aurreneko 
edizio hau ireki zuena, eta ibil-
bideak –1,6 kilometro– alde han-
dietarako aukerarik eman ez 
arren, Bergaran denborarik one-
na lortu zuten ziklistentzat izan 
zen azkenean sailkapen nagusia 
–zapatuko eta domekako saioen 
ondoren–, kategoria guztietan. 

Lehenagotik emakumeen las-
terketak antolatzen dituzten hiru 
herri batu eta itzulia sortuta, 
beste entitate eta ikusgarritasun 
bat eman nahi izan diote nesken 
txirrindularitzari. Eta Munibe 
plazan egindako ziklisten aur-
kezpenean bai –Arritxu Iribar 
kazetariak gidatuta–, baina behin 
pedalak ematen hasita ez zen 
izan txantxarik. 

Topera egin zuten txirrindu-
lari guztiek Agorrosinen hasi eta 
San Martin plaza arteko kilome-
tro eta erdia, zaleen animoak 

lagun; jende kopuru polita batu 
zen bazterretan, Domingo Irala 
kaleak zuen itxura adibide.

Aurrenekoek bi minutu eta 
erdi inguruan egindako ibilbidea 
beteta, itzulia izan zitekeenaren 
gaineko zenbait pista eman zituen 
Bergarako atarikoak: elite mailan, 
pronostikoak bete eta irabazi 
egin zuen Leire Olaberriak; Loin-
tek etxeko Alicia Gonzalez eta 
Sheyla Gutierrez izan ziren biga-

rren eta hirugarren, eta haien 
eta Bizkaia-Durangokoen –Ola-
berriaren taldea– arteko lehia 
polita aurreikus zitekeen hurren-
go egunetarako. 

Junior mailan ere faboritoen 
artean zegoen Eider Unanue 
zumaiarrak lortu zuen garaipena, 
eta aurrean ibili zirenak espero-
takoak izan ziren. Eta kadeteetan, 
aipatzekoa junior onenaren den-
bora berean sartu zela helmugan 
Levante taldeko Sofia Rodriguez, 
eta baita lehen hiru sailkatuak 
talde berekoak izan zirela ere.

Hurrengo etapak 
Bergarakoaren ostean, bigarren 
saioa Tolosan egin zuten txirrin-
dulariek, zapatuan. Kadeteetan 
Limousin taldeko Maddi Amon-
darainek irabazi zuen San Blas 
mendatean nabarmenduta. 

Gauza bera egin zuen Lointek 
etxeko Belen Lopezek elite mai-
lan, baina gertu jarraitu zion 
Leire Olaberriak, eta, Lopezek 

irabazi arren, sailkapen oroko-
rrerako segundo baliotsuak har-
tu zituen Ikaztegietakoak. Junio-
rretan, Eider Unanuek irabazi 
zuen berriro, esprintean.

Villabona eta Zizurkil artean 
jokatutako azken etapan, CAFe-
ko Maialen Aramendia nagusitu 
zen esprintean kadeteetan; eli-
teetan, Zizurkilen gora Lointe-
keko hiru ziklistarekin geratu 
arren, Olaberria nagusitu zen; 
juniorretan, Meruelo etxeko Maria 
Calderonek irabazi zuen atzo.

Bergaran irabazi 
eta sailkapen 
orokorra ere 
olaberriarentzat

beste mailetan ere maillotari eutsi zioten garaileek

ederki atera da gipuzkoako Itzuliaren lehen edizioa

Elite mailako lehen hiruak, podiumean.  |   julen IrIondo

Erlojuaren kontrakoa hasi aurretik, solasean.  |   Imanol sorIano

Ahaleginean.  |   Imanol sorIano

Irteerako aldapan, abiatzen.  |   Imanol sorIano

iban perez 
punta galeako zuzendarIa

eider unanue 
lehen junIorra bergaran

alicia Gonzalez 
bIgarren elItea bergaran

"Etiopiako hiru neska daude 
gurekin korritzen, elkartasun 
ekimen baten bidez. Hemengo 
berri emango dute itzultzean".

jon unamuno 
lokatza

"Oso ondo irten da. Jendea ere 
egon da ikusten. Eta eskertu nahi 
ditugu laguntzera etorri diren 
herritarrak, ederki portatu dira".

"Gutxigatik izan da, baina oso 
pozik. Lehertuta iritsi naiz. Herrian 
jende pila zegoen animatzen, eta 
horrek indar asko eman dit".

"Pozik nago, ikusita gainera zeinek 
irabazi didan. Pistako txirrindularia 
da Leire, distantzia hau oso ondo 
doakiona. Ni, espero baino hobe".

Dena emanda helmugara sartzen.  |   Imanol sorIano

Txirrindularia, Domingo Irala kalerako bihurgunea hartzen.  |   Imanol sorIano

datua

Hiru egunez lehian ibili den 
ziklista kopurua. Bertakoez 
gain, Espainiako hainbat 
tokitakoak, eta baita 
Portugaleko selekzioa ere.

100
txIrrIndularI

BErGArAkO 
sAILkAPENAk

ElItE mAIlA

1. leire olaberria  02:23

2. alicia Gonzalez  00:02ra

3. Sheyla Gutierrez  00:07ra

4. ana Usabiaga  00:07ra

5. D. Eskamendi  00:08ra

6. M.M. Bonnin  00:10era

juNIOr mAIlA

1. Eider Unanue  02:34

2. Maria Calderon  d.b.

3. Teresa ripoll  00:01era

4. Helena romero  00:03ra

5. Naia leonet  00:03ra

6. ana Samudio  00:03ra

kAdEtE mAIlA

1. Sofia rodriguez  02:34 

2. isabel Ferreres  00:02ra

3. Cristina Soler  00:03ra

4. M. amondarain  00:05era

5. M. aramendia  00:06ra

6. irene Trabazo  00:07ra

Ikaztegietakoak ez 
zuen hutsik egin 
bergaran. Ilusioa egin 
zion, gainera, lortu-
tako garaipenak; 
horren erakusle , 
podiumera igo aurre-
tik arritxu Iribarri 
emandako besarka-
da beroa. egubakoi-
tzean jantzitako 
maillotari amaierara 
arte eutsi zion gainera; asmo hori-
xe agertzen zuen elkarrizketan.
garaipenarekin, pozik.
bai, bai. lan ona egitea espero 
nuen, distantzia oso polita zelako. 
ondo aurkitu naiz, gauzak ondo 
joan dira, eta pozik.
Sentsazio onak izan dituzu?
bai, onak; baina kilometro eta erdian 
momentu oro zoaz ehuneko ehu-
nera. teknikoki ez duzu gehiegi 
pentsatu behar; irteten zarenera-
ko ia iristen zaude. orduan, ez du 
ematen denbora gehiegi; dauka-
zun guztia atera, eta konturatzen 
zarenerako helmugan zaude.
Zer iruditu zaizu ibilbidea?
polita. ez zeukan zati luzeegirik 
erritmo handian joateko, eta bihur-

gune asko zeuzkan. 
eta herri erditik pasa-
tu gara, eta oso poli-
ta izan da, ze jende 
pila bat bilatu dugu 
azkenean, eta jen-
dearen animoak ere 
izugarri eskertzen 
dira, eta nik uste dut 
guztiok aritu garela 
lanean oso gustura.
Ze espektatiba 

orain? gaurkoa irabazita, bukae-
rara arte eusteko asmoz, pen-
tsatzen dut.
bigarren etapak ez dirudi zailtasun 
gehiegi duenik. talde oso polita 
daukat lanean aritzeko. saiatuko 
gara bihar defendatzen, eta hiru-
garren etapa gogorxeagoa da; eta 
ikusiko dugu nola laguntzen duten 
indarrek, eta taldeak ere nola lan 
egiten dugun, eta dena horrela 
bukatzen bada, ba pozik.
Zer iruditzen emakumeentzako 
gipuzkoako itzuli hau martxan 
jarri izana?
asko eskertzen dugu. ea modu 
apalean hasi den itzuli honek etor-
kizun luzea duen eta poliki-poliki 
indartzen doan.

j.I.

"Ea modu apalean hasi den itzuli 
honek etorkizun luzea izan dezakeen"

leire olaberria | Irabazlea

Argazkiak ikusteko:
eskaneatu Qr kode hau 
poltsikokoarekin.



gOIENa  |  2014-05-19  |  astelehena 23  kirola

k i r o l a
txirrindularitza

julEN IrIONdO  |  bergara

Egubakoitzeko erlojuaren kon-
trakoa izan zen Emakumeen 
Gipuzkoako Itzuliaren aurreneko 
edizio hau ireki zuena, eta ibil-
bideak –1,6 kilometro– alde han-
dietarako aukerarik eman ez 
arren, Bergaran denborarik one-
na lortu zuten ziklistentzat izan 
zen azkenean sailkapen nagusia 
–zapatuko eta domekako saioen 
ondoren–, kategoria guztietan. 

Lehenagotik emakumeen las-
terketak antolatzen dituzten hiru 
herri batu eta itzulia sortuta, 
beste entitate eta ikusgarritasun 
bat eman nahi izan diote nesken 
txirrindularitzari. Eta Munibe 
plazan egindako ziklisten aur-
kezpenean bai –Arritxu Iribar 
kazetariak gidatuta–, baina behin 
pedalak ematen hasita ez zen 
izan txantxarik. 

Topera egin zuten txirrindu-
lari guztiek Agorrosinen hasi eta 
San Martin plaza arteko kilome-
tro eta erdia, zaleen animoak 

lagun; jende kopuru polita batu 
zen bazterretan, Domingo Irala 
kaleak zuen itxura adibide.

Aurrenekoek bi minutu eta 
erdi inguruan egindako ibilbidea 
beteta, itzulia izan zitekeenaren 
gaineko zenbait pista eman zituen 
Bergarako atarikoak: elite mailan, 
pronostikoak bete eta irabazi 
egin zuen Leire Olaberriak; Loin-
tek etxeko Alicia Gonzalez eta 
Sheyla Gutierrez izan ziren biga-

rren eta hirugarren, eta haien 
eta Bizkaia-Durangokoen –Ola-
berriaren taldea– arteko lehia 
polita aurreikus zitekeen hurren-
go egunetarako. 

Junior mailan ere faboritoen 
artean zegoen Eider Unanue 
zumaiarrak lortu zuen garaipena, 
eta aurrean ibili zirenak espero-
takoak izan ziren. Eta kadeteetan, 
aipatzekoa junior onenaren den-
bora berean sartu zela helmugan 
Levante taldeko Sofia Rodriguez, 
eta baita lehen hiru sailkatuak 
talde berekoak izan zirela ere.

Hurrengo etapak 
Bergarakoaren ostean, bigarren 
saioa Tolosan egin zuten txirrin-
dulariek, zapatuan. Kadeteetan 
Limousin taldeko Maddi Amon-
darainek irabazi zuen San Blas 
mendatean nabarmenduta. 

Gauza bera egin zuen Lointek 
etxeko Belen Lopezek elite mai-
lan, baina gertu jarraitu zion 
Leire Olaberriak, eta, Lopezek 

irabazi arren, sailkapen oroko-
rrerako segundo baliotsuak har-
tu zituen Ikaztegietakoak. Junio-
rretan, Eider Unanuek irabazi 
zuen berriro, esprintean.

Villabona eta Zizurkil artean 
jokatutako azken etapan, CAFe-
ko Maialen Aramendia nagusitu 
zen esprintean kadeteetan; eli-
teetan, Zizurkilen gora Lointe-
keko hiru ziklistarekin geratu 
arren, Olaberria nagusitu zen; 
juniorretan, Meruelo etxeko Maria 
Calderonek irabazi zuen atzo.

Bergaran irabazi 
eta sailkapen 
orokorra ere 
olaberriarentzat

beste mailetan ere maillotari eutsi zioten garaileek

ederki atera da gipuzkoako Itzuliaren lehen edizioa

Elite mailako lehen hiruak, podiumean.  |   julen IrIondo

Erlojuaren kontrakoa hasi aurretik, solasean.  |   Imanol sorIano

Ahaleginean.  |   Imanol sorIano

Irteerako aldapan, abiatzen.  |   Imanol sorIano

iban perez 
punta galeako zuzendarIa

eider unanue 
lehen junIorra bergaran

alicia Gonzalez 
bIgarren elItea bergaran

"Etiopiako hiru neska daude 
gurekin korritzen, elkartasun 
ekimen baten bidez. Hemengo 
berri emango dute itzultzean".

jon unamuno 
lokatza

"Oso ondo irten da. Jendea ere 
egon da ikusten. Eta eskertu nahi 
ditugu laguntzera etorri diren 
herritarrak, ederki portatu dira".

"Gutxigatik izan da, baina oso 
pozik. Lehertuta iritsi naiz. Herrian 
jende pila zegoen animatzen, eta 
horrek indar asko eman dit".

"Pozik nago, ikusita gainera zeinek 
irabazi didan. Pistako txirrindularia 
da Leire, distantzia hau oso ondo 
doakiona. Ni, espero baino hobe".

Dena emanda helmugara sartzen.  |   Imanol sorIano

Txirrindularia, Domingo Irala kalerako bihurgunea hartzen.  |   Imanol sorIano

datua

Hiru egunez lehian ibili den 
ziklista kopurua. Bertakoez 
gain, Espainiako hainbat 
tokitakoak, eta baita 
Portugaleko selekzioa ere.

100
txIrrIndularI

BErGArAkO 
sAILkAPENAk

ElItE maIla

1. leire olaberria  02:23

2. alicia Gonzalez  00:02ra

3. Sheyla Gutierrez  00:07ra

4. ana Usabiaga  00:07ra

5. D. Eskamendi  00:08ra

6. M.M. Bonnin  00:10era

juNIOr maIla

1. Eider Unanue  02:34

2. Maria Calderon  d.b.

3. Teresa ripoll  00:01era

4. Helena romero  00:03ra

5. Naia leonet  00:03ra

6. ana Samudio  00:03ra

kadEtE maIla

1. Sofia rodriguez  02:34 

2. isabel Ferreres  00:02ra

3. Cristina Soler  00:03ra

4. M. amondarain  00:05era

5. M. aramendia  00:06ra

6. irene Trabazo  00:07ra

Ikaztegietakoak ez 
zuen hutsik egin 
bergaran. Ilusioa egin 
zion, gainera, lortu-
tako garaipenak; 
horren erakusle , 
podiumera igo aurre-
tik arritxu Iribarri 
emandako besarka-
da beroa. egubakoi-
tzean jantzitako 
maillotari amaierara 
arte eutsi zion gainera; asmo hori-
xe agertzen zuen elkarrizketan.
garaipenarekin, pozik.
bai, bai. lan ona egitea espero 
nuen, distantzia oso polita zelako. 
ondo aurkitu naiz, gauzak ondo 
joan dira, eta pozik.
Sentsazio onak izan dituzu?
bai, onak; baina kilometro eta erdian 
momentu oro zoaz ehuneko ehu-
nera. teknikoki ez duzu gehiegi 
pentsatu behar; irteten zarenera-
ko ia iristen zaude. orduan, ez du 
ematen denbora gehiegi; dauka-
zun guztia atera, eta konturatzen 
zarenerako helmugan zaude.
Zer iruditu zaizu ibilbidea?
polita. ez zeukan zati luzeegirik 
erritmo handian joateko, eta bihur-

gune asko zeuzkan. 
eta herri erditik pasa-
tu gara, eta oso poli-
ta izan da, ze jende 
pila bat bilatu dugu 
azkenean, eta jen-
dearen animoak ere 
izugarri eskertzen 
dira, eta nik uste dut 
guztiok aritu garela 
lanean oso gustura.
Ze espektatiba 

orain? gaurkoa irabazita, bukae-
rara arte eusteko asmoz, pen-
tsatzen dut.
bigarren etapak ez dirudi zailtasun 
gehiegi duenik. talde oso polita 
daukat lanean aritzeko. saiatuko 
gara bihar defendatzen, eta hiru-
garren etapa gogorxeagoa da; eta 
ikusiko dugu nola laguntzen duten 
indarrek, eta taldeak ere nola lan 
egiten dugun, eta dena horrela 
bukatzen bada, ba pozik.
Zer iruditzen emakumeentzako 
gipuzkoako itzuli hau martxan 
jarri izana?
asko eskertzen dugu. ea modu 
apalean hasi den itzuli honek etor-
kizun luzea duen eta poliki-poliki 
indartzen doan.

j.I.

"Ea modu apalean hasi den itzuli 
honek etorkizun luzea izan dezakeen"

leire olaberria | Irabazlea

argazkiak ikusteko:
eskaneatu Qr kode hau 
poltsikokoarekin.

jON bErEzIbAr  |  aretxabaleta

Cristina Loeda eta Ruben Lanz, 
bakarka, eta bikoteka Jose Luis 
Arrate eta Lurdes Colomo zizur-
kildarrak izan dira Joseba Mar-
doren oroimenezko Otala Zelai 
kros herrikoiaren txapeldunak 
aurten. Atzo egin zen krosa Urku-
lu urtegiaren inguruetan eta 78 
lasterkarik hartu dute parte aur-
tengoan zeintzuetatik 18 binaka 
egin duten zortzi kilometro pasa-
txoko ibilbide atsegin bezain 
ederrean.  

Giro bikaineko lasterketa izan 
da beste behin ere Urkulu urte-
giaren inguruan egiten dena. 
Ruben Lanz legazpiarrak 00:27:22-
ko denboran egin zuen ibilbidea 
eta hark bezala, berdin-berdin, 
irabazi ahal izango zuen Sergio 
Gartzia oñatiarrak, biek batera 
zapaldu zuten-eta helmuga marra. 
Emakumezkoetan, Cristina Loe-
dak 00:33:08ko denbora egin zuen. 
Zizurkilgo bikoteak, azkenik, 
Loedarengandik gertu, 00:34:44an 
egin zuen ibilbidea. Bertako korri-

kalariei dagokienez, lehen deba-
goiendarra, azaldu bezala, Gartzia 
izan zen eta emakumeen artean 
Raquel Alonso arrasatearra. Biko-
teetan Mari Fran Alonso eta 
Gaizka Romero izan ziren lehenak. 
Aretxabaletar azkarrenak, azke-
nik, Beñat Arnaiz, Amalur Gari-
tonandia eta Josu eta Zorione 
Errastik osatutako bikotea izan 
ziren.

Lasterketa ugari 
Lasterketa piloa batzen da Otala  
Zelain, goizean goiz txikienak 
hasten direnetik, nagusien las-
terketara arte. Hala, txikienek 
benjamin eta kimu kategorietan 
egin zuten arineketan. Guztira, 
Leintz Eskola kirolaren egitas-
moaren bidez 170 neska-mutikok 
eman zuten izena. Azkenik, anto-
lakuntzari dagokionez, poz hitzak 
besterik ez. Antolakuntzako Igor 
Arenazak, hala, aurten bereziki 
kirol egokituko lasterketa anto-
latzeko egin den ahalegina eta 
jendeak izandako parte-hartzea 
nabarmendu ditu.

ruben lanz eta Cristina loeda izan 
dira txapeldunak otala Zelain

elbarrien lasterketa egokitua ere egon da aurten eta 24 kirolarik hartu dute parte

Parte-hartzeak berriz ere erakutsi du krossak duen izaera herrikoi eta atsegina 

Irabazleen talde-argazkia.  |   josetxo arantzabalLasterkari taldea, irteera eman bezain laster.  |   josetxo arantzabal

kross herrikoia

Argazkiak ikusteko:
eskaneatu Qr kode hau 
poltsikokoarekin.

igor arenaza 
antolakuntza

jokin uribetxebarria 
txaPeldun alebinetan

"Lasterketa honek bi berezitasun 
ditu, ingurua bera eta lasterketak 
mota eta adin ezberdinak batzen 
dituela. Horregatik da polita. 
Herritarrek eurek ere parte-hartze 
handia dute eta horrekin ere oso 
pozik gaude gu".

"Lasterketa erraza da ibilbide 
motza delako. Aurretik ere sei aldiz 
hartu dut parte eta horietatik 
bostetan irabazi ditut dominak. 
Niri betidanik gustatu izan zait 
lasterketa hau eta beti lagun 
taldea etortzen gara".

legazpiarrak aisialdirako gune moduan 
ezagutzen zuen urkulu baina laster-
ketara aurten animatu da. aurten bi 
txapeldunak kanpokoan izan dira, 
nahiz eta parte-hartzaileen artean 
debagoiendarrek gehiengo zabala 
osatzen zuten. Garaikurra eskuan 
eta pozik, giro ederra nabarmentzen 
du ruben  lanzek eta datorren urtean 
ere otala zelain izango dela agindu 
du. Gomendatzeko moduko laster-
keta dela dio.
bai gizonezko zein emakumezkoetan aurten garai-
le kanpoko bi aurkeztu zareten lehen aldian. Utzi 
egin dizuete kanpokoek?
ni, egia esan, oñatiko sergio Gartziarekin batera 
iritsi naiz helmugara eta biok denbora bera egin dugu. 

hala ere, lehena izaten utzi dit hark. 
oso-oso pozik nago nik irabaztea-
rekin, ze sergio oso fuerte hasi da 
eta bukaerarako soilik geratu da 
apur bat.
Lehen aldia izanda, ze itxura har-
tu diozu lasterketari?
oso polita iruditu zait, benetan gus-
tura egin ohi diren horietakoa da 
urkuluko hau. ezustekoa hartu dut 
ze urtegia zegoela jakinda, irudime-
na neukan oso laua izango zela, 
baina gora-behera asko ditu eta 
horrek ezustean harrapatu nau. bes-
tela, giro aldetik oso atsegina da. 
Gustura ibili naiz. 
Entrenatzeko leku egokia ere bada  
Urkulu. Ezagutzen zenuen?

inguruko korrikalariei entzunda bai baina ez naiz seku-
la ere entrenatzera etorri. Familiarekin bai, sarri. egun
-pasarako da oso leku polita.
Errepikatzeko moduan, beraz.
bai, noski, hurrengo urtean etorriko naiz.

j.b.

"Urtegia dagoelako, uste nuen lauagoa 
zela bidea eta ezustekoa hartu dut"

ruben Lanz | irabazlea

lehen aldiz etorri eta irabazi. eibarren 
bizi baina galiziarra da Cristina loe-
da eta errepikatu gura du. ez berriz 
irabazteko, dioenez, baizik eta urku-
lu inguruan aurkitu duen giro polita-
rengatik. halako proba herrikoiak 
gustuko ditu-eta loedak.
Etorri eta irabazi. Pozik?
oso-oso pozik nago, esan beharrik 
ere ez dago. benetan gustatu zait 
lasterketa. eibarren bizi banaiz ere 
ez nuen ingurua ezagutzen eta ika-
ragarri polita iruditu zait urtegia eta paisaia guztia. 
harrituta geratu naiz.
Hain zuzen, inguruengatik, lasterketa kuttun 
horietako bat izaten da hau.
bai, eta ikusten dut zergatik. luxu bat iruditzen zait 

halako inguruetatik lasterka egin 
ahal izatea. ohituago nago hirigu-
neetan korrika egitera eta estilo 
honetako krosa zela jakitean anima-
tu egin nintzen. ezin atseginagoa 
izan da ibilbide osoa. bai, esan 
moduan, inguruarengatik baina bai-
ta ere lasterketa bera ere atsegina 
delako.
gaurkoan giroa bera ere apartekoa 
izan da.
halako lasterketa herrikoien beste 
alde on horietako bat da hori. jendea 
animatzera etortzen da, ibilbide osoan 
egiten dizute txalo eta animo horie-
kin, nik izugarri ondo pasatu dut 
gaurko lasterketan. 
Hau bezalako proba herrikoiagoak 

dituzu gogokoago?
bai ze festa giro moduko bat egoten da eta korrikala-
riak asko eskertzen du hori. otala zelaiko hau ez nuen 
ezagutzen baina gaurkoa ikusita urtero errepikatzeko 
asmoa daukat.

j.b.

"Luxua da halako inguruetatik korrika 
egitea hirian ibili ohi garenontzat"

cristina Loeda | irabazlea

j.b.  |  arrasate

Zapatukoa partidu borrokatua 
izan bazen ere, MUk begirada 
datorren asteburuko Lauko 
Finalean dauka jarria eta, hala, 
Ordiziako Biok taldearen aur-
kako partidua probak egin eta 
ohikoan hainbeste jokatzen ez 
duten jokalariak prestatzeko 
erabili zuten. 79-68 galdu bazu-
ten ere, egindakoarekin pozik 
daudela azpimarratzen du Josu 
Larreategi entrenatzaileak tal-
dea prest ikusten baitu datorren 
asteburuko partiduetarako. 
Lesiorik ez, proba batzuk egin-
da eta sailkapenerako eraginik 
ez zuenez, arrasatearrak ez ziren 
Ordiziara aldarte lehiakorra-
rekin joan. Presio hori kendu-

ta, aukera izan zuten probak 
egiteko. Hain zuzen Arrasaten 
asteburuan Tabirako, Azpeitia 
eta Deustuko taldeekin jokatu-
ko duten Laukoa prestatzen 
emango dute aste osoa. Lehe-
nengo durangarrak izango 
dituzte aurkari Larreategiren 
mutilek eta aitortzen du "aspal-
diko ezagunak" eta "gogorrak" 
direla. "Halako torneotan joka-
lariek oso ondo jakin behar 
dute euren lana egiten eta pre-
sioa behar da",dio. Euren jokoa-
ri dagokionez, "sorpresarik ez" 
dela egongo aurreratzen du 
Larreategik eta defentsari tin-
ko helduko diotela dio. Kon-
fiantza osoa du hark hala egin-
go dutela.

Tabirakoren aurka jokatuko du MUk 
lauko Finaleko lehen partida

j.b.  |  arrasate

Bai zapatukoan zein domeka-
koan, bi partiduetan, azkenean 
kale egin du Aloñak baina igoe-
rarako aukerak oraindik ere 
badaude Euskadiko Txapelke-
tako igoerek eraginda lekua 
egon daitekeelako. 

irun, zanpatzaile 
Irunen aurkako partidua "oso 
gaitza" izan zela aitortzen du 
Rafa Zulueta entrenatzaileak 
nahiz eta irundarrak urduri 
aterako zirelako esperantzare-
kin egon. Maldan gorako bidean 
partidua hasi eta bostgarren 
minutura hasi ziren aurkariek 
abantaila hartuta. 12. minutuan 
2 kanporatze-zigor eta gero, 

abantaila are handiagoa hartu 
zuen arerioak. Bigarren zatia 
ez zuten errazago izan Irungo 
Gaztiaken jarrera zanpatzailea-
ren aurrean. Finaleko lehen 
neurketa 40-25 amaitu zuten 
oñatiarrek, galtzen. Domeka 
goizean Ordizia izan zuten 
aurrean baina arerio aldaketa-
rekin zortea ez zitzaien itzuli 
Izarraitz-Aloñakoei. Ordiziarren 
aurrean 34-29, askoz ere alde 
txikiagoarekin, galdu zuten 
atzokoan, finaleko laugarren 
postuaren etxera itzuliz. Hala 
ere, goiko mailan egon diren 
igoerengatik Aloñak oraindik 
mailaz igotzeko aukera izan 
dezake eta beste hiruekin Eus-
kadiko txapelketara igo. 

izarraitz aloña Mendik laugarren 
egin eta ez du igoerarik lortu

Aloñakoen jaurtiketa Irungo partiduan.  |   leire iGartua

Beñat Rezustak aurrera jarraitzen du buruz 
burukoan eta Bergarak ere bai Herriartekoan
Beñat Rezusta bergararra bigarren mailako buruz buruko txa-
pelketako finalerdietarako sailkatu zen egubakoitz gauean, 
herriko zaleen aurrean jokatutako partiduan Rico IV.-ri 12 eta 
22 irabazita. 8na berdinduta egon eta gero, Rezustak alde egin 
zuen markagailuan. Pilotari gogor emateaz gain, hanka onak 
dituela erakutsi zuen. Sei sake ere sartu zizkion kontrarioari. 
Bergaran bertan jokatutako lehenengo mailakoan, Retegik 22 eta 
18 irabazi zion Ezkurdiari. Bestetik, Herriarteko txapelketan 
aurrera egin du Bergarak, itzulerakoan, Errenterian, maila 
guztietan irabazita. Azkoitia izango dute orain aurrean.

saskibaLoia

piLota

Kros egokituko lehen lasterketa
Lehen aldiz jokatu da Otala Zelaikoan kros egokituko lasterketa. 
Euskadiko txapelketaren baitan korritu zuten kirolariek, Basauriko 
Javi Conde klubeko kideak guztiak. Gizonezkoetan Aitor Mayans 
adimen urritu etxebarriarrak irabazi zuen eta emakumezkoetan 
Itsaso Mungira ikusmen-elbarri leioarrak. Guztira, askotariko 
elbarritasunak dituzten 24 kirolarik hartu zuten parte atzoko 
lasterketa egokituan, ibilbide motza eginez.

Aitor Mayans eta Itsaso Mungira, egokituko txapeldunak.  |   j.b.

eskuibaloia

jON bErEzIbAr  |  aretxabaleta

Cristina Loeda eta Ruben Lanz, 
bakarka, eta bikoteka Jose Luis 
Arrate eta Lurdes Colomo zizur-
kildarrak izan dira Joseba Mar-
doren oroimenezko Otala Zelai 
kros herrikoiaren txapeldunak 
aurten. Atzo egin zen krosa Urku-
lu urtegiaren inguruetan eta 78 
lasterkarik hartu dute parte aur-
tengoan zeintzuetatik 18 binaka 
egin duten zortzi kilometro pasa-
txoko ibilbide atsegin bezain 
ederrean.  

Giro bikaineko lasterketa izan 
da beste behin ere Urkulu urte-
giaren inguruan egiten dena. 
Ruben Lanz legazpiarrak 00:27:22-
ko denboran egin zuen ibilbidea 
eta hark bezala, berdin-berdin, 
irabazi ahal izango zuen Sergio 
Gartzia oñatiarrak, biek batera 
zapaldu zuten-eta helmuga marra. 
Emakumezkoetan, Cristina Loe-
dak 00:33:08ko denbora egin zuen. 
Zizurkilgo bikoteak, azkenik, 
Loedarengandik gertu, 00:34:44an 
egin zuen ibilbidea. Bertako korri-

kalariei dagokienez, lehen deba-
goiendarra, azaldu bezala, Gartzia 
izan zen eta emakumeen artean 
Raquel Alonso arrasatearra. Biko-
teetan Mari Fran Alonso eta 
Gaizka Romero izan ziren lehenak. 
Aretxabaletar azkarrenak, azke-
nik, Beñat Arnaiz, Amalur Gari-
tonandia eta Josu eta Zorione 
Errastik osatutako bikotea izan 
ziren.

lasterketa ugari 
Lasterketa piloa batzen da Otala  
Zelain, goizean goiz txikienak 
hasten direnetik, nagusien las-
terketara arte. Hala, txikienek 
benjamin eta kimu kategorietan 
egin zuten arineketan. Guztira, 
Leintz Eskola kirolaren egitas-
moaren bidez 170 neska-mutikok 
eman zuten izena. Azkenik, anto-
lakuntzari dagokionez, poz hitzak 
besterik ez. Antolakuntzako Igor 
Arenazak, hala, aurten bereziki 
kirol egokituko lasterketa anto-
latzeko egin den ahalegina eta 
jendeak izandako parte-hartzea 
nabarmendu ditu.

ruben lanz eta Cristina loeda izan 
dira txapeldunak otala Zelain

elbarrien lasterketa egokitua ere egon da aurten eta 24 kirolarik hartu dute parte

Parte-hartzeak berriz ere erakutsi du krossak duen izaera herrikoi eta atsegina 

Irabazleen talde-argazkia.  |   josetxo arantzabalLasterkari taldea, irteera eman bezain laster.  |   josetxo arantzabal

kross herrikoia

Argazkiak ikusteko:
eskaneatu Qr kode hau 
poltsikokoarekin.

igor arenaza 
antolakuntza

jokin uribetxebarria 
txaPeldun alebinetan

"Lasterketa honek bi berezitasun 
ditu, ingurua bera eta lasterketak 
mota eta adin ezberdinak batzen 
dituela. Horregatik da polita. 
Herritarrek eurek ere parte-hartze 
handia dute eta horrekin ere oso 
pozik gaude gu".

"Lasterketa erraza da ibilbide 
motza delako. Aurretik ere sei aldiz 
hartu dut parte eta horietatik 
bostetan irabazi ditut dominak. 
Niri betidanik gustatu izan zait 
lasterketa hau eta beti lagun 
taldea etortzen gara".

legazpiarrak aisialdirako gune moduan 
ezagutzen zuen urkulu baina laster-
ketara aurten animatu da. aurten bi 
txapeldunak kanpokoan izan dira, 
nahiz eta parte-hartzaileen artean 
debagoiendarrek gehiengo zabala 
osatzen zuten. Garaikurra eskuan 
eta pozik, giro ederra nabarmentzen 
du ruben  lanzek eta datorren urtean 
ere otala zelain izango dela agindu 
du. Gomendatzeko moduko laster-
keta dela dio.
bai gizonezko zein emakumezkoetan aurten garai-
le kanpoko bi aurkeztu zareten lehen aldian. Utzi 
egin dizuete kanpokoek?
ni, egia esan, oñatiko sergio Gartziarekin batera 
iritsi naiz helmugara eta biok denbora bera egin dugu. 

hala ere, lehena izaten utzi dit hark. 
oso-oso pozik nago nik irabaztea-
rekin, ze sergio oso fuerte hasi da 
eta bukaerarako soilik geratu da 
apur bat.
Lehen aldia izanda, ze itxura har-
tu diozu lasterketari?
oso polita iruditu zait, benetan gus-
tura egin ohi diren horietakoa da 
urkuluko hau. ezustekoa hartu dut 
ze urtegia zegoela jakinda, irudime-
na neukan oso laua izango zela, 
baina gora-behera asko ditu eta 
horrek ezustean harrapatu nau. bes-
tela, giro aldetik oso atsegina da. 
Gustura ibili naiz. 
Entrenatzeko leku egokia ere bada  
Urkulu. Ezagutzen zenuen?

inguruko korrikalariei entzunda bai baina ez naiz seku-
la ere entrenatzera etorri. Familiarekin bai, sarri. egun
-pasarako da oso leku polita.
Errepikatzeko moduan, beraz.
bai, noski, hurrengo urtean etorriko naiz.

j.b.

"Urtegia dagoelako, uste nuen lauagoa 
zela bidea eta ezustekoa hartu dut"

ruben lanz | irabazlea

lehen aldiz etorri eta irabazi. eibarren 
bizi baina galiziarra da Cristina loe-
da eta errepikatu gura du. ez berriz 
irabazteko, dioenez, baizik eta urku-
lu inguruan aurkitu duen giro polita-
rengatik. halako proba herrikoiak 
gustuko ditu-eta loedak.
Etorri eta irabazi. Pozik?
oso-oso pozik nago, esan beharrik 
ere ez dago. benetan gustatu zait 
lasterketa. eibarren bizi banaiz ere 
ez nuen ingurua ezagutzen eta ika-
ragarri polita iruditu zait urtegia eta paisaia guztia. 
harrituta geratu naiz.
Hain zuzen, inguruengatik, lasterketa kuttun 
horietako bat izaten da hau.
bai, eta ikusten dut zergatik. luxu bat iruditzen zait 

halako inguruetatik lasterka egin 
ahal izatea. ohituago nago hirigu-
neetan korrika egitera eta estilo 
honetako krosa zela jakitean anima-
tu egin nintzen. ezin atseginagoa 
izan da ibilbide osoa. bai, esan 
moduan, inguruarengatik baina bai-
ta ere lasterketa bera ere atsegina 
delako.
gaurkoan giroa bera ere apartekoa 
izan da.
halako lasterketa herrikoien beste 
alde on horietako bat da hori. jendea 
animatzera etortzen da, ibilbide osoan 
egiten dizute txalo eta animo horie-
kin, nik izugarri ondo pasatu dut 
gaurko lasterketan. 
Hau bezalako proba herrikoiagoak 

dituzu gogokoago?
bai ze festa giro moduko bat egoten da eta korrikala-
riak asko eskertzen du hori. otala zelaiko hau ez nuen 
ezagutzen baina gaurkoa ikusita urtero errepikatzeko 
asmoa daukat.

j.b.

"Luxua da halako inguruetatik korrika 
egitea hirian ibili ohi garenontzat"

cristina loeda | irabazlea

j.b.  |  arrasate

Zapatukoa partidu borrokatua 
izan bazen ere, MUk begirada 
datorren asteburuko Lauko 
Finalean dauka jarria eta, hala, 
Ordiziako Biok taldearen aur-
kako partidua probak egin eta 
ohikoan hainbeste jokatzen ez 
duten jokalariak prestatzeko 
erabili zuten. 79-68 galdu bazu-
ten ere, egindakoarekin pozik 
daudela azpimarratzen du Josu 
Larreategi entrenatzaileak tal-
dea prest ikusten baitu datorren 
asteburuko partiduetarako. 
Lesiorik ez, proba batzuk egin-
da eta sailkapenerako eraginik 
ez zuenez, arrasatearrak ez ziren 
Ordiziara aldarte lehiakorra-
rekin joan. Presio hori kendu-

ta, aukera izan zuten probak 
egiteko. Hain zuzen Arrasaten 
asteburuan Tabirako, Azpeitia 
eta Deustuko taldeekin jokatu-
ko duten Laukoa prestatzen 
emango dute aste osoa. Lehe-
nengo durangarrak izango 
dituzte aurkari Larreategiren 
mutilek eta aitortzen du "aspal-
diko ezagunak" eta "gogorrak" 
direla. "Halako torneotan joka-
lariek oso ondo jakin behar 
dute euren lana egiten eta pre-
sioa behar da",dio. Euren jokoa-
ri dagokionez, "sorpresarik ez" 
dela egongo aurreratzen du 
Larreategik eta defentsari tin-
ko helduko diotela dio. Kon-
fiantza osoa du hark hala egin-
go dutela.

Tabirakoren aurka jokatuko du MUk 
lauko Finaleko lehen partida

j.b.  |  arrasate

Bai zapatukoan zein domeka-
koan, bi partiduetan, azkenean 
kale egin du Aloñak baina igoe-
rarako aukerak oraindik ere 
badaude Euskadiko Txapelke-
tako igoerek eraginda lekua 
egon daitekeelako. 

irun, zanpatzaile 
Irunen aurkako partidua "oso 
gaitza" izan zela aitortzen du 
Rafa Zulueta entrenatzaileak 
nahiz eta irundarrak urduri 
aterako zirelako esperantzare-
kin egon. Maldan gorako bidean 
partidua hasi eta bostgarren 
minutura hasi ziren aurkariek 
abantaila hartuta. 12. minutuan 
2 kanporatze-zigor eta gero, 

abantaila are handiagoa hartu 
zuen arerioak. Bigarren zatia 
ez zuten errazago izan Irungo 
Gaztiaken jarrera zanpatzailea-
ren aurrean. Finaleko lehen 
neurketa 40-25 amaitu zuten 
oñatiarrek, galtzen. Domeka 
goizean Ordizia izan zuten 
aurrean baina arerio aldaketa-
rekin zortea ez zitzaien itzuli 
Izarraitz-Aloñakoei. Ordiziarren 
aurrean 34-29, askoz ere alde 
txikiagoarekin, galdu zuten 
atzokoan, finaleko laugarren 
postuaren etxera itzuliz. Hala 
ere, goiko mailan egon diren 
igoerengatik Aloñak oraindik 
mailaz igotzeko aukera izan 
dezake eta beste hiruekin Eus-
kadiko txapelketara igo. 

izarraitz aloña Mendik laugarren 
egin eta ez du igoerarik lortu

Aloñakoen jaurtiketa Irungo partiduan.  |   leire iGartua

Beñat Rezustak aurrera jarraitzen du buruz 
burukoan eta Bergarak ere bai Herriartekoan
Beñat Rezusta bergararra bigarren mailako buruz buruko txa-
pelketako finalerdietarako sailkatu zen egubakoitz gauean, 
herriko zaleen aurrean jokatutako partiduan Rico IV.-ri 12 eta 
22 irabazita. 8na berdinduta egon eta gero, Rezustak alde egin 
zuen markagailuan. Pilotari gogor emateaz gain, hanka onak 
dituela erakutsi zuen. Sei sake ere sartu zizkion kontrarioari. 
Bergaran bertan jokatutako lehenengo mailakoan, Retegik 22 eta 
18 irabazi zion Ezkurdiari. Bestetik, Herriarteko txapelketan 
aurrera egin du Bergarak, itzulerakoan, Errenterian, maila 
guztietan irabazita. Azkoitia izango dute orain aurrean.

saskibaloia

pilota

Kros egokituko lehen lasterketa
Lehen aldiz jokatu da Otala Zelaikoan kros egokituko lasterketa. 
Euskadiko txapelketaren baitan korritu zuten kirolariek, Basauriko 
Javi Conde klubeko kideak guztiak. Gizonezkoetan Aitor Mayans 
adimen urritu etxebarriarrak irabazi zuen eta emakumezkoetan 
Itsaso Mungira ikusmen-elbarri leioarrak. Guztira, askotariko 
elbarritasunak dituzten 24 kirolarik hartu zuten parte atzoko 
lasterketa egokituan, ibilbide motza eginez.

Aitor Mayans eta Itsaso Mungira, egokituko txapeldunak.  |   j.b.

j.b.  |  aretxabaleta

UDAk beste garaipen bat lortu 
zuen zapatuan Ostadar taldearen 
aurka. Partidua hasi aurretik 
infantil mailako eta UDAko biga-
rren taldeari ohorezko pasilloa 
egin zieten, mailaz igo direla 
ospatzeko. Partidua intentsitate 
gutxikoa izan zen eta nahiko 
parekatuta egon zen. Hala ere, 
etxeko taldeak izan zuen baloia-
ren jabetza eta gehiago sinistu 
zuen garaipenean. 

gola azken txanpan 
Futbolean gola egin barik ez dago 
irabazterik eta hiru puntuak eman 
zituen gola ez zen 80. minutura 
arte iritsi: hegaleko falta jaurti-
keta bat aprobetxatu zuen Julen 
Zaitegi aurrelari arrasatearrak 
baloia buruz sarera bidaltzeko. 
Ostadarrek ez zuen erreakziona-
tzeko astirik izan eta Aretxaba-
letak garaipen batekin agurtu 
zuen denboraldia etxean. 

Azken partidua Zarautzen 
aurka jokatuko dute Gorka Valle-
ren mutilek; hirugarren postuan 
amaitzea izango dute jokoan, 
Anaitasunarekin berdinduta dau-
de-eta 61 punturekin.

UDak merezimenduz garaitu zuen ostadar
Julen Zaitegi aurreralari arrasatearrak egin zuen partiduko gol bakarra (1-0)

Meritu handiko garaipena 
lortu zuen Aloña Mendik 
zapatuan Donostian. Denbo-
raldi honetan lider sendoa 
izaten ari den Berioren aurrean  
garaipen ederra lortu zuten 
Andoni Azkargortaren muti-
lek. Hiru puntu horiekin sail-
kapeneko bosgarren postuan 
egonkortu dira; postu horre-
tan amaituko dute denboral-
dia. Etxean, zaleen aurrean, 
jokatuko dute azken partidua, 
Beti Gazteren aurka. 

aloña Mendik hiru 
puntuak ekarri zituen 
liderraren etxetik (1-2)

jOkIN bErEzIArtuA  |  antZuola

Antzuolak eta Bergarak bana 
berdindu zuten zapatuan Eztala 
futbol zelaian. Sailkapenari begi-
ra Antzuolak ez zuen ezer jokoan 
eta bai, ordea, Bergarak. Hala 
ere, ohoreak balio handia duela 
erakutsiz, etxeko taldea parti-
duaren bila irten zen hasieratik 
eta orokorrean bergararrek bai-
no gehiago egin zuten garaipena 
eskuratzeko. Intentsitate handi-
ko partidua izan zen; aukera 
garbienak Antzuolak izan zituen 
baina Bergarak, berdindu ostean, 
izan zuen aukeraren bat edo bes-
te garaipena lortzeko. 

Lehen minutuetan bazirudien 
puntuen beharra zuena Antzuo-
la zela; asko estutu zituzten ber-

gararrak eta atzealdeko gabeziak 
agerian geratu ziren zenbait jokal-
ditan. Kosta zitzaion Bergarari 
Eztalara egokitzea; lehen zatiaren 
amaiera aldera hasi zen neurria 
hartzen.

Bergararen erreakzioa 
Bigarren zatian ondo irten ziren  
mahoneroak. Atezainaren aurrean 
birritan geratu ziren bakarrik, 
baina Josu Diazek eta Aitor Ore-
gik ez zuten asmatu. Orduan, 
Bergara nagusitzen hasi zenean, 
Antzuolako Ibai Zabalo zelairatu 
berriak kontraeraso bat aprobe-
txatu zuen baloia loratuz 1-0ekoa 
egiteko. Kolpe latza izan zen Ber-
gararendako, baina lortu zuten 
altxatzea. Hala, lehia amaitzear 
zenean, 86. minutuan, aldaratze 
bat aprobetxatu zuen Jokin Bal-
tzategik baloia apurtzeko (1-1). 

Bergarak azken jardunaldira 
arte itxaron beharko du maila 
mantentzeko; berdintzearekin 
nahikoa izango dute. 

antzuolako Ibai Zabalok eta bergarako Jokin baltzategik egin zituzten partiduko bi golak

bergarari puntu bakarra falta zaio maila mantentzeko; borroka, azken jardunaldira arte 

antzuolak ohorea eta Bergarak maila 
jokoan, borroka handiko derbia Eztalan

Bergarako Xabier Urrutia eta Antzuolako Oinatz Agirre zapatuko derbiko une baten.  |   Imanol sorIano

JUDAko erdilari Julen Eraña baloiarekin.  |   Imanol sorIano

antzuola: Iturbe, Asensio, Lete, 
Longares, Agirre, Arana (Madariaga, 
86.min.), Godoy, Ibabe, Agirre (Zabalo, 
54.min.), Aranbarri eta Zubikarai.
Bergara: Soto, Urrutia (Crespo, 84.
min.), Erostarbe (Hernandez, 81. min.), 
Iñurrieta, Nafarrate, Beitia, Diaz (Arruti, 
66.min.), Aranburu, Ibarluzea, Baltzategi 
eta Oregi (Plazaola, 78. min.). 
Bestelakoak: Ohi baino zale gehiago 
Eztalan. Etxeko azken partidua 
Antzuolarendako; amaieran, jokalariek 
zaleen babesa eskertu zuten. 

FITXA TEKNIKOA

eMaiTza

1-1
antZuola

bergara

berdinketa baino 
gehiago merezi izan 
zutela uste du aurre-
lari antzuolarrak.
Partidu parekatua 
ikusi da kanpotik.
bai. gu apur bat 
hobeto ibili garela 
esango nuke, aukera 
gehiago izan ditugu. eurek jaur-
tiketa gutxi egin dituzte; zortea 
alde izan dute, azken txanpan 
berdindu dute-eta. bergaran alde-
rantziz gertatu zen.

Derbia bergararen 
aurka. Partidu bere-
zia, ezta?
Zalantza barik. amo-
rrua ez, baina pikea 
badago. sailkapena-
ri begira eurek asko 
zuten jokoan, eta guk 
ezer ez. hala ere, 

partiduaren bila joan gara hasie-
ratik. Pena izan da etxeko azken 
partidua izanda zaleei garaipena 
ezin eskaini izana. egin dugun 
denboraldiarekin pozik gaude.  

J.b.

"Partiduaren bila irten gara hasieratik"

aiTor godoy | antZuolako JokalarIa

Denboraldia luze egi-
ten ari zaiela onartu 
zigun kapitainak. 
Partidu gogorra, 
ezta?
bai, borroka handiko 
partidua izan da. 
bigarren zatian ondo 
irten gara eta izan 
ditugu bi aukera garbi gola egite-
ko. ez dugu asmatu eta gero kon-
traerasoan egin digute 1-0ekoa. 
gero ahalegindu gara eta lortu 
dugu berdintzea; puntua ona da. 

azken jardunaldian 
gure esku egongo da; 
irabazi ezkero maila 
mantenduko dugu.
Nola baloratzen 
duzu denboraldia, 
orokorrean?
ez da ona izan, zorte 
txarra ere izan dugu 

momentu klabeetan. berdinketa 
asko izan ditugu, kategorian gehien 
berdindu duen taldea gara. bana-
ka gehitzen joan ezkero, oso luzea 
egiten da denboraldia.

J.b.

"Gehien berdindu duen taldea gara"

andoni nafarraTe | bergarako JokalarIa

ohorezko erregionala ohorezko erregionala

IrAtI gOItIA  |  oñati

Euskal Ligan jokatuko dute Aloña 
Mendiko eskubaloi saileko kade-
te eta gazte mailetako neskek 
datorren denboraldian. Izan ere, 
joan den asteburuan jokatu zuten 
kluben arteko igoera fasea Urdai-
bai eta Ereintza taldeen aurka, 
etxean, eta oñatiarrak nagusitu 
ziren bi mailetan. Ixone Lizarra-
rekin –gazteen taldeko entrena-
tzailea Jon Ander Osinagarekin 
batera– eta Rebeka Sanchezekin 
–kadete mailako entrenatzailea 
Iker Berrocalekin batera– izan 
gara denboraldiaz berbetan.
Zorionak! Euskal Ligara igotzea 
lortu duzue. Luze joan dira ospaki-
zunak?
Ixone Lizarra: Bai; asteburu 
luzea izan da, eta ospatu dugu 
garaipena. San Migel Txikietako 
domeka ondo aprobetxatu genue-
la esan daiteke.
Pozik zaudete asteburuak eman 
duenarekin?
Rebeka Sanchez: Oso-oso pozik 
eta egindako lanarekin gustura 
gaude.
I.L.: Egiten dugun balorazioa 
positiboa da. Kadeteek bi parti-
duak irabazi zituzten, eta guk 
bat. Lehenengo geratu gara, eta 
oso pozik gaude. 
Espero zenuten Euskal Ligarako 
igoera fasea lortzea?
R.S.: Egia esan, esperantza han-
dia nuen taldeko neskengan, eta 
lortutako emaitzak oso onak izan 
dira. Gainera, oso ondo jokatu 
genuen. [Urdaibairen aurka 20-34 
nagusitu ziren oñatiarrak kade-
te mailan eta Ereintzaren aurka, 
22-15]
I.L.: Helburua zen norgehiagoka 
guztiak edo ia guztiak irabaztea. 
Bagenekien Urdaibairen aurkako 
lehia izango zela zailena, eta, 
hain zuzen, horixe izan zen gal-
du genuena [22-18]. Ereintzaren 
aurka 17-10 nagusitu ginen. 
Lizarra, zuek aurtengo denboral-
diaren bigarren fasea Euskal Ligan 
jokatzeko igoera ere eskuratu zenu-
ten. Beraz, esperotakoa zen?
I.L.: Bai, hala da, eta horregatik 
zen gure nahia partidu guztiak 
irabaztea. 
gainontzean, zein da denboraldiaz 
egiten duzuen balorazioa?
R.S.: Oso positiboa, izugarrizko 
lana egin dugu. Gu ez ginen sail-
katu bigarren fasea Euskal Ligan 
jokatzeko lehiarako, batez ere, 
zorte txarra izan genuelako. Oro-
korrean, baina, izugarrizko den-
boraldia izan da. Neskek oso ondo 
jokatu dute.
I.L.: Gu lehenengo gelditu ginen 
eta bigarren fasea Euskal Ligan 
jokatu dugu. Hor nabaritu dugu 

maila handiagoa dela. Hala ere, 
pozik gaude egindakoarekin.
Kadete eta gazte mailetan lortu 
duzue mailaz igotzea. Indartsu dago 
eskubaloia Oñatin?
R.S.: Bai, indartsu datorrela 
esango nuke. Egia esan, herrian 
indar handia duen kirola da, 
batez ere, nesketan. Horren ondo-
rioz, asko izaten dira eskubaloi-
ra etortzen direnak, eta harrobi 
handia dugu. Ezin gara kexatu.
Lan egiteko orduan ere baduzue 
jendea?
I.L.: Beti egoten da behar gehia-
go kasu horretan. Neska eta tal-
de asko izanda, askotan izan ohi 
dugu entrenatzaile falta. Hala 
ere, guztion artean lortzen dugu 
aurrera egitea.
Une honetan zenbat talde daude 
kadete eta gazte mailetan?
R.S.: Kadeteetan, adibidez, bi 
talde ditugu. Gipuzkoako lurral-
dekako norgehiagokan jokatu 
dute biek. Egia da, ordea, talde 
lehiakorrago edo potenteagoa egin 
genuela denboraldi hasieran, Eus-
kal Ligara igotzeko aukerak izan 
genitzan. Eta azkenean, lortu dugu. 
Izan ere, badugu maila.
Kadete mailan indartsu zaudete, 
beraz; baina neskek egiten dute 
gazteetarako urrats hori?
I.L.: Egia da jokalari kopurua 
txikitu egiten dela. Hala ere, sasoi 
baten baino gehiago gara egun. 
Talde oso bat dugu eta hainba-
tetan jendea kanpoan ere utzi 
behar izaten dugu.
Igoera fasean beteta zeuden Zubi-
koako harmailak. Nola bizi duzue 
jendearen babesa?
R.S.: Aurten bereziki nabaritu 
dudala esango nuke. Gurasoen 
inplikazioa izugarria izan da: 
partiduetara etorri, kanpora joa-
teko autoa jarri, beti laguntzeko 
prest...
I.L.: Asteburuari dagokionez, 
babesa handia izan da. Lehenen-
go norgehiagokan igarri genuen 
gehien. Behera egindakoan ere, 

hor zeudela nabari genuen. Ani-
mo horiek beti berpizten zaituz-
te, eta asko eskertzen da.
Igoera fasea etxean jokatzea aban-
taila izan da zuentzako?
R.S.: Zalantza barik. Etxean joka-
tzeak beti esan nahi du hobeto 
jokatzea eta etxeko babesa duzu-
la. Izan ere, animoek asko lagun-
tzen dute behera zatozenean. 
Kanpoan jokatu izan balitz, jarrai-
tzaile gutxiago etorriko lirateke, 
akaso, eta animo gutxiago izango 
genituzke. Zalantza barik, hemen 
jokatzea positiboa izan da.
Igoera lortuta, orain zer?
R.S.: Kopa gelditzen zaigu, baina, 
batez ere, kategoriaz igotzea toka-
tzen zaienek jokatzeko erabiltzen 
da. Hau da, aurten kadete mailan 
egon eta datorren urtean gazte 
mailan jokatu behar dutenei ema-
ten zaie minutuak, kategoria 
berria ezagutzen joan daitezen. 
Azken batean, talde berria egi-
turatzeko erabiltzen da. Baloia 
ere ezberdina izaten da, adibidez. 
Azken batean, denboraldia buka-
tu dela esan genezake.
I.L.: Gainera, datorren urtean 
Euskal Ligan jokatuko dugunez, 
garrantzitsua izango da taldea 
egituratzen hastea, zenbat joka-
lari izango ditugun jakitea, eta 
abar. 
Lurraldekakoan edo Euskal Ligan 
jokatzea oso ezberdina izango da. 
Nola ikusten duzue datorren den-
boraldia? Ze itxaropen dituzue?
I.L.: Salto nahiko handia da. Nik, 
batez ere, Bizkai aldera joaten 
garenean nabaritzen dut. Izan 
ere, hor oso talde indartsuak 
daude eta bidaiak ere luzeagoak 
dira. Horretaz gain, bi taldeon-
tzako da esperientzia berria. Hala 
ere, maila horretan jokatzeko 
jokalariak ditugula uste dut, eta 
talde sendoak.
R.S.: Helburua mailari eustea 
izango da eta nik uste dut lortu-
ko dugula. Ez gara sailkapenaren 
goialdean ibiliko; izan ere, oso 
talde indartsuak daude. Aloña 
Mendik, baina, badu Euskal Ligan 
egoteko kategoria.
Orain, gogor lan egin beharko duzue; 
beraz...
I.L.: Bai, baina, oraingoz, mere-
zitako deskantsua eman nahi 
diegu neskei. Gogorra izan da 
eurendako fisikoki eta psikolo-
gikoki. Eta geuk ere badugu des-
kantsatu beharra. Datorren den-
boraldian, baina, hasiera-hasie-
ratik eskatu beharko diegu gogoa, 
inplikazioa eta motibazioa joka-
lariei. Izan ere, Euskal Ligako 
maila beste bat da eta hori eman 
egin behar da. Gu itxaropentsu 
gaude, baina.

Ixone Lizarra eta Rebeka Sanchez, Zubikoako kantxan.  |   irati goitia

Igoera lortu ostean, kadete eta gazte kategorietako kideek elkarrekin atera zuten argazkia.  |   rebeka sanchez

ixone lizarra eta rebeka Sanchez | Eskubaloiko entrenatzaileak

"izugarrizko denboraldia egin dugu; aloña 
Mendik badu Euskal ligan jokatzeko kategoria"

euskal ligara igoera lortu dute eskubaloi saileko kadete eta gazte mailetako taldeek

oñatin jokatu zuten igoera fasea joan den asteburuan Urdaibairen eta ereintzaren aurka

"Esperantza handia 
genuen taldeko 
neskengan, eta oso 
ondo jokatu dute"

"Helburua mailari 
eustea izango da 
eta uste dugu 
lortuko dugula"

a
zken hamarkada hauetan 
bizi dugun gizarteak hainbat 
aldaketa izan ditu, eta kirol 

mundua ez da atzean geratu. 
Baliabide teknologikoen, mate-
rialen eta azpiegituren moderni-
zazioak praktikarako erraztasu-
nak eskaintzeaz gain, kirol iker-
ketaren oinarri izan dira. 
Horrela, kirol praktika profesio-
nala orain urte batzuk pentsa 
ezina litzatekeen muturretara 
eraman dute, eta osasunera bide-
ratutako praktikari dagokion 
garrantzia irabazten lagundu 
diote.

Entrenamendu funtzionala 
Aldaketa horien guztien artean, 
entrenatzeko moduak ere alda-
keta bat baino gehiago izan ditu. 
Entrenamendu oro helburu bat 
(edo helburu bat baino gehiago) 
lortzeko planifikatzen da, eta, 
gaur egun, helburu horiek lor-

tzeko lan egiteko moduak asko 
dira. Horien artean, nabarmen-
duko dugu entrenamendu fun-
tzionala deritzona.

Izenak berak dioen bezala, 
entrenamendu mota hori egin-
dako keinuen eta egunerokota-
suneko edo praktikatzen den 
kirolaren mugimenduekin loturan 
oinarritzen da. Hau da, entrena-
tutako mugimenduek funtziona-
litate bat izan dezaten entrena-
tuko da. Horretarako, artikulazio 
bakoitzean mugimendu isolatuak 
landu beharrean, mugimendu 
orokorragoak burutzen dira, gor-
putz osoko artikulazioen aldibe-
reko lana bilatuz edo ahalik eta 
artikulazio gehien inplikatzen 
dituen mugimenduak egiten saia-
tuz.

Beraz, muskulu bat entrena-
tzeko artikulazio bakoitzean 
mugimendu isolatuak egitean 
oinarritzen den ohiko entrena-
mendu metodoarekin alderatuz, 
entrenamendu funtzionalak mugi-
menduak entrenatzen ditu, mugi-
mendu horietan parte hartzen 

duten gihar kopurua eta, ondorioz, 
lantzen den gihar kopurua han-
diagoa izanik. 

Erabilitako materialak 
Entrenamendu funtzionalean 
askotariko materialak erabiltzen 
dira, norbere buruaren pisua edo 
autokargez gain. 

Ohiko pisu txikia edo baloi 
medizinalak ez ezik, TRX, Fit-
ball, edo bosu bezalako mate-
rialak dira. Azken horiek mugi-
menduak orekan burutzea 
bilatzen dute, modu horretan, 
posturaz arduratzen den abdo-
minal eta bizkar aldeko mus-
kulatura landuz.

Lesioak ekiditeko
Giharrak modu isolatuan beha-
rrean mugimenduak entrenatzeak 
egunerokotasunerako eta kirol 
praktika espezifikoetarako dituen 
onurez gainera, lesioak ekiditeko 
modu bat ere bada. Izan ere, gor-
putz osoan gihar tonu egokia eta 
konpentsatua ahalbideratzen 
ditu.

zer da entrenamendu funtzionala?

Tafyd taldeaentrenamendu funtzionala egiten.  |   ibon pazos

a d i t u a r e n  e s a n e ta n

h e z i k e ta

Ibon Pazos
tafyden praktikak egiten ari den ikaslea

Aplikazio praktikoaren onurak
Kirola praktikatzeko ohiturarik ez duen pertsona baten kasuan edo 
kirola sasoi fisikoa mantentzeko praktikatzen duenaren kasuan, 
entrenamendu funtzionalak gorputz jarrera hobetzen eta 
eguneroko eginbeharrak erraztasun handiagoz burutzen lagunduko 
dio. Kirolarien kasuan, praktikatzen duten kirol modalitatean 
egiten dituzten keinu teknikoekin lotutako mugimenduak 
entrenatzeaz gain, entrenamendu funtzionalaren bitartez, kirol 
modalitate horrek sortzen dituen gorputz jarrera desegokiak eta 
desorekak ekidin eta zuzentzea bilatzen da.

testu hauek osorik irakurtzeko eta erantzuteko, zatoz gure webgunera

testu hauek osorik irakurtzeko eta erantzuteko, zatoz gure webgunera

IrAtI gOItIA  |  aRRasate

Askok dirua helduen kontua dela 
pentsa dezakete, baina Yulieth 
Mora adituaren arabera, umeek 
aurre egin beharreko gaia da. 
Hala, dio oso garrantzitsua dela 
haurrek dirua zer den ulertzea, 
betiere familiako balioak oinarri 
izanda; besteak beste, pertsona 
zintzo, arduradun eta eskuzaba-
lak izan daitezen. Eta dirua lor-
tzeko, administratzeko eta era-
biltzeko orduan erabaki zuzenak 
hartzeko gai izan daitezen.

Dirua nola lortu 
Mora adituak gaineratzen du 
dirua modu egokian administra-
tzeko, lehendabizi izan egin behar 
dela. Beraz, haurrek dirua esku-
ratzeko dituzten hainbat modu 
zenbatzen ditu. 

Normalean, ordainsari edo 
paga jasotzen dute gurasoengan-
dik. Horren abantailetako bat da 
dirua denbora zehatz baten ara-

bera administratzen ikasi ohi 
dutela, haren esanetan. Desaban-
taila, berriz, umeek ordainsaria 
gurasoen betebehar bezala ikus 
dezaketela eta ez baloratzea dirua 
euren kabuz lortzea. 

Bestalde, egun, ohikoa da 
oparien ordez umeei dirua ema-

tea.  Aldizkako diru hori azaltzean, 
garrantzitsuena da umeek esker 
oneko sentimenduak izatea eta 
erosketan lehentasunak ezartzea, 
Moraren arabera.

Umeek dirua lortzeko beste 
aukera bat etxeko-lan txikiak 
jartzea da. Hala ere, helburua ez 
da etxeko ardurak egiteagatik 
dirua ematea —ohea egitea edo 
arropa jasotzea—, horiek ez bai-
tira negoziatu behar. Garrantzi-
tsuena da esfortzua baloratzen 
ikastea, euren lanarekin harro 
sentitzea eta euren gaitasunak 
trebatzen joatea.

Azkenik, haurrek eurek sor 
ditzaketen negozioak aipatzen 
ditu; esaterako, eurek eginiko 
artisauak saltzeko postua. Horrek 
hainbat abantaila dituela aipatzen 
du; adibidez, sormena eta ekin-
tzailetasuna garatzea. Hala ere, 
zehazten du umeek ez dituztela 
beste aktibitate batzuk baztertu 
behar, horiek egiteagatik.

Umeekin hezkuntza-finantzarioaz hitz egin, 
dirua egoki administratzen ikas dezaten
haurrek dirua zer den ulertzeari garrantzitsu deritzo Yulieth Mora adituak

Neskatila, itsulapikoarekin.  |  julio 

I.g.  |  aRRasate

Ohikoa izan ohi da umeek atza-
marra sudurrean sartzea eta, 
horren ondorioz, odol-jarioa 
izatea. Ez da modu kontrolatuan 
egiten duten zerbait, berez egi-
ten dute, tik bat bezala. Horre-
gatik, ez dezatela egin esatea, 
azazkalak jaten dituen bati ez  
ditzala jan esatea bezala da. 
Beraz, ez zaie errietarik egin 
behar. Haiekin hitz egin behar 
da, eta azaldu odol-hodientzako 
kaltegarria dela. Inoiz ez meha-
txatu medikuak zerbait txarra 
egin behar diela edo sudurra 
handituko zaiela esanez.

Beraz, odol-jarioak ekidite-
ko garrantzitsuena da umeek 
kaltegarria dela ulertzea. Hala 
ere, har daitezke beste neurri 

batzuk ere: hezegailu bat era-
bili euren logelan, azazkalak 
beti moztuta mantendu infek-
zioak saihesteko, odol-jarioak 
ohikoak direnean medikuak 
pomada edo baselina bat pres-
kriba dezake, edo maiztasunez 
garbitu bere sudurra serum 
fisiologikoa erabilita lehortu-
tako mukiak kentzeko, batez 
ere goizetan.

Odol-jarioa mozteko zer egin
Hemorragia mozteko, umearen 
burua aurrera okertu behar da 
pixka bat eta odol-jarioa izan 
den zuloaren gainaldean presioa 
egin bost minutuz. Ez bada gel-
ditzen, kotoi zati bat sartu edo 
hotza aplikatu. Eta ez bada gel-
ditzen, medikuarengana jo.

Sudurrean atzamarra 
sartzeko ohitura hitz  
eginez aldatu behar da
berez egiten duten zerbait da, tik antzeko bat; 
beraz, errieta egiteak ez du inolako zentzurik

jON bErEzIbAr  |  bergara

Bi aktoreren prezioan, 15 per-
tsonaia ematen ditu Figuranteak 
lanak. Artifiziorik gabe eta Las-
kurain eta Hormaza ia eskizo-
freniaraino destolestuta, gutxi-
rekin asko egiten dute biek, 
erakustaldi teknikoan. Bergara-
ko Zabalotegin bariku gauean 
egin zutena aktoretza malaba-
rismo jolas ia zorabiagarria izan 
zen. Tamalez, egokitzapen bal-
darrak emaitzari distira kendu 
eta une askotan aktore zein ikus-
leentzat oztopo bihurtzen da 
testua Figuranteak-en. Gaztele-
razko bertsioa ere badu antzez-
lan berak eta, ematen duenez, 
euskarazkoari behar besteko 
mimorik ez dio eskaini molda-
keta lanak. 

Trakeskeriak alde batera 
lagata, kontuan hartzeko modu-
ko erronka da Figuranteak-ek 
aurkezten diona aktoreari. Ondo 
zaildutakoak dira Mikel Lasku-
rain eta Asier Hormaza eta, hor-
taz, aise jantz ditzakete ordu eta 
erdian hamaika pertsonaiaren 
prakak, azalez ziztu bizian alda-
tuta eta naturaltasun miragarriz. 

Antzezten dituen pertsonaia 
bereziengatik agian, Hormazak 
erakusten du trebezia ia naturaz 
gaindikoa. Segundo erdian, sor-
baldak mugitu eta bekain-kolpe 
bakarrean gizon marmarti eta 
goibeletik ile-hori txolinera alda-
tzeko gauza da Hormaza, sines-
garritasun osoz. Larru-truke 
jolas hori da lanaren oinarria 
eta, nekatu barik, ia obra osoa-
ri eusten dio. Ia, ze komedia arin 
eta biziak herrenka egiten du 
aurrera, gidoiak etengabe jartzen 
dizkion zangotraben erruz.

Ezin moldatua 
Irlandan sekulako arrakasta izan 
zuen komedia baten moldaketa 
da Figuranteak. Jatorrizkoa giro-
tzen da Irlandako herrixka batean 
film baten errodajeak sortzen 
duen aztoramenean, estra moduan 
lan egiteko kontratatzen dituzten 
herritarrak protagonista direla. 
Errodaje bateko pertsonaia 
bitxiek (zuzendaria, izarra, segur-
tasun gorila…) eta herrietako 
topikoek (baserritarra, tentela, 
mozkortia…) osatzen dute gale-
ria. Moldaketan Irlanda sakone-

tik zelanbaiteko Euskal Herri 
sakoneko herrixka batera alda-
tzen da kokapena, eta Madrildik 
film bat euskaraz errodatzera 
dator lantaldea. Stones in his 
pockets (harriak bere poltsikoe-
tan) jatorrizko lana laudorioz 
jositako antzezlana izan da 90. 
hamarkadan estreinatu zutene-
tik. Nonbait, irish markako umo-
rea euskal herrixka batera erraz 
itzul zitekeela otuko zitzaien 
Ados Teatrokoei, baina emaitza 
ikusita, ez du funtzionatzen, 
deserosoa da, behintzat euska-
razko bertsioa ikusita, ematen 
baitu testuak errazkeriara jotzen 
duela soluzio bila. 

Hizkuntzaren kirrinkak 
Hain behartua dago obraren 
euskarazko planteamendua ezen  
behin eta berriz kirrinka egiten 
baitu lanak,  motibo ezberdinen-
gatik. Ez soilik berez ezinbeste-
koa ere ez den sinesgarritasun 
ezarengatik, baizik eta azentu 
eta euskara-gaztelera nahasmen 
txantxa erraz eta irudimen gabee-
tan erortzen delako behin eta 
berriz gidoia. Obra minatu egiten 

dute txiste errazek eta komedia 
merkatu. Ez du funtzionatzen 
hizkuntza mailan, egiantzarik 
ez da lortzen eta egokitzapen on 
batek erants lekizkiokeen auke-
rak alferrik galdu egiten dira, 
tamalez. Une batetik aurrera, 
gainera, agerikoegia da euska-
razko bertsioaren baliabide fal-
ta, etengabe jotzen baitute gaz-
telerara elkarrizketei eutsi ahal 
izateko. Izan ere, obraren gazte-
lerazko bertsioan (kasu honetan 
Oscar Terol aktoreak hartzen 
du Laskurainen lekua) Madrildik 
Euskal Herriko herri txiki bate-
ra dator filmaren lantaldea, eta 
herritarrekin talka egitean, egoe-
rek, azentuaren kontuak eta 
erregistro aldaketek badute zen-
tzua. Euskarazko bertsioan ins-
pirazio eta ahalegin faltak min 
handia egiten dio obrari.

Aktoreen erakustaldia 
Bestela, aktoretza malabarismo 
joko dibertigarri eta gozagarria 
da Figuranteak, aktoreak, nork 
erregistro gehiago, lehian jartzen 
dituena. Baliteke, oraingoan, 
binako tour de force honetan 

Hormaza nabarmendu izana, 
batik bat, pertsonaia sorta kolo-
retsuena hark duelako; berez 
Hormazak duen espresibitate 
eta gorputz hizkera ezin landua-
goa gutxiesteke. 

Zorionez, aktoreen lanak 
berrorekatzen du obrari molda-
keta honek egiten dion kaltea. 
Teknika aldetik txundigarria da 
bi aktoreek zeinen maisuki, klik 
batean, egiten duten rol aldake-
ta, eta lehen segundotik da jarrai-
tzeko erraza istorioa, aktore 
zuzendariaren meritua ere bade-
na. Ironikoa da zinema erroda-
je bat oinarri bezala hartzen 
duen istorio bat, azkenean, antzer-
ki aktoreari egindako gorazarre 
ageriko bat bilakatzea, zerbait 
argi geratzen bada, hori baita 
antzerkian aktorea dela jauna 
eta jabea. Aldarrikapen hori da 
Figuranteak-en amaierarako 
argi eta garbi geratzen dena. 
Eta, kirrinken gainetik, barreak 
gailendu ziren Zabalotegin bari-
kuan, oztopoak oztopo. Merezi-
tako txalo sorta jaso zuen biko-
teak, ahalegina ala balentria ez 
zuten-eta makala egin. 

Moldatzailearen zangotrabetatik 
libratuta, figurante baino, figurak

euskarazko moldaketa traketsak kolokan jartzen du 'Figuranteak' une askotan 

laskurain eta hormazak, halere, teknika txundigarriarekin salbatzen dute antzezlana

Mikel Laskurain lehen planoan, atzean Asier Hormaza duela.  |   imanol soriano

usOA AgIrrE  |  antzuola

Herrian ikusmina bazegoen Aitzol 
Iturbe antzuolarra eta Andoni 
Egaña bertsotan elkarrekin ikus-
teko eta ez zuten ez batek eta ez 
besteak hutsik egin egubakoitzean 
Antzuolako Torresoroako aretoan 
egin zen bertso-jaialdian. Iturbek 

hasierako agurrean bota zion 
Egañari gogoratuko zela urte 
batzuk barru Iturberekin abestu 
zuela Antzuolan eta halaxe eran-
tzun zion Egañak bukaerako 
agurrean, "maiatzaren 16an Itur-
berekin abestu zuela" apuntatu-
ko duela agendan.  

Umorea ugari
Egaña eta Iturberekin batera ari-
tu ziren bertsotan Alaia Martin, 
Jokin Uranga eta Jokin Labayen 
eta denetariko gaiak izan zituzten 
ordu t'erdiko saioan: Gure Esku 
Dago ekimena, atez ateko honda-
kinen bilketa sistema, bikote-tru-
kaketa eta Euskal Herriaren 
independentzia, besteak beste. 

Orokorrean umorezko ber-
tsoaldiak izan ziren gehienak, 
batez ere Egañari lau gauza eman 
eta bakoitza zeinendako ote zen 
azaldu behar izan zuenean. 

Barre algarak egin zituzten 
entzuleek.

Egaña gogoratuko da 
Iturberekin kantatu zuela
Bertsoaldi onak entzun ahal izan zituzten 
torresoroan bildu ziren 100 bat lagunek 

Egaña eta Iturbe, bertso jaialdiko une batean.  |   imanol soriano

usoa agirre

Zapatuan banatu zituzten Bedelkarrek antolatutako margo 
lehiaketako sariak. Guztira, 287 parte-hartzaile izan dira eta 
horietako bost saritu dituzte: Malen Aranburu (6 urte), Nora 
Gabilondo (8 urte), Alazne Urkiola (10 urte), Jenifer Caballero (12 
urte) eta Naroa Arenaza (13 urte). Margotzeko materiala jaso dute 
sari gisa. Antolatzaileak oso gustura agertu dira lehiaketak izan duen 
arrakastarekin eta lehiaketara aurkeztutako lanak herriko dendetan 
ikusgai daudela gogorarazi dute. Herriko ikastetxeetatik, Beart-etik 
eta Pintzeladak akademiatik aurkeztu dituzte lanak.

Herriko artisten harrobia

usOA AgIrrE  |  Bergara

Euskal Herrian arrotz samarra 
den blues musika ezagutaraztea 
izan zen atzo Belceblues taldekoek 
Bergarako Zabalotegin eskaini-
tako saio didaktikoak izan zuen 
helburuetako bat. Horretarako, 
bluesaren historiaren errepaso 
bat egin zuten zenbait bideo 
proiektatuz eta abesti klasiko 
batzuk eskainiz. 

Bluesa nondik sortu zen azal-
du zuten lehendabizi eta horre-
tarako bideo batzuk erakutsi 
zituzten; bertan agertzen ziren 
AEBetako esklabo beltzak lane-
rako makilak instrumentu bakar 
zituztela abesten. Lan-jarduna 
arintzeko musika zuten ihesbide 
bakar eta horiek izan ziren blues 
musikaren lehen urratsak. 

Lehen urrats horiekin hasi 
eta bluesak historian zehar izan 
dituen eraldaketen berri eman 
zuten jarraian, horien adibideak 
zuzenean eskainiz. Horretarako, 
baina, ez ziren Belceblueseko 
kideak bakarrik egon; Zabalote-
gin bildutako publikoaren artetik 
boluntarioak igo ziren taula gai-
nera taldekideekin batera blue-

sarekin estuki lotutako instru-
mentuak jotzera. Blues musika 
erabiltzen duten zenbait iragar-
ki, film eta marrazki bizidunen 
bideoak ere jarri zituzten. 

Biribilketekin antzekotasuna 
Bluesak AEBetako esklabo beltzen 
artean izan zuen sorrera, baina 
bitxikeria moduan azaldu zuten 
Euskal Herriko biribilketen errit-
moak antz handia duela bluesa-
renarekin. Ikusi Mendizaleak 
biribilketa ezagunarekin kalejira 
egin zuten aretoan bertan. 

Herritarren aurreko saioa 
izanik, ez zuten aukera galdu 
nahi izan Memphisen izan zuten 
abenturatxoa kontatzeko. Mun-
duko blues txapelketako final 
laurdenetan izan ziren Asier 
Elortza, Oihan Vega, Ibon Larraña-
ga eta Guille Sanz 2013ko urta-
rrilean eta han jasotako irudiekin 
egindako Road To Memphis doku-
mentalaren zatitxo bat eman 
zuten. 

Saio didaktikoarekin amai-
tzeko, kontzertu txiki bat eman 
zuten egin dituzten kantu berriak 
esklusiban aurkeztuz.

Bluesa gurean ezagun 
egiteko asmoz saio 
didaktikoa egin zuten 
Belcebluesekoek 
aeBetako esklabo beltzek blues musika sortu 
zutenetik gaur egunerainoko errapasoa egin zuten

Oihan Vega eta Asier Elortza, dobroa nola jotzen den azaltzen.  |   josetxo arantzaBal

Datorren urtean, 2015ean, 10 urte beteko ditu 
Belceblues taldeak eta ordurako disko berria izan 
nahi dute kalean, taldearen hirugarrena. 
Urteurrena borobiltzeko, gainera, urte horien 
guztien inguruko dokumental bat ere prestatu 
nahi dute bizipenak, kontzertuak, elkarrizketak eta 
bidean egindako lagunak biltzen dituena. Abesti 
berriak lantzen hasi dira dagoeneko; Memphiseko 

lehiaketarako egin zituzten pare bat abesti eta 
horiekin batera beste batzuk ere landu dituzte 
azken hilabeteotan. 

Asier Elortza abeslariak kontatu digunez, disko 
blueseroa izango da. Azken bi diskoetan 
rock-and-rollera egin dute abesti batzutan, baina 
Memphiseko bizipenen ostean "abesti 
blueseroagoak" irten zaizkie.

Disko berria prestatzen ari dira Belceblueseko mutilak



gOIENA  |  2014-05-19  |  astelehena 31kultura

julen iriondo

Iazko zikloaren arrakasta ikusita, aurten ere udaberri zikloa antolatu du 
Arrasate Musikalek. Lehen ekitaldiak aste bukaeran egin dituzte. 
Zapatuan Monterron parkeko agertokian musika ikasten ari diren 100 
gaztek emanaldia egin zuten. Eguraldia lagun, arrasatear dezente bildu 
ziren ikasleen kontzertuak ikusi eta entzutera. Bestetik, musika eskolako 
bandak izan zuen zapatuan Musakolako jaiak girotzeko ardura; bazkaldu 
aurreko giroa berotu zuten bandako kideek. Maiatza eta ekaina bitartean, 
Arrasate Musikaleko talde eta bakarlariek 27 emanaldi egingo dituzte, 
eta eskolako arduradunek aurreko urtean ekimenak izandako harrera 
beroa errepikatzea espero dute.

Musika kalera 
atera zuten 
arrasate 
Musikalekoek

usOA AgIrrE  |  elgeta

Guaka rock taldea Bordelen (Fran-
tzia) sortu zen, baina jatorri 
hegoamerikarra duten lau kidek 
osatzen dute: bi dira txiletarrak, 
bat frantziar-txiletarra eta bestea 

venezuelarra. Herri maputxea 
beraien sustraiak direla aldarri-
katzen dute eta, horregatik, musi-
karen bidez saiatzen dira herri 
horrek bizi duen egoera latzaren 
berri munduan zehar ematen, 

baita diruz laguntzen ere. Izan 
ere, konpromisoa hartua dute 
kontzertuekin irabazten dutena-
ren erdia preso politiko maputxeei 
eta haien familiei laguntzera 
bideratzeko. Eta horixe izan zen 

Elgetako kontzertuaren asmoa 
ere. Dagoeneko hirugarren aldia 
da Elgetan jotzen dutena. 

Arazo ekologikoa gehitu da 
Herri maputxean orain bi arazo 
daudela azaldu digute: "Gobernuak 
ikusi du maputxeei lurrak kentzea 
ezinezkoa dela; beraz, lur horiek 
kutsatzea erabaki du, bide batez 
beraiek ere dirua eginez industria 
kutsagarri horietatik. Izugarria 
da, orain bi hondamendi daude: 
hasieran arazoa etnikoa eta arra-
za artekoa bazen, orain ekologi-
koa ere bihurtu da", esan digu 
Mauro Ceballos bateria-joleak. 

Euskal Herrian indigenen 
egoera ondo ulertzen dela esan 
digute, eta horregatik gustuko 
dutela hona etortzea. 

"Rock sudaka" 
Sustrai hegoamerikarrak ez dituz-
te ahazten, eta, hori aldarrika-
tzeko, "rock sudaka" moduan 
bataiatu dute beraien rock musi-
ka. Alde batetik sudaka hitzak 
duen esanahi negatiboarekiko 
jarrera lotsagabe bat da eta, bes-
talde, egiten duten rockak sustrai 
hegoamerikarra duela esateko: 
"Mexikotik Txilera artean dagoen 
folklorea gehitu diogu rockari", 
azaldu digu Igor Quezada abes-
lariak. 

Herri indigenekiko aktibistak 
izateaz gain, musikaren industria 
eraldatzeko pausoak ere eman 
dituzte. Taldearen hiru diskoak 
webgunean dituzte doan deskar-
gatzeko moduan, eta uztailean 
grabatzen hasiko diren disko 
berrirako dirua crowdfunding 
bidez finantzatu dute. Informazio 
gehiago: www.guaka.fr.

Guaka: "Maputxeen arazoa etnikoa zen 
hasieran; orain ekologikoa ere bada"
herri maputxearen aldeko kontzertua egin zuten elgetako gaztetxean

Guaka taldeko kideak.  |   usoa agirre Elgetako gaztetxean eman zuten kontzertua.  |   imanol soriano

u.A.  |  bergara

Petti eta Isuo Sasiia bakarlariak 
izan ziren egubakoitzean Ber-
garako Kartzela Zaharrean. 40 
bat lagun bildu ziren eta, egu-
raldiak laguntzen zuenez, terra-
zan, giro goxoan, egin ahal izan 
zuten kontzertua. 

Isuo Sasiia zarauztarrak 
eskaini zuen lehen kantaldia 
azken diskoko abestiak joz. 
Pettik ordu eta erdiko kontzer-
tua eskaini zuen ondoren, bera-

tarraren ezaugarri den ahots 
urratu eta sakona. Bere diskoe-
tako abestiak jo zituen, baina 
zenbait bertsio ere egin zituen, 
Ordorika eta Leterenak, esate-
rako. Entzuleek oso gustura 
entzun zituzten blues arimaz 
zipriztindutako kantuak. 

Azken kontzertua
Datorren egubakoitzean izango 
da ekimeneko azken kontzertua, 
Enekora eta Soka taldeekin. 

Pettiren ahots urratu eta sakona 
kartzela Zaharreko giro goxoan
amerikar sustraiak dituen bertako 
rockarekin gozatu ahal izan zuten entzuleek

Petti, erraietatik kantatzen.  |   imanol soriano

bErrIA

Euskara irabazle, denok irabazle!

ALZU, S.L Ehiza eta arrantza
Arantzazuko Ama, 2 | Oñati  
Arropetan %10eko beherapena.

Esko Sport
ESKO SPOrT Kirol denda
Intxaurtxueta 5 | Eskoriatza  
Arropa eta zapatiletan %10eko deskontua.

ArrIKrUTZ Kobak
Araotz Auzoa  | Oñati  
Sarreran %10eko deskontua (topea bost pertso-

na).

ArgIA Aldizkaria
www.argia.com 
%25eko deskontua harpidetzan. (Bazkide 

berrientzat soilik).

caravanas oñate

CArAVANAS OÑATE 
galdaragintza. bizikletak
Otadui Zuhaiztia, 25  | Oñati  
50€-ko erosketa egiteagatik, %10eko deskon-

tua stockean dauzkaten oinetako eta 
ehun-gaietan. (ez du balio beste promo-
ziotarako).

ESTACION SErVICIO ArrASATE 
gasolindegia 
San Andres 7 | Arrasate  
% 2ko gasolindegian erregaia erosita.
% 2ko dendako produktuetan.

gAES Entzumen zentroa
Otalora 18 | Arrasate 
Zurradero 10 | bergara
%10eko deskontua (ez metagarria beste 

eskaintza batzuekin)

e u r e k a !
z i e n t z i a
m u s e o a

EUrEKA ZIENTZIA MUSEOA Aisia
Mikeletegi 43-45 | Donostia
Sarrera bat erosita eta kupoia+ Goiena Klubeko 

txartela erakutsita, sarrera bat doan.

gUZTIZ EDEr Estetika zentroa
Kalebarria 29 | Oñati  
%5eko deskontua argizari epelarekin eta 

beroarekin egindako depilazioetan (bekai-
nak eta ezpain gainekoa izan ezik).

 %10eko deskontua gorputz osoan txokolatea-
rekin egindako estalduran eta masajean.

gAHIr Fisioterapia / Osteopatia
Aranburuzabala 6 behea | Eskoriatza  
%50eko deskontua lehenengo kontsultan.

NINIKA Loradenda
ramon Maria Lili, 8 | bergara  
%10eko deskontua artikulu guztietan.

TXUrI UrDIN Itzotz jauregia
Anoeta Ibilbidea 24 | Donostia  
% 20eko deskontua zapatu eta domekatan (ez 

bada zubia edo oporraldia).
% 10eko deskontua zubi eta oporraldietan.

ALDAPE Jatetxea
Iturriotz kalea 41 Arrasate 
Tel.: 943 79 63 69  
Astelehenetik ostiralera eguneko menuan 

(bazkaria) kafea doan (Goiena Klubeko 
txartelaren titular bakoitzeko).

Astebukaeretako menuan (bazkaria edo afaria) 
kafea doan (Goiena Klubeko txartelaren 
titular bakoitzeko).

OÑATI gArAJEA 
Autoen garaje. Konponketak 
goribar Auzoa 9 | Oñati  
Oñati %5eko beherapena egiten diren 

konponketetan.

SArA MErENDErUA Jatetxea
Meatzerreka auzoa 19, 
Kanpazar bidean, 3km-tara – Arrasate
Tel.: 943 77 15 86  
Astelehenetik igandera, eguneko menuarekin, 

kafea doan (Goiena Klubeko txartelaren 
titular bakoitzeko).

Astebukaerako afarietan, eguneko menuarekin, 
kafea doan (Goiena Klubeko txartelaren 
titular bakoitzeko).

NArEN 
Fisioterapia eta osteopatia zentroa
belorrieta 5 behea | Aretxabaleta  
%15eko zerbitzu guztietan (Errehabilitazioan 

izan ezik).

MULTIÓPTICAS Optika
Juan Carlos guerra, 1 behea | Arrasate 
Ibargarai, 16 | bergara  
%15eko deskontua (deskontua ez da aplikaga-

rria promozioetan ezta segurtasun betau-
rrekoetan)..

 R.P.S. 149/10 L.L.G

MAgDALENA gasolindegia 
Santxolopetegi auzoa  | Oñati  
% 2ko deskontua gasolindegian erregaia erosita.

MANSO Optika 
Irizar pasealekua 2  | bergaraa  
Produktu guztietan, %15eko deskontua (beste 

eskaintza batzuekin, eskaintza ez metaga-
rria).

LASTAI 
Koltxoiak eta umeentzako artikuluak
Arkatza 1, 49 Pab  | gasteiz  
%5eko deskontu gehigarria helduentzako atse-

den arloan.
%5eko deskontua haur kotxe eta automobileko 

segurtasun – aulkietan.
%5eko deskontua sehaska, haur-kotxe eta 

automobileko segurtasun-aulkietarako 
denboraldiko ehun-gaietan.

%10eko deskontua denboraldiko hau-arropan. 
(Beherapenetan eta eskaintza berezietan 
izan ezik).

KUTTUNA Estetika
Aranburuzabala 19, behea | Eskoriatza  
%5eko deskontua zerbitzu guztietan (beste 

promozio batzuk izan ezik).

LILUrA EDErTZE INSTITUTUA 
Estetika zentroa
bidekurutzeta 7 | bergara  
%15a laser depilazioan: hanka osoa + izterron-

doa (besapekoak opari).
 %20eko deskontua elikagai intolerantzia pro-

ban.
 %10eko deskontua mikropigmentazioan: 

begiak, ezpainak edo bekainak.
    %10eko deskontua fototerapia bidezko 

aknearentzako tratamenduan. 
Bazkidearentzat eta lagunarentzat

RPS: 299/13

gOIENA KLUbEKO AbANTAILA gEHIAgO: 

goiena papera: Astelehenetan ere etxean.

Deskontuak:. Goienan jartzen duzun iragarki sailkatu eta eskela guztietan.

Urteko kuota: 50 €.  |  943 25 05 05  

kluba@goiena.com  |  goienakluba.com

Zeu irabazle
goiena Klubeko txartela erakutsi eta aprobetxatu abantailak.

TAbErNA-bErrI Jatetxea*

Durana kalea 26, Aretxabaleta
Tel.: 943 79 20 67  
Taberna-Berri jatetxeko otorduetan bazkide-

txartela erakutsiz gero;
Astelehenetik igandera, eguneko menuan, 

bazkarian kafea doan.
Astebukaeretan, eguneko menuan, afarian kafea 

doan.

azpeitxi
jatetxea

AZPEITXI Jatetxea*

Aranerreka kalea 13, bergara
Tel.: 943 76 55 00  
Azpeitxi jatetxeko otorduetan bazkide-txartela 

erakutsiz gero; Eguneko menuan, bazka-
rian kafea doan. Asteburuetako menuan, 
bazkarian eta afarian kafea doan.

ZAbALA Jatetxea*

Labegaraieta 14, bergara
Tel.: 943 76 42 57  
Zabala jatetxeko otorduetan bazkide-txartela 

erakutsiz gero; Astelehenetik larunbatera, 
eguneko menuan, bazkarian kafea doan

ZABALA 
Jatetxea

* Eskaintza honek, GOIENA KLUBEKO txartelaren titular bakoitzeko, kafe bat hartzen du barne.

jAgObA dOmINgO  |  aretxabaleta

Musika elektronikoan aspalditxo 
murgildu zen Asier Galiano are-
txabaletarra, eta gaur egun, dis-
ko-jartzaile bezala ibiltzeaz gain, 
Go Bang! sustatzailearen parte 
da. Elektronikak buelta asko 
eman dituela esan du Galianok, 
eta, horren inguruan jakin-minez, 
Aretxabaletako gordelekuan egon 
gara harekin. 
bi urte pasatu dira azken elkarriz-
ketatik; zer aldatu da?
Bi urte hauetan musika asko 
entzun dut, eta musika sakona-
gorantz egin dudala uste dut. 
Elektronikaren industria aldatu 
egin da, eta, gustuko dudan musi-
ka oinarri hartuta, beste korron-
te batzuekin bat egin dut. Musika 
berri asko dago entzuteko, baina, 
askotan, atzera begiratzea gusta-

tzen zait eta duela urte batzuk 
entzuten nuenaz berriz ere dis-
frutatu. Hiru urtean asko aldatu 
da musika elektronikoa, estilo 
ezberdinak gerturatu egin dira 
eta, nolabait, bat egin dute. Hasie-
rako techno, house edo disko 
estiloak gaur egun eskutik doaz, 
kasu askotan. Rock musikarekin 
gertatu den gauza bera gertatu 
da elektronikarekin; lehen, hobe-
to definitzen ziren estiloak. Has-

tapenetan dena berria zen eta 
sorkuntza handia zegoen; egun, 
berriz, influentzia asko daude eta 
pixkanaka batu egin dira. Nork 
bere influentziak ditu, eta oinarri 
horietatik musika sortzen da.
Rock-and-roll talde baten egoteak 
eragina izan du gaur egun egiten 
duzun musikan?
Bai, entzuten duzun minutu bakoi-
tzak izan dezake zuregan eragina. 
Musika betidanik barruan sen-
titu dudan zerbait izan da eta 
rock talde baten ibili izanak, nire 
liburutegia handiagoa izanda, 
eragina izan du. Ikertzen denbo-
ra luzea eman dut; azken finean, 
gustuko kantuak gustuko kantuak 
dira, estiloetatik haratago dagoen 
zerbait da. Pink Floyd eta Quee-
nen kantuak elektronikarekin 
nahastu izan ditut. Queen taldea-

ren kasuan, Another one bites the 
dust nahastu izan dut saioren 
batean. Adibidez, saio baten hasie-
ran disko zaharrarekin nahas 
daiteke; betiere, publikoaren ara-
bera. Oso garrantzitsua da aurrean 
duzun publikoarekin konektatzen 
saiatzea. Musika ezberdina izan 
arren, beti dago lotura. Led Zep-
pelinen Trampled Under Foot ere 
nahastu izan dut, ez goizeko lau-
retan, baina saioen hasieran 
aproposa izan daiteke. Ez da ber-
dina 23:00etan diskoak jartzea 
edo 04:00etan. Esan bezala, oso 
garrantzitsua da aurrean daude-
nekin konektatzea; azkenaldian 
ikasi dudan gauza baliotsuene-
takoa da hori.
Izan ere, go bang!-ekin hainbat dj 
entzutetsu ekarri dituzue.
Go Bang! duela urtebete sortu genuen 
Kasperrek eta biok. 2013ko martxoan 
egin genuen lehenengo saioa eta 
helburua da gurera kalitatezko 
elektronika ekartzea. Azkenaldian 
jaiak egiten ziren arren, beti DJ 
berek hartzen zuten parte, eta kali-
tate aldetik bazegoela zer hobetu 
uste genuen. Hori aldatzen saiatze-
ko hasi ginen Go Bang! proiektua-
rekin, nolabait ere gazteak mundu 
horretara erakartzeko eta barruan 
daudenak kalitatezko saioez goza 
dezaten. Kasualitatez hasi ginen; 
lehenengoa urtebetetze festa bate-
rako antolatu genuen, eta dagoe-
neko hamabi egin ditugu.
Azkenerako, gainera, zure artista 
gogokoenetako bat ekartzea lortu 
zenuten.
Bai; maiatzaren 10ean Marcus 
Worgull ekartzea lortu genuen. 
Kasperrek, Gasteizen bizi den 
disko-jartzaile madrildarrak, 
kontaktu asko ditu. Bi diskoe-
txetaz arduratzen da eta lehe-
nengo mailako musikariekin 
harreman zuzena dauka. Aipa-
tzekotan, Marcus Worgullez gain, 

Laura Jones ere bi aldiz ekarri 
dugu. Jones ere mundu mailan 
ezaguna da, eta jai hauek anto-
latzearen alde onenetakoa da DJ 
famatuak izan arren jende nor-
mala dela ikustea. Asteburua 
haiekin ematen duzu, nola lan 
egiten duten ikasten duzu... nahas-
ketak nola egin, musika nola 
aukeratu edo publikoaren aurrean 
nola erantzun. Mundu osoan 
lanean dauden artistak etorri 
dira gurera, eta gehienek zera 
galdetzen dute: zein jende mota 
agertuko den; izan ere, adibidez, 
aurreko gauean Londresen egon 
dira, eta hemengo publikoa nola-
koa den jakin nahi dute. Pertso-
nalki asko ikasi dut.
Noizko hurrengoa?
Bergarako jaietan egingo dugu, 
ekainaren 6an, Tartufon. Franco 
Cinelli argentinarra etorriko da. 
Cinellik Europan bira egingo du 
datozen hilabeteotan, eta, Sonar 
jaialdian egongo dela aprobetxa-
tuz, Bergarara ekarriko dugu.
duela urte batzuk zeuden aurreiri-
tziak apurtu dira?
Guztiz ez, baina asko aldatu dela 
uste dut. Hasieran, estilo marji-
nal bezala ikusten zen elektroni-
ka, drogekin eta poligoneroekin 
lotuta; hala ere, pixkanaka alda-
tuz doa.
Eta zelan ikusten duzu ibarreko 
eszena?
Erantzun zaila da. Nire ustez, 
gaur egungo gazte askok ez dute 
kontuan hartzen Ima Txill-aut, 
Balza eta halakoek egindako lana. 
Aldarrikatzekoa da egin dutena; 
horrez gain, teknologiaren eztan-
dak gauzak erraztu ditu. Gaur 
egun tramankulu batekin edo-
zeinek sinkroniza ditzake bi dis-
ko eta diskoak jarri; baina horrek 
ez du esan nahi disko-jartzailea 
denik. Ikaste prozesu etengabea 
da musika.

Asier Galiano, Aretxabaletako gaztetxean lanean.  |   jagoba domingo

g u r e  m u s i k a  ta l d e a k
asier

galiano

"Aldarrikatu 
behar da Ima 
Txill-auten eta 
balzaren lana"

aretxabaletako disko-jartzaileak mundu mailako djekin egin ditu saioak

Publikoarekin konektatzearen garrantzia azpimarratu du galianok 

"go Bang! sortu 
genuen kalitatezko 
elektronika jaiak 
egiteko gurean"



2014-05-19  |  astelehena  |  gOIENA34 zerbitzuak
1. etxebizitzak

101. Saldu

zumarraga. Etxebizitza 
salgai. Oso eguzkitsua. Bi 
logela, egongela, sukaldea eta 
komuna. Dena kapora begira. 
638 33 03 01 

 
103. errentan eman

aretxabaleta. Loramendi 
kalean, 60 metro koadro 
erabilgarri dituen etxebizitza 
alokagai: bi logela, egongela 
zabala, sukalde ederra. Behe-
ko solairua. 540 euro hilean, 
berokuntza zentraleko eta ur 
beroko gastuak barne. 629 
42 01 10 

arrasate. Hilean 540 euro-
gatik guztiz jantzitako apar-
tamentu berria elokatzen da, 
Bizkaia etorbidea 2an. Per-
tsona bat edo birendako 
egokia. 636 68 28 26 

arrasate. Hiru logelako 
etxebizitza ematen da erren-
tan Erguin kalean, ikasleen-
tzako, ikasturte bukaera arte. 
Guztiz jantzita. 450 euro 
hilean. 606 86 71 97 

Costa ballena (Cadiz). 
Uztailerako eta irailerako 
etxebizitza errentan ematen 
da. Bi logela, terraza eta gara-
jea. Hondartzatik gertu. Ige-
rilekua. 679 84 62 48 

 
104. errentan hartu

aretxabaleta edo arrasa-
te. Hiru logelako etxea har-
tuko nuke errentan Arrasaten 
edo Aretxabaletan. Deitu 632 
38 52 28 edo 632 17 45 11 
telefono zenbakietara.

arrasate. Etxebizitza behar 
dut errentan. Bi logelakoa 
gutxienez. 638 25 73 91, 
943 79 80 05

bergara. Bergarako mutil ba 
etxebizitza txiki edo atiko bila. 
666 46 69 69

arrasate edo aretxaba-
leta. Arrasaten zein Aretxa-
baletan errentan 2-3 logelako 
etxebizitza bila gabiltzan 
bikote bat gara. 674 13 91 
59 

arrasate. Pertsona batenda-
ko moduko etxebizitza behar 
dut errentan, merke. Ardura-
tsua naiz eta lana daukat. 
Blanca. Interesatuok deitu 
tlelefono zenbaki honetara: 
608 07 69 45 

arrasaten edo aretxaba-
letan. . Altzari gabeko etxe-
b i z i t z a  h a r t u k o  g e n u k e 
errentan. Interesatuok deitu 
tlelefono zenbaki honetara: 
652 76 21 51 

arrasaten. Neska ardura-
ts u a  n a i z  e ta  a l o ka i r u ko 
etxebizitza bila nabil Arrasa-
ten. Interesatuok deitu tlele-
fono zenbaki honetara: 675 00 
93 22 

baserri bila debagoie-
nean. Kaixo! Soraluzeko hiru 
gazte gara eta Debagoienean 
baserri bila gabiltza errentan 
hartzeko. Baldintzen inguruan 
hitz egiteko prest gaude. Mila 
esker; plazera izango da! 645 
71 50 50 

105. etxeak oSatu

bergara. Logela bat errentan 
hartuko nuke. 672 68 57 77

 3. lokalak

303. errentan eman

 4. lana

401. eSkaintzak

lan eskaintza. Antzuolan, 
hiru urteko bi ume zaindu eta 
etxeko lanak egiteko, espe-
r i e n t z i a  d u e n  e m a k u m e 
euskaldun bat behar da. Posi-
ble bada, Antzuola edo oso 
gertukoa. 606 27 87 47 edo 
606 26 71 53 

 402. eSkaerak
arrasate edo bergara. 
Nagusi eta umeak zaintzeko 
edo garbitasunak egiteko 
gertu nago: taberna, atari, 
bulego zein etxeetan. 625 86 
99 51 

arrasate. Emakumea gertu 
nagusiak zaintzeko, etxean 
bertan bizi izanda edo bestela. 
Sonia Gomez. 632 84 02 30 

arrasate. Etxeko lanak egi-
teko gertu. Astean behin, 4 
orduz. 21:30etik aurrera 
deitu.  622 50 84 68 

arrasate. Nagusiak zain-
tzen, garbiketan edo sukalda-
ri lanetan arituko nintzateke. 
Marta Cecilia Ocampo. 671 
15 96 97 

bergara edo arrasaten. 
Neska euskalduna haurrak 
zaintzeko prest larunbat, 
igande eta jaiegunetan. 688 
61 11 01 

bergara, arrasate edo 
oñati. Erizain laguntzaile 
ikasketak dituen mutila nagu-
siak zaintzeko gertu. San 
Juande Diosen lan egindakoa 
eta esperientzia handikoa. 
943 78 62 19 edo 639 66 
57 88 .

bergara. Adin ertaineko 
emakumea, informeak ditue-
n a ,  g o i ze ta n  u m e a k  e ta 
nagusiak zaindu zein etxeko 
lanak egiteko gertu. 610 34 
97 88 

bergara. Nagusiak zaintze-
ko ikasketak dituen emakume 
batek zaintzaile lanak egingo 
lituzke, baita etxeko lanak ere. 
Orduka edo etxean bertan bizi 
izaten. 943 08 14 33 

bergara. Pertsona ardura-
tsua, informe onekin, garbi-
tasun lanetarako gertu. 696 
27 25 34 

debagoiena. Bertako neska, 
eskarmentuduna, gertu nagu-
siak zaintzeko. 637 18 07 23 

debagoiena. Egun erdiz lan 
egingo nuke, 8:00etatik 
13:00era. Sukaldean ondo 
moldatzen naiz. Gidabaimena 
eta lege agiriak dauzkat. 697 
66 89 20 

debagoiena. Emakume 
euskalduna gertu elkarteak, 
atariak, lokalak eta abar gar-
bitzeko. Interesatuok deitu 
telefono zenbaki honetara:  
686 27 45 81 

debagoiena. Emakume 
euskalduna prest lanerako. 
Klinika laguntzaile titulua 
daukat. Etxean bertan bizi 
izaten, egunez edo orduka ere 
bai. Autoa daukat. Interesa-
tuok deitu telefono zenbaki 
honetara: 688 82 69 68 

debagoiena. Erizaintza 
laguntzaile ikasketak dituen 
neska gertu nagusiak edo 
umeak zaintzeko etxean, 
ospitalean zein baserrietan. 
602 51 67 28 .

debagoiena. Neska gertu 
umeak edo nagusiak zaintzeko 
eta garbiketa lanak egiteko. 
Esperientzia daukat, 15 urte egon 
naiz etxe batean bizi izaten gar-
biketak lanak egiten eta umeak 
zaintzen. 676 73 38 62 

debagoiena. Esperientzia 
handiko sukaldaria lanerako 
gertu: karta, menuek, pintxo 
eta ogitartekoak egiten aritu-
takoa. 666 83 21 95 

debagoiena. Neska ardu-
ratsua gertu nagusi eta umeak 
zaintzeko eta garbitasun 
lanetan jarduteko. 602 04 
16 67 

 debagoiena. Etxean bertan 
bizi izaten edo bestela lan 
egingo nuke. Gerokultora ikas-
ketak ditut, Alzeimerren espe-
zializatua. Deitu 697 41 13 86  
telefonora.

debagoiena. Mutil espe-
rientziaduna nagusiak zain-
tzeko gertu. Etxean bertan bizi 
izaten edo bestela. Baserrie-
tan ere bai. 603 14 59 17 

d e b a g o i e n a .  S u k a l d e 
laguntzaile, zerbitzari, nagu-
siak zaintzen edo garbiketan 
lan egingo nuke. Deitu 663 
40 92 66 telefonora.

debagoiena. Esperietzia-
dun emakumea prest pertso-
nen zaintzan lan egiteko. 
Arreta pertsonala. Prestakun-
tza sozio-sanitario zabala 
daukat eta erabateko dispo-
nibil itatea.  Interesatuok 
deitu telefono zenbaki hone-
tara: 659 17 81 01 

debagoiena. Neska ardu-
ratsua gertu hainbat lan 
egiteko: umeak edo adinekoak 
zaindu, garbiketa lanak eta 
abar. Interesatuok deitu tele-
fono zenbaki honetara: 622 
13 16 64 

debagoiena. Esperientzia-
dun mutilak lan egingo nule 
pertsona nagusiak zaintzen, 
sukaldari laguntzaile lanetan 
edo bestelako lanetan. Doku-
m e n t u a k  e g u n ea n  d i t u t . 
Interesatuok deitu telefono 
zenbaki hauetara: 632 26 01 
84 edo 658 74 94 63

debagoiena. Mutil langile 
eta arduratsua lanerako gertu. 
Eskarmentua dut garbitasu-
nean eta nagusiak zaintzen. 
Sukalde laguntzaile ere jardun 
naiteke. Lege papereak egu-
neratuta dauzkat. 632 26 01 
84 edo 658 74 94 63 

debagoiena. Mutila lane-
rako gertu: zerbitzari, sukalde 
laguntzaile, igeltsaritza peoi 
eta abar. Lan beharrean nago. 
Deitu telefono zenbaki hone-
tara: 625 66 36 14 

debagoiena. Nagusiak 
zaindu eta garbitasun lanak 
egiten lan egingo nuke. San-
dra Milena. 634 90 87 63 

debagoiena. Mutil ardura-
tsua, jarrera eta prestutasun 
handikoa, zapatu, domeka eta 
jaiegunetan lan egiteko gertu. 
Nagusiak zaindu, tabernatan, 
hoteletan zein diskotekatan 
lan egin dezaket. Informe 
onak dituta eta berehala 
hasiko nintzateke. Interesa-
tuok deitu 674 93 33 24 edo 
603 29 12 07 telefono zen-
bakietara.

debagoiena. Nagusiak 
zainduko nituzke, egunez 
edota gau solteak egiten 
etxean zein ospitalean. Gai-
nera, etxe, atari eta abarrak 
garbitzen ere arituko nintza-
te ke .  I n te resa t u o k  d e i t u 
telefono zenbaki honetara: 
632 98 17 79 

debagoiena. Nagusiak 
zainduko nituzke, egunez 
edota gau solteak egiten 
etxean zein ospitalean. Gai-
nera, etxe, atari eta abarrak 
garbitzen ere arituko nintza-
te ke .  I n te resa t u o k  d e i t u 
telefono zenbaki honetara: 
639 02 00 81 

debagoiena. Neska ardura-
tsua eta esperientziaduna 
umeak zaintzeko, orduka gar-
biketak egiteko, zein nagusiak 
lagundu edo paseoan atera-
tzeko gertu. Interesatuok 
deitu telefono zenbaki hone-
tara: 695 73 87 95 

debagoiena. Neska ardura-
tsua lanerako gertu: ume edo 
nagusiak zaindu eta garbitasun 
lanak egingo nituzke. Etxean 
bertan bizi izaten edo bestela. 
Interesatuok deitu telefono 
honetara: 663 40 92 67 

debagoiena. Neska bolivia-
rrak asteburuetan lan egingo 
luke: nagusi edo umeak zain-
tzen zein orduka garbiketak 
egiten. Eskarmentua dut. 
Cintia. Interesatuok deitu 
telefono zenbaki honetara: 
618 14 71 34 

debagoiena. Neska euskal-
duna, esperientzia eta infor-
meduna, gertu umeak zain-
tzeko, elkarte, bulego eta 
abarrak garbitzeko, edo gauak 
ospitalean egiteko. Autoa 
daukat. Interesatuok deitu 
telefono zenbaki honetara: 
671 35 22 60 

debagoiena. Neska lanera-
ko gertu: umeak edo nagusiak 
zaindu, garbitasuna eta abar. 
Etxean bertan bizi izaten ere 
bai. Interesatuok deitu tele-
fono zenbaki honetara: 673 
78 08 99 

debagoiena. Neska prest 
gauetan lan egiteko, ospita-
letan edo etxeetan. Geriatria 
laguntzaile tituluduna. Autoa-
rekin. Interesatuok deitu 
telefono zenbaki honetara: 
600 00 51 60 

d e b a g o i e n a .  S u k a l d e 
laguntzaile moduan, garbita-
sunean edo zaintza lanetan 
arituko nintzateke. Interesa-
tuok deitu telefono zenbaki 
honetara: 636 11 23 40 

udan haurrak zaindu. 
Udan haurrak zaintzeko prest 
nago. Neska esperientziadu-
na eta arduratsua. Interesa-
tuok deitu telefono zenbaki 
honetara: 696 30 04 28 

 5. irakaSkuntza

501. JaSo

matekatika eskolak arra-
saten. DBHko laugarren 
mailako matematika eskolak 
emango dizkidan norbait 
behar dut. Interesatuok deitu 
telefono zenbaki honetara: 
669 87 24 54 

Fra n t se se ko  e s ko l a k 
bergaran. Frantseseko 
eskolak hartu nahiko nituzke, 
lehenbailehen. Interesatuok 
deitu telefono zenbaki hone-
tara: 690 79 68 75 

 

7. animaliak

703. eman

katakumea. Apiril hasieran 
jaiotako katakume zuria ema-
ten da opari. Gorra da eta 
etxerako egokia izan daiteke. 
Deitu telefono zenbaki hone-
tara: 663 65 76 06 

katakumeak ematen dira 
opari.  Interesatuok deitu 
telefono zenbaki honetara: 
666 40 65 58 

katakumeak. Apiril hasie-
ran jaiotako katakumeak, 
maiatz bukaeran emateko 
prest. Interesatuok deitu 
telefono zenbaki honetara: 
663 65 76 06 

txakurkumeak. Txakurku-
m e a k  e m a te n  d i r a  o p a r i 
Urbiako fondan. Interesatuok 
deitu telefono zenbaki hone-
tara: 943 78 13 16 

 

8. denetarik

804. hartu

b i z i k l e t a k .  B o t a t z e k o 
dagoen edo erabiltzen ez 
duzun bizikleta baduzu, nik 
jasoko nuke. Berdin da zein 
egoeratan dagoen. Inaki. 699 
06 23 95 

 
806. Galdu

Patinete oñatin. Aste 
Santuko aurreko astean ahaz-
tu genuen patinetea Onatiko 
kiroldegiko aparkalekuan. 
Oxelo etxekoa da, beltza eta 
urdina. Aurkitu baduzu , deitu 
zenbaki hauetara. Eskerrik 
asko. 943 71 82 74 edo 685 
75 31 29 

Patinetea arrasaten. 
Apirilaren 12an, arratsaldean, 
ahaztuta utzi genuen patine-
tea Arrasateko Herriko plazan. 
Aurkitu baduzu deitu mesedez 
telefono honetara (Aitor). 
Mila esker. 618 06 91 80 

 
808. beStelakoak

lekuko bila. Arrasateko 
D e b a  k a l e a n  a p a r k a t u ta 
geneukan autokarabanan lau 
gurpilak zulatu dizkigute. 
Norbaitek zerbait ikusi badu 
deitu mesedez telefono haue-
tara: 652 75 95 44 edo 652 
75 95 43

iraGarkia Jartzeko bideak: 

943 25 05 05  |  sailkatuak@goiena.com  |  www.goiena.net/sailkatuak

Eguazteneko 12:00ak arte jasotako iragarkiak bakarrik iragarriko ditugu. 
Ordu horretatik aurrera ez da onartuko aldaketarik eta ezta iragarkia bertan behera uzterik ere.
GOIENAk ez du argitaratzen diren iragarkien ondorioz sor daitezkeen operazioen erantzukizunik.

ordaintzeko atalak dira:
- etxebizitza Saldu/errentan. Garajea Saldu/errentan. lokala Saldu/errentan.    
irakaskuntza eman. motorra Saldu/alokatu. animaliak/Saldu. denetarik/Saldu.
Egubakoitzean + Astelehenean: 22 € (BEZ barne).
Astebete baino gehiagoz argitaratu nahi izanez gero, prezio bereziak aplikatuko dira.
- Profesionalen moduluak. 
Modulu bakarra egubakoitzean EDO astelehenean: 22 € (+BEZ).
Egubakoitzean + Astelehenean: 29 € (+BEZ).

1. etxebizitzak
101. Saldu
102. Erosi
103. Errentan eman
104. Errentan hartu
105. Etxeak osatu
106. Bestelakoak

2. GaraJeak
201. Saldu
202. Erosi
203. Errentan eman
204. Errentan hartu
205. Bestelakoak

3. lokalak
301. Saldu
302. Erosi
303. Errentan eman
304. Errentan hartu
305. Bestelakoak

4. lana 
401. Eskaintzak
402. Eskaerak
403. Bestelakoak

5. irakaSkuntza
501. Jaso
502. Eman
503. Bestelakoak

6. motorra
601. Saldu
602. Erosi
603. Alokatu
603. Konpondu
604.Bestelakoak

7. animaliak
701. Saldu
702. Erosi
703. Eman
704. Bestelakoak

8. denetarik
801. Saldu
802. Erosi
803. Eman
804. Hartu
805.Trukatu
806.Galdu
807.Aurkitu
808. Bestelakoak

9. harremanak
901. Agurrak
902. Harremanak
903. Deiak
904. Bestelakoak

10. relax

zure    
iraGarkiak

P r e z i o  b e r e z i a k  G O I E N A  K L U B E K O  B A Z K I D E E N D A K O

ESKORIATZA
Naira taberna 

ematen da errentan. 
645 70 36 63

MIrArI AltubE  |  aretxabaleta

Orain dela bost urte zabaldu zuen 
Belar Meta jantzi-denda Idoia 
Elexpuruk (Aretxabaleta, 1969), 
eta ordutik hona geratu barik 
dabil lanean; Aretxarte merka-
tarien elkarteko presidentea ere 
bada. Gainera, margolaria da eta 
pintura eskolak ematen ditu.
Idoia Elexpuru zelakoa da?
Oso emakume irekia, espontaneoa; 
gero eta beldur txikiagoa duena, 
gero eta ausartagoa dena. 
Zein harreman daukazu sukaldea-
rekin?
Jatun ona naiz, ia guztia dut 
gustuko. Sukaldean jardutea ere 
gustuko dut, baina denbora duda-
nean; abuztuan, esaterako.
Zein da zure espezialitatea?
Uda sasoian entsaladak, osagai 
asko dituzten entsaladak.
Zertara gonbidatuko zenuke lagu-
nik onena? 
Etxe txikia dut, eta txokora eroan-
go nuke; eta entsalada ezberdin 
bat gertatuko nioke. 
Eta etsairik handiena zertara?
Ez nuke ezertara gonbidatuko.
Zeinekin gurako zenuke mahaiaren 
bueltan eseri?
Bruce Springsteenekin.
Merkataria, pintura irakaslea… Zure 
lanbidea zein da?
Denda aurrera ateratzea da nire 

lehentasuna. Oso gustuko dut 
dendan egotea, erakusleihoa txu-
kuntzea… Gero, pintura eskolak 
ematera joaten naiz Aramaiora, 
eta gustuko dudan bigarren espa-
rruan jarduteko aukera ematen 
dit horrek.
Zergatik merkatari?
Norbaitek animatu ninduelako 
egun batean… Aukerak hor ego-
ten dira, eta horiei heltzera ausar-
tu edo ez da kontua.

gustuko dituzu moda kontuak? 
Asko jarraitzen dituzu?
Bai, gustuko ditut. Jarraitu? Moda 
kontuetan zer datorren guk jaki-
ten dugunez lehenengo, abantai-
la izaten dugu.
Zure lanbidean gustuko ez duzun 
ezer badago?
Paper kontuak eramatea.
gustuko duzun dendarik?
Denda bereziek ematen didate 
atentzioa: zelan dagoen dekora-
tuta, erakusleihoa zelan dagoen 
jarrita, xehetasun txikienak zelan 
dituen zainduta… 60ko hamarka-
dako ukitua dutenak, esaterako.
Merkatariaz gain, margolaria. Zein 
garrantzia du horrek zure bizitzan?
Pintura sortzea da, eta erakusleiho 
bat prestatzea ere bai. Erakus-
leihoa jende gehiagorengana iris-
ten da,  pinturak sarritan etxean 
geratzen direlako gordeta. Pintu-
ra artea da eta erakusleihoa pres-
tatzea ere artearekin lotu dut.
Merkataria edo margolaria, zeinek 
betetzen zaitu gehiago?
Biek. 
Eta, gainera, irakasle ume artean; 
esku ona duzu umeekin?
Bai; 14 urte daramatzat Aramaion, 
eta aurretik Aretxabaletan. Goza-
tu ederra hartzen dut umeekin. 
Iratxoek hiru desio betetzeko auke-
ra eman dizute...

Dendatik bizi ahal izatea; osasu-
nak lagun egitea; eta… Bruce 
Springsteenen kontzertu bat lehe-
nengo ilaratik ikustea. 
Anekdota bat.
Orain dela aste batzuk tomate-
landareak erosi gura zituela esa-
nez etorri zitzaidan erretiratu bat 
dendara. Aitak ortu txiki bat dau-
ka dendaren atzeko partean, eta 
han ikusi zituen. Eta saldu egin 
nizkion. Lagun batek esan izan 
du GKE baten antzeko topagunea 

dela denda, eta ez dabil txarto…
Merkataritzan zer da ezinbestekoa?
Aktiboa izatea; beti adi egon behar 
da: zer datorren, zer aldatu…
Damu zara…
Ez daukat ezeren damurik.
Zer errepikatuko zenuke?
Neuretako denbora hartu eta 
pintura eskoletara joan.
Zerk beldurtzen zaitu?
Denda ezin aurrera ateratzeak.
lanetik etxera iritsi berri, sofan 
eseri eta…
Telebista ikusi; horixe da telebis-
ta ikusteko nire momentutxoa.
Nora ospa egingo zenuke gustura?
Bero egiten duen norabait; Fuer-
teventurara, esaterako. Astebete 
bakarrik, liburu eta hamaka 
batekin.
Ze esaldi konpartituko zenuke? 
Beti esaten dudana: Pozik bizi! 

Idoia Elexpuru, Belar Meta jantzi-dendan.  |   m.a.

idoia elexpuru | Merkataria eta margolaria
sukaldean jardutea gustuko du denbora duenean; abuztuan, esaterako

Gero eta "ausartagoa" da eta merkataritzan aktiboa izan beharra dagoela dio

"egun batean norbaitek animatu 
ninduelako zabaldu nuen denda"

"Denda bereziek 
ematen didate 
atentzioa, 60ko 
ukitua dutenek"

e t x e ko  s u k a l d e r a i n o

Lehen platera: Porrupatatak. 

bigarrena: Arraina. 

Postrea: Ijito-besoa.  

edatekoa: Ura.

aukeran...

m.a.

Prestaketa
1. Aluminio papera moztu eta 

erdialdean oliba-olio txorrotada 

botako dugu. 

2. Gainean izokin xerra jarri eta 

olio apur bat gehiago botako 

diogu.

3. Norberaren gustuaren 

araberako gatz eta piperrauts 

kopurua botako diogu, eta aneta 

gehitu, dezente.

4. Aluminio paperarekin egindako 

paketetxoa itxi eta labean 

sartuko dugu. 20 minutuan 

egiten izan behar dugu, 220 

graduan.

5. Kito. Esan dizuet oso-oso 

erraza dela. 

Fitxa
 Zailtasuna: 

osagaiak

 Izokina, xerra bat.

 limoia, xerra bi. 

 aneta (eneldoa).

 Olioa, txorrotada bat.

 rukula, eskukada bat.

 aluminio papera.

 Gatza.

 Piperrautsa.

izokina PaPiLLotean

b
adirudi Omega-3 modan dagoe-
la. Bat-bateko ospe horren 
arrazoia da, hainbat ikerke-

tak ziurtatzen dutenez, azido 
koipetsu horiek minbiziaren kon-
trako ezaugarriak dituztela, biho-
tzeko gaitzengandik babesten 
gaituztela eta sistema immuno-
logikoari laguntzen diotela. Eta 
izokin freskoa da Omega-3a lor-
tzeko biderik onena. Bada, gaur, 
arrain mota hori prestatzeko 
modu erraz, bizkor eta garbia 
erakutsiko dizuet.  

Paperean batuta 
Papillotea sukaldean erabiltzen 
den teknika bat da. Wikipediak 
azaltzen duen moduan, beroare-
kiko erresistentea den paper 
batean egosten da jakia teknika 
horren bitartez. Aluminio papera 
erabili dut nik, baina haren ordez 
erabil daiteke labean sartzeko 
papera edo sulfuratutakoa.  

Patrizia Vitelli

pat r i z i a r e n  g u t i z i a

Izokina, zilarrezko parean prestatuta.

interneten "ahaztua izateko 
aukera" egongo da, europako 
batasunak ebatzi duenez
europako Justizia auzitegiak kaleratutako epaiak 
aeBetako bilatzaileei eragingo die, gehienbat
julEN ApErrIbAI  |  arrasate

Joan den martitzenean eman 
zuen erabakiaren berri auzitegiak. 
Orain arte egoitza nagusia Euro-
pako Batasunetik kanpo zuten 
bilatzaileek ez zuten EBko datuen 
babeserako zuzentarauak bete 
beharrik. Bada, hori ez da hala 
izango hemendik aurrera, Euro-
pako Batasunak zehaztu duenez. 
Horren ondorioz, erabiltzaileek 
Googleri zuzenean informazio 
jakin baterako estekak ezabatze-
ko eskatu ahal izango diote. 

Espainiako herritar batek 
zabaldu zuen eztabaida, harentzat 
kaltegarria zen informazio bat 
saretik ezabatzeko eskatu eta 
"ahazteko eskubidea" exijituta. 
Datuak Babesteko Espainiako 
Agentziaren (AEPD) eta Google-
ren arteko tirabira hasi zen 
orduan. Enpresa estatubatuarrak 
argitaratutako informazioa eza-
batzea "adierazpen askatasunaren 
kontrakoa" dela argudiatzen zuen, 
eta okerreko informazioa zuzen-
tzea bilatzaileari baino gehiago 
iturriari zegokiola. 

Egoitza Luxenburgon duen 
Europako Justizia Auzitegiak 
komunikatu bat kaleratu du 
epaiak zehaztutakoa laburbiltze-
ko. Bertan azaltzen denez, "per-
tsona baten eskaeraren ondoren 
epaiak zehazten duen politikare-
kin bat ez datozen estekak aur-
kitzen badira, lehenbailehen 
ezabatuak izan beharko dute". 
Bada, beste webgune batzuetan 
zabaldutako informazioan ere, 
bilaketa patroiak "datu pertso-
nalei emandako tratamenduaren 

erantzule" direla gaineratzen du 
agiri horrek. 

Bi eskubideen arteko oreka
Auzitegiak azaldu duenez, "web-
guneek informazioa beraien 
eskuetan izateko duten interesa-

ren eta erabiltzaileen eskubideen 
arteko oreka" bilatu beharra dago. 
Normalean, lehentasuna azken 
horiek dutela diote, baina "sala-
tzailearen bizitza publikoak" 
erabaki horretan eragina izan 
dezakeela ohartarazi dute. 

Pribatutasunarekin arazo asko ari da izaten Google azkenaldian.  |   missha

israel21c

Israelgo Softwheel konpainiak kolpeak leuntzen dituen 
esekidura-sistema duen gurpila sortu du. Gurpil-aulkirako edo 
bizikletarako balio izango du eta garraiobide horiek erabiltzeko leku 
desegokiak diren lekuetan errazago ibiltzeko balio izango du. Gilad 
Wolf izeneko baserritar batek izan zuen ideia; denboraldi batean 
gurpil-aulkian ibili behar izan zuen, eta horren zailtasunaz ohartu zen.

Orain arte ikusi bako gurpila

j.A.  |  arrasate

Lur mugimenduek burrunbarik 
eragiten ez dutenean gertatzen 
diren lurrikara isilen gaineko 
informazioa biltzeko lanetan 
dabil sismologo talde bat Zee-
landa Berriko Hikurangi fosan. 
Subdukzio-gune hori aukeratu 
dute ikertzaileek, bertan bede-
ratzi gradurainoko mugimendu 
sismikoak izateko aukera dagoe-
la uste dute-eta ikertzaileek. 

Ameriketako Estatu Batue-
tatik eta Japoniatik eramanda-
ko hamaika gailu erabiliko 
dituzte zientzialariek datozen 
asteetan neurketa egiteko. 
Proiektua aurrera eramateko, 
Zeelanda Berrian mota horre-
tako ikerketa baterako erabili-

tako gailu kopurua gainditu 
egingo da. Lurrikarez gain, tsu-
namien gaineko datuak biltzeko 
ere balioko duela espero dute.

Seismo askoko lurraldea
Ozeanian mota horretako mugi-
menduak hamazortzi hilabetean 
behin gertatzen dira, gutxi gora-
behera, eta lurra bi zentimetro 
inguru mugitzen da. 

Ozeaniako eta Pazifikoko 
plaken artean dago Zeelanda 
Berria. Hori dela eta, egonkor-
tasun txikiko gunea da. Urtean 
14.000 lurrikara inguru erre-
gistratzen dira, eta, hain zuzen, 
horietatik 100-150 inguru baka-
rrik detekta daitezke beraien 
potentzia dela eta. 

Lurrikara "isilen" fenomenoa 
aztertzen ari dira zeelanda berrian

j.A.  |  arrasate

Ameriketako Estatu Batuek ez 
bezala, Errusiak ez du Nazioar-
teko Espazio Estazioaren era-
bilera 2020tik aurrera luzatzeko 
asmorik, hango presidenteorde 
Dmitri Rogozin-en arabera. 
Hedabide errusiarrei egindako 
adierazpenetan, "2020tik aurre-
ra dirua etorkizunerako proiek-
tu handiagoetara" bideratu nahi 
dutela esan du. 

Hori ez zen izan Rogozinek 
emandako albiste bakarra; ekai-
naren 1etik aurrera, Amerike-
tako Estatu Batuek Errusian 
dituen GPS nabigazio-sistema 
kontrolatzeko hamaika estazioek 

martxan egoteari utziko diote-
la adierazi zuen. 

Bi herrialdeak bero-bero
Adierazpen horiek etorri dira 
bi herrialdeen arteko harrema-
na bero-bero dagoela, Ukraina-
ko gatazkan Errusiak izan duen 
papera salatu dute-eta AEBek. 

AEBei buruz galdetuta, Rogo-
zinek argi eta garbi eman zuen 
iritzia: "Teknologia aurreratu-
ko proiektu garrantzitsuak 
Ameriketako Estatu Batuekin 
batera garatzeak kezkatu egiten 
gaitu, gai guztiak politikarekin 
nahasten saiatzen baitira, ino-
lako fidagarritasun barik". 

Nazioarteko espazio estazioa 
ixtearen alde agertu da errusia

j.A.  |  arrasate

Suitzako Lausana hiriko iker-
tzaileek sortu dute norabide eta 
forma askotariko objektuak airean 
detektatzeko gai den gailu hori. 
Segundo bat baino gutxiago behar 
du horretarako. Unibertsitateak 
aditzera eman duenez, "besoa 
eskua zabalduta egotetik bere 
ingurura botatzen diren era guz-
tietako objektuak harrapatzera 
pasatzen da denbora gutxira; 
tenis erraketa edo botila bat, 
esaterako". 

Metro eta erdi inguru neurtzen 
du besoak eta posizio bertikalean 
mantentzen da. Mugimendu horiek 
egin ahal izateko lau hatz eta 
hiru artikulazio ditu.

Askotariko mugimenduak
Gailuaren diseinuan lanean jar-
dun duen Aude Billard-ek proiek-
tua aurrerakoia dela dio: "Robo-
tek gure eguneroko bizitzan geroz 
eta presentzia handiagoa dute". 
Makina horrek, airean doan 
objektuaren aurrean erreakzio-
natzeaz gain, "objektu horren 
dinamika aurrez jakiteko" gaita-
suna duela gaineratu du. 

Eurek nahi zituzten mugi-
menduak garatu ahal izateko, 
zientzialariek gizakiok zerbait 
ikasterakoan erabiltzen dugun 
modu bera erabili zuten: imitazioz 
eta behin eta berriz errepikatuz. 
Horrela, hainbat mugimendu 
ikasi zituen robotak. 

Objektuak airean harrapatzen dituen 
robot-beso azkarra garatu dute

Kaseteak jada zaharkituta 
geratu direla uste badugu ere, 
formatu horren alde egin du 
Sony enpresak. Izan ere, 185 
terabyteko edukiera duen 
kasetea sortu du. Horrek 60 
milioi abesti inguru jaso ditza-
keela esan nahi du. 

Proiektu hau garatu ahal 
izateko argonezko ioiei osa-
tutako kristal magnetikoz 
egindako kapa bat erabili du 
Sonyk. Kapa hori polimeroz-
ko pelikula baten barruan 
dago. Modu horretan, oraindik 
inoiz lortu gabeko konpresio 
maila lortu dute. Oraingoz, 
zinta horiek datuak modu 
industrial batean biltzeko 
erabiliko ditu konpainiak.

Hirurogei milioi abesti  
bil ditzakeen kasetea 
sortu du Sonyk

AmAIA TxINTxurrETA  |  arrasate

Europako hauteskundeak direla
-eta aste honetan Goiena telebis-
tan astelehenetik egubakoitzera 
elkarrizketa bereziak emitituko 
ditugu; martitzenean, berriz, 
Harira saioan buruz buruko ezta-
baida izango dugu; eta egubakoi-
tzean, Tertulia saio berezia.

Elkarrizketak, egunero 
Astelehenetik egubakoitzera 
23:30ean eskainiko ditugu elka-
rrizketak ordezkari politikoekin. 
Astelehenean PSE-EEko Maider 
Lainez izango da, martitzenean 

Ezker Anitzako Leire Martinez, 
eguaztenean Equoko Aitor Urres-
ti, eguenean EH Bilduko Josu 
Juaristi eta egubakoitzean EAJ-
ko Luke Uribe-Etxeberria.

Elkarrizketa horiek Hamaika 
telebistak ekoiztuko ditu eta Goie-
na telebistan ere emango dira, 
23:30ean.

'Harira' saio berezia
Bailarako alkate guztiak Harira 
saiotik pasa ostean, asteon buruz 
buruko eztabaida izango dugu 
Eneko Azkaratek aurkeztuta. EH 
Bilduko Marian Beitialarrangoi-

tia eta EAJko Luke Uribe-Etxe-
berria izango ditugu saioan mar-
titzenean 22:00etan.

'Tertulia' saio berezia
Egubakoitzean 22:00etan Larraitz 
Zeberiok aurkeztutako hautes-

kundeei buruzko Tertulia izango 
dugu. Europa izango dute berbe-
ta gai hainbat adituk, arlo ezber-
dinetatik begiratuta: ekonomia, 
krisia, euroa, hezkuntza, epaite-
giak, parlamentua, gobernua, 
herritarrak… aztertuko dituzte.

aste honetan europako 
hauteskundeei begira 
jarriko da Goiena
elkarrizketak, buruz buruko eztabaida eta tertulia 
saio bereziak eskainiko ditugu asteon telebistan

Europako Parlamentua.  |   gurumagazine.nl

EH Bildu eta EAJren 
arteko buruz 
burukoa izango 
dugu martitzenean

J
oan zen astean, ETB 2 
kateak 60 minutos saio 
berezia eman zuen 8 
apellidos vascos film 

arrakastatsuaren inguruan.
Saio entretenigarria izan 

zen, kamera atzeko trikimai-
luak erakutsiz eta aktoreen 
elkarrizketekin, baina nire 
galdera da: hori guztia beha-
rrezkoa al da?

Alegia, filma ondo dago, 
barre egin dezakezu, gidoia 
ondo dago idatzia... baina 
horrenbesterako al da? 11 
Oscar irabazi zituen Titanic 
pelikula baino ikusle gehiago 
izan ditu Espainia osoan, his-
torian egon den filmik iku-
siena da. Normala iruditzen 
al zaizue? Vaya Semanita-tik 
hartutako sketch sortaz osa-
tuta dago-eta gidoia. Ondo 
landua, hori bai, aktoreak ere 
oso onak; Karra Elejalde Jain-
koa da niretzat eta Dani Rovi-
raren debuta ere txalotzekoa. 
Baina kito. Ez du gehiagorik 
merezi, telebista saio oso bat 
behar al du benetan?

Ikus ezazu film hori etxean, 
bakarrik, barre algara kutsa-
kor hori duen emakumea 
aldamenean eduki gabe. Ea 
horren ona iruditzen zaizun. 
Bihotzez, ez da horrenbeste-
rako! Dena den, aizue, zorio-
nak! Filmerik ikusiena izatea 
ere ez baita ahuntzaren gauer-
diko eztula.

OIHAN
vEgA

'8 apellidos 
vascos' sukarra

t e l e - b e g i as t e a  g o i e n a n

ARRASATE IRRATIA

Atzo, domeka, Gipuzkoako 
Bertsolaritza Eguna ospatu 
zen eta Amaia antzokian esko-
larteko finala jokatu zen. 
Txapelketak eman duenaren 
berri emango digu gaur, Gipuz-
koako Bertsozale Elkarteko 
koordinatzailea den Edurne 
Soraluzek, Igo autobusera 
irratsaioan 11:00etan.

eskolartekoko bertso 
finalari buruz hitz 
egingo dugu

Dagoeneko salgai daude Mun-
dumirako kamisetak eta Arra-
sate Irratian horietako bat 
zozketatuko dugu egubakoi-
tzean. Zozketa horretan parte 
hartzeko deitu 943 25 05 05 
telefonora edo bestela idatzi 
irratia@goiena.com helbidera. 
Hartu parte zozketan eta zor-
te on, entzule!

Mundumirako kamiseta 
zozketatuko dugu 
egubakoitzean 107.7an

Zapatu honetan, hilak 24, 
ospatuko da Arrasaten Deba-
goieneko X. Trikitixa Eguna. 
Guztira, bailarako 200 triki-
tilari inguru batuko ditu jaiak 
eta trikitixa eta pandero doi-
nuak entzun ahal izango dira 
herriko kaleetan. Egun horren 
nondik norakoen berri jaso-
tzeko aukera izango duzue 
Arrasate Irratian, asteon.

zapatuan ospatuko den 
Debagoieneko trikitixa 
eguna, hizpide

goIEnA TElEbISTA

'Harmailatik'
antzuola eta Berga-
raren arteko derbia 
jokatu da asteburuan 
eta horixe jasoko dugu 
kirol saioan. | 19:30

alardea berbagai
antzuolako alardeak 
webgunea berriztatu 
du eta horri buruzko 
erreportajea egin dugu 
herrian. | 20:00

Gidatzeko arauak
gidatzerakoan bete 
b e h a r  d i r e n  a r a u 
batzuk berriztu egin 
dira eta gai hori jorra-
tuko dugu. | 20:00

'amaia DJ'
gazteek eskatutako 
kantu dantzagarrien 
bideoklipak ikusi ahal 
izango dituzue egue-
neko saioan. | 19:30

Sukaldaritza
e g u b a k o i t z e r o 
moduan, Julen iriondo 
kazetariak beste erre-
zeta bat egiten eraku-
tsiko digu. | 20:00

Oñati
Gari Salazar Guridi
Maiatzaren 24an, 4 urte. 
Zorionak, Garitxo! Etxeko 
guztien eta, bereziki, 
Malenen partetik! Muxu 
pila bat zuretzat, maitte!

Oñati
Izar Isasti Azkoitia
Maiatzaren 25ean, 5 
urte. Zorionak Pipi! 
txokolazteko bost muxu 
etxeko danon eta, 
bereziki, Julenen, 
amatxoren eta 
aittatxoren partetik. 
Egun ederra pasatu!

Oñati
Iñaki Barrena Lete
Maiatzaren 24an, 8 urte. 
Zorionak, txapeldun! 
Ondo-ondo pasatu zure 
eguna familia eta 
lagunekin. Musu handi 
bat guztion partetik.

Oñati
Ekain Markuleta Inza
Maiatzaren 24an, 4 urte. 
Zorionak, txapeldun! 
Ondo pasatu zure eguna. 
Etxeko guztien partetik.

arEtxabalEta
Maddi Iturricastillo 
Elkoro
Maiatzaren 24an, 7 urte. 
Zorionak, printzesa! 
laztan handi bat eta 
ondo-ondo pasatu zure 
urtebetetze egunian.

Oñati
Alazne Bolinaga 
Barrena
Maiatzaren 24an, 2 urte. 
Zorionak eta patxo handi 
bat etxeko danon 
partetik.

Oñati
Irati Mendizabal 
Altzelai
Maiatzaren 22an, 6 
urte. Zorionak, maittia! 
Patxo handi bat 
etxekoen partetik. Maite 
zaitugu!

antZuOla
Aitziber Etxezarreta Mugika
Maiatzaren 20an, urtebete. Zorionak eta muxu handi 
bat etxekoen eta, batez ere, ahizpa ainararen partetik.

Oñati
Aimar Hernandez 
Otxoa-Aizpurua
Maiatzaren 20an, 5 
urte. Zorionak, 
txapeldun! Ondo pasatu 
zure urtebetze eguna eta 
muxu handi bat etxeko 
danon eta, bereziki, 
lurren partetik. Mua.

Oñati
Asier Zubiagirre 
Ugarte
Maiatzaren 20an, 10 
urte. Jaso ezazu gure 
familiaren izenean zorion 
agurrik beroen. urte 
askoan horrelaxe jarrai 
dezazula. Muxu handi 
bat denon partetik.

arrasatE
Beñat Alonso Lopez
Maiatzaren 19an, 11 urte. 
Zorionak, maitia! Ederto 
pasatu egun berezi 
honetan. igandean 
primeran ospatuko dugu 
elkarrekin. asko maite 
zaitugu! Etxekoen partetik.

arrasatE
Ander Gonzalo Maria
Maiatzaren 19an, 5 urte. 
Zorionak, mimoxete! bost 
urte bete dituzu. segi beti 
bezain irribarretsu eta 
maitakor. Ondo pasatu 
zure egunean. Patxo handi 
bat etxekoen partetik, 
Danelek bereziki.

arrasatE
Araitz Etxabe 
Zubizarreta
Maiatzaren 19an, 
urtebetetzea. Zorionak 
etxekoen partetik. Ondo 
pasatu.

arrasatE
Julene Idigoras
Maiatzaren 18an, 7 urte. 
Zorionak, guapisima! 
azkenian heldu da zazpi 
kandelei putz egiteko 
eguna! Patxo potolo bat 
familia guztiaren eta, 
bereziki, Hodeiren 
partetik!

arrasatE
Uxune Unamuno
Maiatzaren 18an, 
urtebete. Zorionak, 
bihotza. Danon partetik 
muxu handi bat.

DEbaGOiEna
Erik Oribe
Maiatzaren 18an, 23 
urte. Zorionak eta urte 
askotarako, tio Erik! 
Egun politxa pasatzia 
espero dou. Muxu handi 
bat bergaratik, bereziki 
Kenarren eta alainen 
partetik.

arrasatE
Uxue Arexolaleiba 
Erretolatza
Maiatzaren 18an, 8 urte. 
"bidie eitten zabitz uxue 
umoretsu ta artez, 
zorionak ta patxo haundi 
bat, maitte zaittugunon 
partez."

arEtxabalEtabErGara
Enara Zumarraga eta Maddi Gabilondo
Enarak maiatzaren 20an, 9 urte eta Maddik 18an, 4 
urte. Muxu handi bat familiako guztien partetik.

Oñati
Aitor Zubia Agirre
Maiatzaren 17an, 
urtebete. Zorionak, 
pottoko! Patxo potolo 
bat etxeko danon 
partetik, batez be Julen 
eta unai.

arrasatE
Josu Ariño Larrañaga
Maiatzaren 17an, 19 
urte. Zorionak, azukre 
Koxkor! bizitzako egunik 
onena euki deizula. 
Zaindu buruoi 
salameruoi, san 
Juanetan galtzeko 
denbora eukikozu-eta! 

bErGara
Johan Saldaña 
Carvalho
Maiatzaren 16an, 9 urte. 
Zorionak eta patxo handi 
bat familia eta lagun 
guztien partetik!

bErGara
Deivid Saldaña 
Carvalho
Maiatzaren 16an, 13 
urte. Zorionak eta patxo 
handi bat familia eta 
lagun guztien partetik!

Oñati
Aimar Osa Jimenez
Maiatzaren 16an, 5 urte. 
Zorionak, aimar! Familia 
guztiaren partetik ondo 
pasatu zure urtebetetze 
eguna. besarkada handi 
bat.

DEbaGOiEna
Ane Arriaran
Maiatzaren 16an, 30 urte. 
Oso ondo pasatu zure 
egunien, asko disfrutatu eta 
behar dan moduen ospatu! 
Milaka patxo! Familiaren, 
lagunen eta bereziki naiaren 
partetik, zorionak! aupa 
Mantxoni!

antZuOla
Maren Atxa Irizar
Maiatzaren 15ean, 8 
urte. Zorionak, maittia, 
etxeko danon partetik! 
Ondo-ondo pasatu zure 
urtebetetzian eta baitta 
bartzelona aldian be. 
Patxo potolo bana danon 
partetik.

araMaiO
Auritz Garai Gutierrez
Maiatzaren 15ean, 2 
urte. Zorionak, txiki! 
Ondo pasatu zure 
egunien eta patxo handi 
bat etxeko danon 
partetik!

Oñati
Galder Lopez
Maiatzaren 15ean, 
urtebete. Zorionak, 
txapeldun! Ondo-ondo 
pasatu zure lehenengo 
urtebetetzia. Patxo 
potolo bat etxeko danon 
partetik!

arrasatE
Uhaitz Apraiz 
Arabiourrutia
Maiatzaren 14an, 6 urte. 
Zorionak, txapeldun! 
Ederto pasatu eguna eta 
muxu handi bat etxeko 
guztion eta, bereziki, 
xubanen, Marenen eta 
ionen partetik.

bErGara
Enara Gisasola
Maiatzaren 14an, 4 urte. 
Zorionak gure etxeko 
printzesatxoari! Ondo 
pasatu zure urtebetetzia 
eta patxo handi bat 
Oihanen, aitatxoren eta 
amatxoren partetik. 
Mua!

DEbaGOiEna
Ilargi Sanzberro Iria
Maiatzaren 13an, 3 urte. Zorionak, printsesa! Ondo 
pasatu eguna eta patxo potolo bat etxekoen eta, 
bereziki, aratzen, iratiren eta aimarren partetik!

bErGara
Aimar Rodriguez 
Sanzberro
Maiatzaren 12an, 3 urte. 
Zorionak, pirata! Ondo 
pasatu eguna eta patxo 
potolo bat familiakoen 
eta, bereziki, iratiren, 
ilargiren eta aratzen 
partetik!

arEtxabalEta
Zaraitzu Bergaretxe 
Larrinaga
Maiatzaren 11n, 10 urte. 
Zorionak, neska handi! 
10 dagoeneko, e? 
Ondo-ondo pasatu zure 
eguna. Patxo handi bana 
amaiurren, amatxoren 
eta aitatxoren partetik.

bErGara
Ane Beistegi Alvarez
Maiatzaren 9an, 4 urte. 
Zorionak, txapeldun! Oso 
ondo pasatu zure 
urtebetetze eguna 
anaitxo Erikekin, eta 4 
milioi patxo guztion 
partetik.

z o r i o n  ag u r r a k

Urte askotarako!
Zorion itzazu lagunak eta senitartekoak; hiru bide dituzu Goienaren bidez zoriontzeko:

Internet  
sar zaitez Goiena.net atarian eta Zorion agurra bidali botoia sakatu; bete eskatutako datuak, eta bertan argitaratuko da zorion agurra, baita GOiEna paperean ere.
Posta elektronikoa 
Mezua bidali zorionagurrak@goiena.com helbidera, eta idatzi: izen-abizenak, herria, urtebetetze-eguna eta nahi duzun testua.
Ordezkaritzak
Etor zaitez Goienaren ordezkaritzaren batera.

Egubakoitzeko 11:00ak arte 
jasotako zorion agurrak bakarrik 
iragarriko ditugu.

Hortik aurrera jasotakoak hurrengo 
astean argitaratuko ditugu.

j a i ota koa k

Arrasateko hipermerkatua

Eroskik zuen lehen beharretarako, 
OPARIA* 

egingo dizue Goiena Klubeko bazkide zaretenoi.

* Debagoieneko ospitalean jaiotzen direnentzat

Musakola 11 ARRASATE
Tel.: 943 71 10 30

Guraso berriei EROSKI hipermerkatuaren partetik,  

zorionak!

Danel Garcia Salaberri 

arrasate 3,500  Kilo. Maiatzaren 12a. 
Gurasoak: Jone eta Iban. argazkian,  
Danel txikia aitaren besoetan.

ander Martins Garcia 

arrasate 3,200  Kilo. Maiatzaren 13a. 
Gurasoak: Veronica eta Paulo. argazkian,  
ander jaioberria sehaskan.

Gari Okarantza atxaga 

aretxabaleta 4,050  Kilo. Maiatzaren 
12a. Gurasoak: Iragartze eta aitor. argaz-
kian,  Gari txikia adi-adi.

Jare ruiz Jimenez 

Bergara 3,420  Kilo. Maiatzaren 15a. 
Gurasoak: Maite eta Cesar. argazkian,  
Jare txikia sehaskan gustura.

Julen Monsó Mora 

Bartzelona 3,510  Kilo. Maiatzaren 10a. 
Gurasoak: Patricia eta Jordi. argazkian,  
Julen amama Carmenekin.

Joanes Jainaga exposito 

Bergara 3,400  Kilo. Maiatzaren 11. 
Gurasoak: Miren eta Gaizka. argazkian,  
Joanes jaioberria amarekin.

Nahia aranburu Moreno 

Oñati 3,090  Kilo. Maiatzaren 12a. 
Gurasoak: ane Miren eta Gaizka. argaz-
kian,  nahia jaioberria amarekin.

soluzioak

bila-bila 7

Bila itzazu zazpi ezberdintasun bi irudien artean.

hitz gezidunak

ezetz igarri!:

Goiz batean, ume bat 

Jaio da!
eman jaiotzen berri Goiena 
paperean eta interneten. 

Deitu 943 25 05 05 telefonora 
edo zatoz GOieNaren 
ordezkaritza batera.

a s t e l e h e n e k o a

Goizean bertan lainotuz joan-
go da eta eguerdirako euria 
egiten hasiko da.
euskalmet.net

Max. 24º

Min. 10º

E g u r a l d i a

Eskaintza baliagarria 2014ko maiatzaren 21era arte.

Musakola 11 ARRASATE
Tel.: 943 71 10 30

Arrasateko hipermerkatua

4 ,80 € 0 ,79 €Barrengorria, 
350 g-ko erretilua1-2 kg-ko legatza

Kiloa: 2,26 €

Gauzak adierazteko 
hitzik behar ez denean
Seguru, esatera ez ausartu arren, 
behin baino gehiagotan pentsatu 
dugula argazkian adierazten dena, 
depositua betetzen ari garela.
www.facebookfails.es

a i ,  E n E !

Epaileak diru kopuru hori ordain-
tzera zigortu du errepidean bi 
txirrindulari hil zituen auto gida-
ri bat –eta hiru urtez gidatzeko 

debekua–. Krisian gaude, baina 
bizitza batek 540 euro balio izatea 
ez da merkeegia?

as t E ko  dat u a

1.080
euro

www.elpais.es

Xabier euzkitze  Nongoa den galdetuz gero une honetan zarauztarra sentitzen dela erantzungo duen 
bertsolari eta pilotazaleak ez du aurkezpenik behar; egun, 'Kontrako eztarria' saioan dabil  |  txomin madina

"Dudarik gabe, kontuan hartuko nuke albistegiak aurkezteko eskaintza"

H a m a r r E koa

1. ikasturtea amaitzeko ez da 
askorik geratzen. Ze nota merezi 
du Kontrako eztarria-k?
6,5 edo 7. Uste dut geure buruari 
jarritako helburu gehienak bete-
tzen gabiltzala, giro ona dugula 
eta hori transmititzen dugula. 
Audientziak ere txukunak dira.

2. EtB1en zaudetenok ere begi-
ratzen diezue audientziei?
Begiratuko ez diegu, ba! Horien 
araberakoa da saioen iraupena eta 
jarraipena. Ondo legoke esatea ez 
gaudela horien menpe; baina balia-
bideak ikaragarri jaitsi diren arren, 
exijentzia maila ez da jaitsi.

3. Bere garaian, ia benetakoa be-
zain ezaguna egin zen alkainen Euz-
kitze. Hartu duzu mendekurik?
Ez dut beharrik ikusi. Hari esaten 
nion hainbeste urte horrekin ibi-
lita ea ez gintuzten afari triste 
batera gonbidatu behar... Baina 
zain gaude! Onak dira, eta hura 
ere ondo egiten zuten.

4. ia 27 urtean kamera aurrean.  
Egindako lanetatik zein gogoratzen 
duzu irribarre berezi batekin?
Gauza bakanen bat izan ezik, denak 
gustura, borondatez eta konbentzi-
menduz egin ditut. Aipatzekotan, 
Sorginen laratza, Bisitaria eta pilo-
ta partiduak Joxean Tolosarekin.

5. Eta berriz ere Gaur Egun aur-
keztea proposatuko balizute?
Orain baino garai zailagoak ziren, 
baina gustura aritu nintzen. Oso 
kontuan hartuko nuke albistegiak 
aurkezteko eskaintza.

6. Zenbat pilota partiduri jarri 
diezu ahotsa?
Kontuak atera beharko nituzke, 
baina... 6.000tik gora izango dira. 
Aspertu? Ez, sekula ere ez!

7. 1998an esan zenion agur pla-
zaz plaza bertsolari aritzeari. ordu-
tik hona, zenbatetan izan duzu berriz 
ere oholtzara igotzeko gogoa?
Inoiz ez. Ez naiz erabaki hori har-
tzeaz damu: bat-batean erabaki 
nuen egun hartan azken saioa 
egitea, aurrez ere zerbaiten mina 
banuen arren. Bertsolaria eta ber-
tsozalea izan arren, ez dut berriz 
ere plazaz plaza ekiteko asmorik.

8. Saharari laguntzen diozu, 
beharra duten umeak etxean hartu... 
Zer da zuretzat elkartasun hitza?
Kolore, jatorri, erlijio, hizkuntza 
edo kokapen geografikoen gainetik, 
denok eskubide eta aukera berak 
izan ditzagun nork bere harri kos-
korra jartzea. Horren gero eta 
premia handiagoa dago.
 
9. Seme nagusia pilotazalea eta 
bertsozalea ere bada... Euzkitze 
ii.aren aurrean gaude?
Nik gustatzen zitzaidana egiteko 
aukera izan nuen, eta halaxe 
egiten utziko diot. Baina, orain-
goz, elkarrekin ondo pasatzen 
dugula aprobetxatuko dut.
 
10. Gautxoria zara ala oilarren pare 
egunarekin esnatzen dena?
Gautxori izana naiz, eta orain 
ere, beste baldintza batzuetan, 
gaua aprobetxatuko nuke. Kos-
tatzen zait goiz esnatzea. 

makila magikoa baneuka...

"Ur edangarria eskatuko nuke 
munduko toki guztietarako: ur 
zikina edateagatik bakarrik 
milioika pertsona hiltzen dira" 

agm

K
azetarien funtzio nagu-
sia da iritzi publikoa 
zorrotz eta gardenta-
sunez informatzea 

interes publikokoak izan dai-
tezkeen gertakarien inguruan. 
Leongo Diputazioko lehenda-
karia hil dute tiroz astean, 
eta gertakari latz honen hari-
ra ezagutu dugu bere curri-
culum politikoa: karguak 
hamabi, soldata izugarriak, 
boterearen erabilera gehie-
gizkoa, bidaia pribatuak eta 
estetika operazioak diru publi-
koarekin… 30 urtetan horre-
la jardun eta ez sistema poli-
tikoak, ez juridikoak ez dute 
ahalbiderik eta nahirik izan 
horiek azaleratu eta zigortze-
ko. Kazetaritza kritikoa ere 
mehatxatu egiten omen zuen, 
jakin baitzekien hauek zirela 
min gehien egiteko aukera 
zeukatenak, informatuz. 

Boterean daudenei ez zaie 
egia interesatzen, baina egiak 
soilik ekidin edo auto-arautu 
ditzake hainbat jarduera larri. 
Jokabideok agerian garden-
tasunez jarriko balitu kaze-
taritza kritiko, zorrotz eta 
morrontzarik gabeak, agian, 
ekidin ahal izango lirateke 
horrelako jokabide zigorga-
rriak. Herritar xumea kon-
trolpean izateko legeak eta 
medioen kontrolak ezartzen 
dituen hainbat politikarik, 
botere gehiegikeria baliatuz 
lapurreta eta iruzur egiten 
dio herriari.

Kazetaritza 
kritikoa

b i H a r a m u n a

ainHoa 
larrañaGa


	01xf
	02xf
	03xf
	04xf
	05xfBUENO
	06xf
	07xf
	08xf
	09xf
	10xf
	11xf
	12xf
	13xf
	14xfBUENO
	15xf
	16xf
	17xf
	18xf
	19xf
	20xf
	21xf
	22xf
	23xf
	24xf
	25xf
	26xf
	27xf
	28xf
	29xf
	30xf
	31xf
	32xf
	33xf
	34xf
	35xf
	36xf
	37xf
	38xf
	39xf
	40xf

